
Gündəlik ictimai-siyasi qəzet

Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Polad kimi 
qəhrəman...

Zəfər zirvəsinə 
ucalan bayrağım!

General Hikmət Mirzəyev:

Biz öz haqqımızı 
geri qaytardıq

Səhifə  12

Səhifə  9

Varislik ənənəsində Qələbə ovqatı

Elə bunu bildirmişdim 
ki, Ermənistan nümayəndə 
heyətindən bir nəfər həyasızcasına 
sözümü kəsərək dedi: “Biz torpa-
ğı vuruşub almışıq, Azərbaycan 
da bacarırsa, eyni yolla geri qay-
tarsın”. Həmin an hansı hissləri 
keçirdiyimi təsəvvürə gətirə 
bilməzsiniz. Bu həyasızlığın qar-
şısında deyiləcək söz yox idi. 
Vəziyyətdən müəyyən qədər çıx-
maq üçün bildirdim ki, Ermənistan 
Azərbaycanla danışıq aparmağa 
razı olduğu üçün müharibə etmirik, 
əkstəqdirdə savaş qaçılmazdır. 

Doğrudur, avropalı ekspertlər, 
eləcə də gürcüstanlı həmkarlarımız 
mövzunu siyasiləşdirməmək 
cəhdinə görə həmin şəxsə irad 
tutdular. Amma dediyini demişdi. 
Hələ onu da müəyyən mənada at-
macalı formada vurğulamışdı ki, 
azərbaycanlı jurnalistlər hər tədbirdə 
Qarabağın işğalı məsələsini qaldı-
rırlar. O, “işiniz-gücünüz yoxdur?” 
tonu ilə fikirlərini dilə gətirmiş, 
sifətinə saymazyana təbəssüm 
işartıları da qondurmuşdu. Cavab 
versəm də, özümdə çarəsizliyin dis-
komfortunu illərlə yaşamalı oldum. 
O erməninin sifətini heç zaman 
unutmayacam və indiki məqamda 
istəyim onunla yenidən qarşılaşmaq 
və sifətinə baxmaqdır. Düşünürəm 
ki, ona nəyisə deməyə ehtiyac yox-
dur, baxışlarımdakı əminlik hər şeyi 
özü deyəcək. 

Əziz oxucular, əminəm ki, 
sizdən də kimlərsə mənim düşdü-

yüm durumu yaşayıb, vəziyyətin 
ağırlığını çəkmək məcburiyyətində 
qalıb. Üzərindən iki il keçir. İna-
nıram ki, daha neçə il ötsə də, 
8 Noyabr – Zəfər Gününə mən 
üzərimizdəki son dərəcə ağır 
yükü atma günü kimi yanaşacam. 
O yükü ki, onun ağırlığının altın-
dan artıq tarixə çevrilmiş bütöv bir 
mərhələnin acısı, məşəqqətləri, 
məhrumiyyətləri boylanır. Onlar 
hamısı sıralanmış şəkildə düzülüb, 
dilə gələrək növbə ilə, özü də uca 
səslə, hayqırtıyla təkrarlayır: məni 
unutma! Bəli, biz unutmamalıyıq. 
Ağrı-acılarımızı da, müqəddəs 
Zəfərə doğru yolumuzu da, Zəfər 
tariximizi də. Necə bir utancdan 
qurtulduğumuzu da həmçinin. 

8 Noyabr Zəfərimiz bizi 
özümüzə qaytaran şərəf yolu-
muzdur. Bizi biz edən mərhələdir. 
Və bu mərhələyə şanlı tarix kimi 
vətəndaşlıq hüququ qazandıran  
möhtərəm Prezidentimiz, müzəffər 
Ali Baş Komandan cənab İlham 
Əliyevdir. Bu tarixi yazan qüdrətli 
Azərbaycan Ordusu, cəsarət sim-
volu olan rəşadətli Azərbaycan 
əsgəridir. Bu tarixi tarix edən Vətən 
müharibəsində canından keçərək 
şəhidlik zirvəsinə ucalmış igid öv-
ladlarımızdır, sağlamlığını fəda 
etmiş qazilərimizdir. Bu tarix xal-
qımızın birlik, bütövlük və vəhdət 
salnaməsidir. 44 günlük Vətən 
müharibəsi yalnız silahla deyil, elə 
tariximizin özü ilə silahlandığımız 
mərdlik salnaməmizdir. 

Bəli, biz bir xalq olaraq Qaraba-
ğı unutmadıq. Onu hər mənada ya-
şatdıq, yaddaşımızda kodlaşdırdıq. 
“Dəmir yumruq” əməliyyatının uğur 
təminatıdır bu kod. Heydər Əliyev 
şəxsiyyətinin mənəvi mirasıdır bu 
yaddaş. Ulu öndər Heydər Əliyevin, 
az qala, hər beynəlxalq toplantıda, 
hər nüfuzlu konfransda, iclasda, 
hər mötəbər tribunadan Qarabağ 
uğrunda siyasi-diplomatik mücadilə 
apardığını xatırlayıram. Ümummilli 
lider bunu usanmadan, yorulmadan 
edirdi. O, xalqa müraciətlərində, 
vətəndaşlarla görüşlərindəki çıxış-
larda Qarabağa qayıdacağımızla 
bağlı dərin inam hissi aşılayırdı. 
Onun hər sözü, hər kəlamı xalqı-
mızın Qarabağ ruhunu dirçəldir, 
torpaq itkisi ilə yaranmış heysiyyət 
sınıqlarını birləşdirir, milli mənlik 
əzmini özünə qaytarır, mənlik şü-
urunu cilalayır, yaralarına məlhəm 
qoyurdu. Qətiyyətlə demək olar 
ki, Heydər Əliyev şəxsiyyəti 
Azərbaycan xalqının Qarabağa qa-
yıdışının ideoloji əsaslarını hazırla-
mış, bu əsasları bütöv məfkurəyə 
çevirmiş nəhənglik zirvəsidir. Ulu 
öndər Qarabağ itkisi ilə barış-
mazlığın simvoludur. O simvol ki, 
qətiyyət, prinsipiallıq, uzaqgörənlik, 
cəsarət keyfiyyətlərində va-
risliyi rəhbər tutdu, Prezident  
İlham Əliyevi Qarabağ savaşının 
sərkərdəsinə çevirdi. Buna görə 
2020-ci il noyabrın 8-də – Şuşanın 
erməni qəsbkarlığından qurtuldu-
ğu gündə dövlət başçımız Fəxri 
xiyabana yollandı və Azərbaycan 
xalqına müraciətində bildirdi: “Mən 
bu gün ulu öndər Heydər Əliyevin 
məzarını ziyarət etdim, onun ruhu 
qarşısında baş əydim. Ürəyimdə 
dedim, xoşbəxt adamam ki, ata 
vəsiyyətini yerinə yetirdim. Şuşanı 
azad etdik! Bu, böyük Qələbədir! 
Bu gün şəhidlərimizin, ulu öndərin 
ruhu şaddır! Gözün aydın olsun, 
Azərbaycan! Gözünüz aydın olsun, 
dünya azərbaycanlıları!”

ardı 5-ci səhifədə

6 noyabr 2020-ci il:
 9 Prezident İlham Əliyev “2020-ci il sentyabrın  

27-dən başlayaraq, Ermənistan Respublikası silahlı qüvvələrinin 
Azərbaycan Respublikasının ərazisinə təcavüzü nəticəsində 
mülki əhaliyə, dövlət əmlakına, o cümlədən, infrastruktur 
obyektlərinə, habelə sahibkarlıq fəaliyyəti subyektlərinə dəymiş 
ziyanın qiymətləndirilməsi və aradan qaldırılması ilə bağlı 
tədbirlər haqqında” sərəncam imzalayıb;

 9 Ağdərə, Ağdam, Xocavənd və Qubadlı istiqamətlərində 
gedən döyüş əməliyyatlarında düşmən bölmələri şəxsi heyət və 
texnika sarıdan itkilər verərək geri çəkilməyə məcbur edilib. Or-
dumuz Ağdam və Ağdərə istiqamətlərində pusquya salmaqla və 
atəş zərbələri ilə düşmənin hərbi kolonunu, artilleriya batare-
yasını və silah-sursat anbarını darmadağın edib. Düşmənin ko-
mandir heyəti daxil olmaqla xeyli sayda canlı qüvvəsi, bir rabitə 
avtomobili, sursatla dolu iki “KamAz” maşını və qoşqusunda top 
olan üç “Ural” maşını, xeyli sayda digər sursat və artilleriya qur-
ğuları məhv edilib.

7 noyabr  2020-ci il:
 9 Prezident İlham Əliyev özünün “Twitter” hesabında bil-

dirib: “Müzəffər Azərbaycan Ordusu Füzulinin Yuxarı Veysəlli, 
Yuxarı Seyidəhmədli, Qorqan, Üçüncü Mahmudlu, Qacar, Diva-
nalılar, Cəbrayılın Yuxarı Məzrə, Yanarhac, Qubadlının Qəzyan, 
Balasoltanlı, Mərdanlı, Zəngilanın Beşdəli, Xocalının Qarabu-
laq, Moşxmaat, Xocavəndin Ataqut, Tsakuri kəndlərini işğal-
dan azad etmişdir. Eşq olsun Azərbaycan Ordusuna! Qarabağ 
Azərbaycandır!”;

ardı 4-cü səhifədə

Vətən savaşının qırx bir,  
qırx iki və qırx üçüncü günləri

Qırx dörd gün ərzində ordu ilə yanaşı, iki ideoloji 
sistem üz-üzə gəldi. Bir tərəfdə dünyanın 
xəritəsini dəyişmək istəyən yeni faşizm, 

digər tərəfdə isə öz halal torpağını qorumaq istəyən 
təklənmiş, hüquqları dünya miqyasında gözardı edilən, 
lakin ədalətli və sülhsevər bir millət!

Azərbaycan Ordusu, onun Ali Baş Komandanı təkcə bir 
dövlətin şərəfini və haqqını müdafiə etmədi. Həm də dünyaya  
örnək göstərdi. Azərbaycanın qələbəsi həm də bu gün dün-

yada böyük güclərə, qara kapitala, din və irq təssübkeşliyinə 
söykənən və buna görə də hətta BMT kimi uluslararası qu-
rumların qətnamələrini heçə sayan, işğalçıları müdafiə edən 
beynəlxalq mafiya üzərində qələbədir, zülm altında inləyən 
məzlum xalqların yeni imperializm zehniyyəti və xəyalları 
üzərində qələbədir! Öz xalqına söykənən bir liderin qələbəsidir! 
Pandemiyanın dünyanı tənəzzülə apardığı bir vaxtda o öz 
ölkəsini qələbəyə apardı!

ardı 5-ci səhifədə

Lider xalqa söykənəndə

Çoxdanın söhbətidir. Tiflisdə Cənubi Qafqazda media 
əməkdaşlığı ilə bağlı Avropa Ittifaqının xətti ilə reallaşdı-
rılmış layihə çərçivəsindəki konfransda iştirak edirdim. 
Tədbirə “Köhnə qitə”dən olan media ekspertləri, gürcüstanlı 
həmkarlarımızla yanaşı, Ermənistan təmsilçiləri də qatılmışdı. 
Azərbaycan nümayəndə heyətinin üzvü kimi çıxışımda bölgədə 
jurnalistlər arasındakı münasibətlərdən danışan zaman, Qara-
bağ münaqişəsindən də söz açdım və bildirdim ki, Ermənistanın 
Azərbaycan torpaqlarını işğal etməsi Cənubi Qafqazdakı me-
dia əməkdaşlığının dərinləşməsinə, jurnalistlərin müştərək  
fəaliyyətinə, xalqları yaxınlaşdırmaq missiyaların reallaşmasına 
mənfi təsir göstərir.



6 noyabr 2022-ci il, bazar2
Azərbaycan Respublikasının ərazi bütövlüyünün bərpa edilməsi uğrunda gedən döyüş əməliyyatlarında 
şəhid olmuş Azərbaycan Respublikası Silahlı Qüvvələrinin hərbi qulluqçularının təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 23-cü bəndini rəhbər 
tutaraq qərara alıram:
Azərbaycan Respublikasının ərazi bütövlü-
yünün bərpa edilməsi uğrunda gedən döyüş 
əməliyyatlarında iştirak edərək igidlik və 
mərdlik göstərmiş, hərbi hissə qarşısında qo-
yulmuş tapşırıqların icrası zamanı vəzifə bor-
cunu şərəflə yerinə yetirərək şəhid olmuş 
Azərbaycan Respublikası Silahlı Qüvvələrinin 
aşağıdakı hərbi qulluqçuları ölümündən sonra 
təltif edilsinlər:

“Azərbaycan Bayrağı” ordeni ilə
Qurbanov Saleh Mühübbət oğlu – kapitan
Mehbalı Fərid Kəmaləddin oğlu – kapitan
Babayev Vüsal Sübbuh oğlu – baş leytenant
Bədəlov Cavidan Zaur oğlu – baş leytenant
Əliyev Əli Cavad oğlu – baş leytenant
Şükürov Samir Təyyub oğlu – baş leytenant
Hümbətov Ravil Mübariz oğlu – leytenant
Məlikov Vüsal Bəxtiyar oğlu – leytenant
Ömərov Sərxan Mübariz oğlu – leytenant
Şirinov Ömər Muğan oğlu – leytenant
Məmmədov Azər Mustafa oğlu – baş gizir
Məmmədov Nahid Hüseynağa oğlu – baş gizir
Rüstəmov Elnur Faid oğlu – baş gizir
Əhmədov Səbuhi Fuad oğlu – gizir
Həsənov Səid Sarbala oğlu – gizir
İmamverdiyev Asiman Mehman oğlu – gizir
Kərimov Azad Zakir oğlu – gizir
Qocayev Vadim Alik oğlu – gizir
Məmmədov Məhəmməd Bilal oğlu – gizir
Məmmədov Tural Arif oğlu – gizir
Babazadə Elşən Sahib oğlu – kiçik gizir
Nəsirov Ülvü Əsədulla oğlu – kiçik gizir
Rüstəmov Fərid Nofəl oğlu – kiçik gizir
Hüseynli Rəşad Ramiz oğlu – baş çavuş
Rəhimov Təbriz Rəhim oğlu – baş çavuş
Sadıxov Şəmistan Əbdülağa oğlu – baş çavuş
Abbaslı Nail Adil oğlu – kiçik çavuş
Abdullayev Cavid Vahid oğlu – əsgər
Abdullayev Elvin Elçin oğlu – əsgər
Abuzərov Bəhmən Abuzər oğlu – əsgər
Həsənov Ümid İlqar oğlu – əsgər
Hüseynov Səddam Rafiq oğlu – əsgər
Lətifov Fərid Qiyas oğlu – əsgər
Paşayev Samir Adışirin oğlu – əsgər
Süleymanov Xəyal Elxan oğlu – əsgər

3-cü dərəcəli “Rəşadət” ordeni ilə
Cavadov Cəlil Ağaddin oğlu – kapitan
Kazımov Yunis Qasım oğlu – baş leytenant
Hüseynov Erkin Ədalət oğlu – leytenant
İsgəndərov Qorxmaz İsgəndər oğlu –  
leytenant
Rəsulov Murad İlqar oğlu – leytenant
Səmədov Elnur Sədaqət oğlu – leytenant
Əhmədov Firuz Məzahir oğlu – baş gizir
Budaqlı İsmayıl Məhərrəm oğlu – gizir
Əhədzadə Xəyal Əlövsət oğlu – gizir
Əzizov Nəzər Ağacəlil oğlu – gizir
Məmmədli Rüfət Vidadi oğlu – gizir
Abbasov Azad Novruz oğlu – əsgər
Cəfərzadə İsrayıl Namiq oğlu – əsgər
Əhmədov Mahmud Fərman oğlu – əsgər
Heydərov Şair Camaloviç – əsgər
Hüseynov Elçin Zamin oğlu – əsgər
Xəlilov Qədim İlqar oğlu – əsgər
İsayev Sadiq Rəşad oğlu – əsgər
Quliyev Rusif Asim oğlu – əsgər
Quluyev Mehman Telman oğlu – əsgər
Qurbanov Xəqan Daşqın oğlu – əsgər
Məhərrəmov Elnur Nərbala oğlu – əsgər
Məhərrəmov Turan Tərlan oğlu – əsgər
Məmmədli Namiq Ağəmməd oğlu – əsgər
Nəbiyev Hüseynalı Hikmət oğlu – əsgər
Nəsibov Kənan Cəbrayıl oğlu – əsgər
Rəhimov Fariz Zahir oğlu – əsgər
Şirinov Polad Seyran oğlu – əsgər

3-cü dərəcəli “Vətənə xidmətə görə”  
ordeni ilə

Cəfərov Ruslan Gündüzoviç – mayor
Bayramov Vaqif Dilqəm oğlu – kapitan
Əliyev Fəzail Cahan oğlu – kapitan
Nəcəfov Vüqar Aydın oğlu – kapitan
Zeynalov Tural Ruslan oğlu – kapitan
Əlimov Elvin Nəsrəddin oğlu – baş leytenant
Həmidov Mixail Hamletoviç – baş leytenant
Hüseynov Fərrux Baxış oğlu – baş leytenant
Kazımov Vüsal Kamran oğlu – baş leytenant
Qasımov Həmid Oruc oğlu – baş leytenant
Mailov Namiq Abış oğlu – baş leytenant
Nəcəfzadə Hüseyn Abbasqulu oğlu –  
baş leytenant
Vəliyev İlqar Cahit oğlu – baş leytenant
Zakirov Elvin Ağasəlim oğlu – baş leytenant
Abbasov Teymur Feyruz oğlu – leytenant
Bağırov Süleyman Loğman oğlu – leytenant
Eyyubov Tural Yadulla oğlu – leytenant
Həsənov Nurlan Nadir oğlu – leytenant
Hüseynov Zaur Vaqif oğlu – leytenant
İsmayılov Rabil Elbrus oğlu – leytenant
Qurbanov Rauf Vahid oğlu – leytenant
Məcidov Aqil Aydın oğlu – leytenant
Məmmədov Elcan Zöhrab oğlu – leytenant
Məmmədov Elşən Əziz oğlu – leytenant
Muradov Siyavuş Akif oğlu – leytenant
Nağıyev Murad Mayıl oğlu – leytenant
Rəhimov Tural Arif oğlu – leytenant
Salmanov Tariyel Allahverdi oğlu –  
tibb xidməti leytenantı
Quliyev Ramil Nuralı oğlu – baş gizir
Məmmədov Maarif Məmməd oğlu –  
baş gizir
Səlimli Bakıxan Alim oğlu – baş gizir
Abışov Babək Vaqif oğlu – gizir
Ağayev Cəlal Ağaverdi oğlu – gizir
Alıyev Laçın Rasim oğlu – gizir
Alməmmədov Emin Akif oğlu – gizir
Cəfərli Orxan Etibar oğlu – gizir
Cəfərov Elməddin Hümbət oğlu – gizir

Cəfərov Etibar Teyyub oğlu – gizir
Cəmilli Xəqani Mənsur oğlu – gizir
Dadaşzadə Yalçın İsmayıl oğlu – gizir
Dövlətli İskəndər Vüqar oğlu – gizir
Ələkbərov Allahverdi Məzahir oğlu – gizir
Ələkbərov Bağır Əsəd oğlu – gizir
Əliyev Dəyanət Ələsgər oğlu – gizir
Feyziyev Sadiq Tahir oğlu – gizir
Həsənzadə Famil Şiraslan oğlu – gizir
Həşimli Cəmil Əflatun oğlu – gizir
İsmayılov Əmrah Xudaverdi oğlu – gizir
İsmayılov Novruz Nürəddin oğlu – gizir
İsmayılov Tahir Niyazi oğlu – gizir
İsmayılzadə Səməndər Vahid oğlu – gizir
Kəlbiyev Telman Yadigar oğlu – gizir
Qanıyev İsaxan İsaman oğlu – gizir
Qurbanov Yusif Asif oğlu – gizir
Məmmədli Turan Raqif oğlu – gizir
Məmmədov Amid Müqabil oğlu – gizir
Məmmədov Cavid İlham oğlu – gizir
Məmmədov Kərim Namil oğlu – gizir
Muradov Seyfəddin Mahmud oğlu – gizir
Nağıyev Elfaq Azad oğlu – gizir
Novruzlu Ümid Bahadur oğlu – gizir
Omarov Vüsal Şəmsəddinoviç – gizir
Orucov Ceyhun Namaz oğlu – gizir
Rüstəmov Üzeyir Əyyub oğlu – gizir
Səlimzadə Kənan Məmiş oğlu – gizir
Tahirov Vüsal Mehdi oğlu – gizir
Yolçuyev Azad Nizami oğlu – gizir
Abdullayev Tural Bəylər oğlu – kiçik gizir
Hüseynov Ziyarət Mail oğlu – kiçik gizir
Musayev Alik Rafiq oğlu – baş çavuş
Cavadov Yalçın Aydın oğlu – çavuş
Dəmirov Vüsal Aydın oğlu – çavuş
Hacıyev Kamran Füzuli oğlu – çavuş
Həsənov Fariz Şahin oğlu – çavuş
Hüseynov Amil Rasim oğlu – çavuş
Hüseynov Əzəmi Əli oğlu – çavuş
İsgəndərov Pərvin Pərviz oğlu – çavuş
Quliyev Vasif Tahir oğlu – çavuş
Mecdunov Xalid Zahir oğlu – çavuş
Mehtizadə Qurban Aydın oğlu – çavuş
Məmmədli İmran Cahangir oğlu – çavuş
Müslümov Elşən Habil oğlu – çavuş
Rəhmanov Samiq Rizvan oğlu – çavuş
Yusifli Müzəffər Ziyəddin oğlu – çavuş
Zeynallı Hüseyn Vətənxan oğlu – çavuş
Zeynalov Cavid Vaqif oğlu – çavuş
Abbasov Aysənan Əsgər oğlu – kiçik çavuş
Abbasov Tural Fəzayıl oğlu – kiçik çavuş
Abdullazadə Tağı İlham oğlu – kiçik çavuş
Bağırov Eşqin Rafiq oğlu – kiçik çavuş
Əbilzadə Sübhan Arif oğlu – kiçik çavuş
Əhmədov Əli İlqar oğlu – kiçik çavuş
Əlizadə Qurbani Ziyafəddin oğlu – 
 kiçik çavuş
Əmirov Emil Zaman oğlu – kiçik çavuş
Fərəcov İlkin Sahib oğlu – kiçik çavuş
Heydərli Ayxan İlham oğlu – kiçik çavuş
Həsənquliyev Nicat Aydın oğlu – kiçik çavuş
Hilalov Araz Elburus oğlu – kiçik çavuş
İbrahimov Bəhruz Fazil oğlu – kiçik çavuş
İsrafilov Abdulla Yadigaroviç – kiçik çavuş
Qarayev Cavid Əmirxan oğlu – kiçik çavuş
Qulamlı Ülvi Şahin oğlu – kiçik çavuş
Quliyev Eltay Əli oğlu – kiçik çavuş
Quluyev Elşən Natiq oğlu – kiçik çavuş
Məmmədov Cəmaləddin Türbəndə oğlu – kiçik 
çavuş
Məmmədov Əhməd Nazim oğlu – kiçik çavuş
Məmmədov Əli Əvəz oğlu – kiçik çavuş
Məmmədov Fikrət Sulduz oğlu – kiçik çavuş
Məmmədov İlkin Abdulla oğlu – kiçik çavuş
Mustafayev Elvin Fəxrəddin oğlu – kiçik çavuş
Orucov Tural Əmir oğlu – kiçik çavuş
Teyyublu Çərkəz Vidadi oğlu – kiçik çavuş
Vəliyev Elmir Məmmədqulu oğlu – kiçik çavuş
Zamanov Mətləb Nizami oğlu – kiçik çavuş
Zeynalov Sadiq Kamal oğlu – kiçik çavuş
Həsənov Tarix Sucayət oğlu – baş əsgər
Vəkilov Elməddin Nizami oğlu – baş əsgər
Abbasəliyev Hüseyn Adil oğlu – əsgər
Abbaslı Munis Həbibullah oğlu – əsgər
Abbasov Elşən Qurban oğlu – əsgər
Abbasov Pünhan Nəsir oğlu – əsgər
Abbasov Tacəddin Vüqar oğlu – əsgər
Abbasov Vüsal Telman oğlu – əsgər
Abduləlimov Miqdad Faiq oğlu – əsgər
Abduləzimli Emil Rasif oğlu – əsgər
Abdullayev Gündüz Çingiz oğlu – əsgər
Abdullayev Nihad Adil oğlu – əsgər
Abdullayev Sənan Şahin oğlu – əsgər
Abdullayev Tosif Vidadi oğlu – əsgər
Abışov Zəka Zakir oğlu – əsgər
Ağaquliyev İlkin Saməddin oğlu – əsgər
Ağaşov Famil Vüqar oğlu – əsgər
Ağayev Ağamir Qüdrət oğlu – əsgər
Ağayev Aqşin Şirvan oğlu – əsgər
Ağayev Mənsur Ağa oğlu – əsgər
Ağayev Rəşad Rövşən oğlu – əsgər
Ağazadə Emin Valik oğlu – əsgər
Ağazadə Mirtalıb Heydər oğlu – əsgər
Axundzadə Kənan Hamil oğlu – əsgər
Alxasov Elməddin Rəsul oğlu – əsgər
Allahverdiyev Allahverdi Əli oğlu – əsgər
Allahverdiyev Nazir Xasay oğlu – əsgər
Allahverdiyev Tacir Xasay oğlu – əsgər
Allahverdiyev Turxan Rəsul oğlu – əsgər
Allahverdiyev Vüsal Novruz oğlu – əsgər
Allahverdiyev Zöhrab Sübhan oğlu – əsgər
Alməmmədov İman Tarverdi oğlu – əsgər
Aslanov Elşən Alxas oğlu – əsgər
Astanlı İqbal İlqar oğlu – əsgər
Babayev Əmirxan Mirilham oğlu – əsgər
Babayev Fərhad Məhərrəm oğlu – əsgər
Babayev Orxan Sarvan oğlu – əsgər
Babayev Vüqar İlham oğlu – əsgər
Babazadə Yolçu Bəhruz oğlu – əsgər
Bağırov Nurlan İsmayıl oğlu – əsgər
Bağırov Ramin Nəriman oğlu – əsgər
Balaşzadə Röyal Atduxan oğlu – əsgər

Bayramov Elmin Elməddin oğlu – əsgər
Bayramov Elnur Şəmsi oğlu – əsgər
Bayramov Xəzər Azad oğlu – əsgər
Bayramov Səddam Ələddin oğlu – əsgər
Bayramov Səid Eldəniz oğlu – əsgər
Bayramov Şahin Arif oğlu – əsgər
Beydiyev Nazim Eynulla oğlu – əsgər
Binnətov Ruslan Rafiq oğlu – əsgər
Budaqov Yusif Ramiq oğlu – əsgər
Cabarzadə Cavid Qorxmaz oğlu – əsgər
Cahangirov Rauf Xəyyam oğlu – əsgər
Cəbrayılov Rahib Ramil oğlu – əsgər
Cəfərov Araz Səmədağa oğlu – əsgər
Cəfərov Elyəddin Zöhrab oğlu – əsgər
Cəfərov İbrahim Şamil oğlu – əsgər
Cəfərov Oruc Vaqif oğlu – əsgər
Cəfərov Tacir Fariz oğlu – əsgər
Çələbili Vüqar Fərəcullah oğlu – əsgər
Dadaşov Orxan Vaqif oğlu – əsgər
Dadaşzadə Hüseyin Zülfüqar oğlu – əsgər
Dadiyev Elnur Cəlal oğlu – əsgər
Daşdəmirov Elfak Eltun oğlu – əsgər
Daşdəmirov Rəvan Məzahir oğlu – əsgər
Eyvazov İslam Həsən oğlu – əsgər
Eyvazov Rəşad Babək oğlu – əsgər
Əbilov Nurlan Fərrux oğlu – əsgər
Əhədli Baloğlan Şakir oğlu – əsgər
Əhmədov Amal Rauf oğlu – əsgər
Əhmədov İlqar Xəqani oğlu – əsgər
Əhmədov İslam İlqar oğlu – əsgər
Əhmədov Mərhəmət Adil oğlu – əsgər
Əhmədov Mirmöhsüm Mirdaməd oğlu – əsgər
Əhmədov Natiq Namiq oğlu – əsgər
Əhmədzadə Elməddin Uğur oğlu – əsgər
Əhmədzadə Məftun Seymur oğlu – əsgər
Əkbərzadə Qalib Əbdüləhəd oğlu – əsgər
Əkbərzadə Valeh Asim oğlu – əsgər
Ələsgərov Mətləb Vüqar oğlu – əsgər
Ələsgərov Sənan Əkram oğlu – əsgər
Əlibəyli Mikayıl Xalıqverdi oğlu – əsgər
Əliməmmədov Elçin Mehman oğlu – əsgər
Əliyev Adəm İlqar oğlu – əsgər
Əliyev Ağayusif Mübariz oğlu – əsgər
Əliyev Cavid Samir oğlu – əsgər
Əliyev Elman Rakif oğlu – əsgər
Əliyev Eltun Elnur oğlu – əsgər
Əliyev Əlisa Arif oğlu – əsgər
Əliyev Fərid Pirəli oğlu – əsgər
Əliyev Xəyal Saleh oğlu – əsgər
Əliyev Mehman Xudaşükür oğlu – əsgər
Əliyev Məhəmməd İlham oğlu – əsgər
Əliyev Mirağa Musa oğlu – əsgər
Əliyev Murad Hüseyn oğlu – əsgər
Əliyev Romir Rəşadət oğlu – əsgər
Əliyev Rövşən İsrafil oğlu – əsgər
Əliyev Şamil Xançoban oğlu – əsgər
Əliyev Tahir Çingiz oğlu – əsgər
Əliyev Üzeyir Sabir oğlu – əsgər
Əliyev Ziyadxan İbrahim oğlu – əsgər
Əlizadə Elməddin Sübhi oğlu – əsgər
Əlizadə Famil Habil oğlu – əsgər
Əlizadə Nəriman Nurəhməd oğlu – əsgər
Əsədli Əsəd Mahir oğlu – əsgər
Əsədov Səbuhi Azər oğlu – əsgər
Əsgərov Taqi Nizami oğlu – əsgər
Əzizli Sadiq Zaur oğlu – əsgər
Feyziyev Əli Malik oğlu – əsgər
Fərzəliyev Emin Elnur oğlu – əsgər
Fərziyev Saməddin Mehman oğlu – əsgər
Fərzulla-zadə Mehdi Zaman oğlu – əsgər
Fətullayev Rafail Rüfət oğlu – əsgər
Göydağlı Ramazan Əbülfət oğlu – əsgər
Gözəlov Rüfət Əzim oğlu – əsgər
Hacılı Feyruz Bəhruz oğlu – əsgər
Hacıyev Elmaz Elmar oğlu – əsgər
Hacıyev İntiqam Eynullah oğlu – əsgər
Hacıyev Kənan İmran oğlu – əsgər
Hacıyev Şükür Aslan oğlu – əsgər
Haqverdiyev Ayhan Akif oğlu – əsgər
Heydərov Qadir Ədalət oğlu – əsgər
Həbibi Fizuli Nizami oğlu – əsgər
Həbibov Murad Asəf oğlu – əsgər
Həbibov Seymur Feyruz oğlu – əsgər
Həmizəyev Şəhriyar Elman oğlu – əsgər
Həmzəyev Musa Xalid oğlu – əsgər
Həsənquliyev Səbuhi Əlixan oğlu – əsgər
Həsənov İbrahim Şöhrət oğlu – əsgər
Həsənov Musa Tapdıq oğlu – əsgər
Həsənov Rəvan Rövşən oğlu – əsgər
Həsənov Teymur Mahal oğlu – əsgər
Həsənov Tural Tapdıq oğlu – əsgər
Həziyev Xəyal Feyruz oğlu – əsgər
Hümbətov İlqar Vüqar oğlu – əsgər
Hümbətov İmaməddin Muxtar oğlu – əsgər
Hümmətov İzzət Müşviq oğlu – əsgər
Hümmətov Tural Rövşən oğlu – əsgər
Hüseyinov Elbrus Laçın oğlu – əsgər
Hüseynli Əliheydar Səlahəddin oğlu – əsgər
Hüseynov Elmir Abdul oğlu – əsgər
Hüseynov Emin Fərmayıl oğlu – əsgər
Hüseynov Əzizağa Nizami oğlu – əsgər
Hüseynov Orxan Ələkbər oğlu – əsgər
Hüseynov Rövşən Kazım oğlu – əsgər
Hüseynov Samir Əlizadə oğlu – əsgər
Hüseynov Sərhəd Fərhad oğlu – əsgər
Hüseynov Vüsal Nadir oğlu – əsgər
Hüseynzadə Elməddin Fərman oğlu – əsgər
Xanəliyev Albaba Elşən oğlu – əsgər
Xankişiyev Fuad Şöhrət oğlu – əsgər
Xudiyev Mütalib Ələsgər oğlu – əsgər
Xudiyev Samir Səməd oğlu – əsgər
Xudiyev Toğrul Habil oğlu – əsgər
İbadlı Ruslan Sakit oğlu – əsgər
İbrahimli Cavidan Nizami oğlu – əsgər
İbrahimov Atiq Ariz oğlu – əsgər
İbrahimov Əli Bəxtiyar oğlu – əsgər
İbrahimov Murad Valeh oğlu – əsgər
İbrahimzadə Nahid Şahid oğlu – əsgər
İmamquliyev Ümid Vüqar oğlu – əsgər
İmanov Bayrı Mirzə oğlu – əsgər
İrapov İsmayıl Nəsrulla oğlu – əsgər
İsgəndərov Niyaməddin Qulu oğlu – əsgər

İslamlı Ruhid Uğur oğlu – əsgər
İslamov Elvin Elçin oğlu – əsgər
İsmayılov Elçin İlqar oğlu – əsgər
İsmayılov Elçin Mikayıl oğlu – əsgər
İsmayılov Elvin Tələt oğlu – əsgər
İsmayılov Hüseyn Fərman oğlu – əsgər
İsmayılov İntiqam İlqar oğlu – əsgər
İsmayılov Orxan Zöhrab oğlu – əsgər
İsmayılov Taleh Səndəl oğlu – əsgər
İsmayılzadə Şəhriyar Əkbər oğlu – əsgər
İsmayılzadə Şövqi Raqub oğlu – əsgər
İsmayılzadə Tacəddin Vüqar oğlu – əsgər
İsmayılzadə Zaur Nizami oğlu – əsgər
Kazımlı Mürsəl Kamil oğlu – əsgər
Kazımov Anar Rüstəm oğlu – əsgər
Kazımov Əmir İlham oğlu – əsgər
Kəlbiyev İsa Rəhim oğlu – əsgər
Kəlbiyev Şaiq Namik oğlu – əsgər
Kərimli İsmayıl Ceyhun oğlu – əsgər
Kərimli Səməd İkram oğlu – əsgər
Kərimov Ağamoğlan Yusif oğlu – əsgər
Kərimov Elgün Rauf oğlu – əsgər
Kərimov Zöhrab Azad oğlu – əsgər
Qaraxanov Səfa Yenişar oğlu – əsgər
Qarayev Elyaz Vəli oğlu – əsgər
Qarayev Süleyman Əlbağış oğlu – əsgər
Qarayev Telman Əli oğlu – əsgər
Qarazadə Nicat Malik oğlu – əsgər
Qasımlı Muxtar Əli oğlu – əsgər
Qasımov Hikmət Vidadi oğlu – əsgər
Qasımov İsmayıl Sadıq oğlu – əsgər
Qasımov Kamran Fazil oğlu – əsgər
Qasımov Nihat Mehman oğlu – əsgər
Qasımov Orxan Rizvan oğlu – əsgər
Qasımov Rəşad Ənvər oğlu – əsgər
Qasımov Şəhriyar Vəzir oğlu – əsgər
Qədirov Elvin Azər oğlu – əsgər
Qəfərli Amin Rasim oğlu – əsgər
Qəhrəmanov Gülalı Aydın oğlu – əsgər
Qəhrəmanov Məkan Mübariz oğlu – əsgər
Qənbərli Rəşad Əlizamin oğlu – əsgər
Qənbərov Əli Mahir oğlu – əsgər
Qubadlı Fuad Cahangir oğlu – əsgər
Quliyev Aqil Mətləb oğlu – əsgər
Quliyev Asim Bəkir oğlu – əsgər
Quliyev Barat Nizami oğlu – əsgər
Quliyev Daşqın Nəcməddin oğlu – əsgər
Quliyev Elgün Vasif oğlu – əsgər
Quliyev Əli Turac oğlu – əsgər
Quliyev Fərid Vahid oğlu – əsgər
Quliyev Namiq Natiq oğlu – əsgər
Quliyev Nurlan Şükür oğlu – əsgər
Quliyev Orxan Bəxtiyar oğlu – əsgər
Quliyev Teymur Zamin oğlu – əsgər
Quliyev Tərlan Mehman oğlu – əsgər
Quliyev Vüqar Fizuli oğlu – əsgər
Quluyev Azər Zakir oğlu – əsgər
Quluyev Hüseyn Həbib oğlu – əsgər
Qurbanov Xansu Elsevər oğlu – əsgər
Qurbanov Masim Hafiz oğlu – əsgər
Qurbanov Vahid Elşad oğlu – əsgər
Qurbanzadə Cəmil Anar oğlu – əsgər
Lətifov Eynulla Niyətulla oğlu – əsgər
Lətifov Rəşid Güləhməd oğlu – əsgər
Mahmudlu Babək Süleyman oğlu – əsgər
Mahmudzadə Ülvü Məzahir oğlu – əsgər
Manafov Cavid Faiq oğlu – əsgər
Mayılxanlı İlqar Nadir oğlu – əsgər
Mehtizadə Rüfət İsrayıl oğlu – əsgər
Məlikov Elvin İlham oğlu – əsgər
Məmmədquliyev Ağabəy Zaur oğlu – əsgər
Məmmədli Cəmil Habil oğlu – əsgər
Məmmədli Murad Teymurşah oğlu – əsgər
Məmmədli Seymur Hacırəsul oğlu – əsgər
Məmmədov Altun Nüsrət oğlu – əsgər
Məmmədov Ceyhun Qafar oğlu – əsgər
Məmmədov Elyar Elbəyi oğlu – əsgər
Məmmədov Fikrət Elşad oğlu – əsgər
Məmmədov Fuad Valeryeviç – əsgər
Məmmədov Murad Yusif oğlu – əsgər
Məmmədov Münasib Elman oğlu – əsgər
Məmmədov Pərvin Natiq oğlu – əsgər
Məmmədov Rəcəb Xalid oğlu – əsgər
Məmmədov Rəcəb Yolçu oğlu – əsgər
Məmmədov Rüstəm İbrahim oğlu – əsgər
Məmmədov Səfiyar Elşən oğlu – əsgər
Məmmədov Sərxan Elxan oğlu – əsgər
Məmmədov Vacib Zabit oğlu – əsgər
Məmmədov Vasif Əlibala oğlu – əsgər
Məmmədov Vüsal Aydın oğlu – əsgər
Məmmədov Vüsal Nəsib oğlu – əsgər
Məmmədov Yusif Vaqif oğlu – əsgər
Məmmədzadə Bəhrəm Elman oğlu – əsgər
Məmmədzadə İman Elman oğlu – əsgər
Məmmədzadə Kəmaləddin Vüqar oğlu – əsgər
Mənəfov Nicat Azad oğlu – əsgər
Məstəliyev Nurəddin Hasil oğlu – əsgər
Mikayılov Şöhrət İkram oğlu – əsgər
Mirzəyev Aslan Məqsud oğlu – əsgər
Mövlanov Altay Tahir oğlu – əsgər
Mövlanov Elgün Tahir oğlu – əsgər
Muradov Bəxtiyar Güloğlan oğlu – əsgər
Muradov Elcan Eldəniz oğlu – əsgər
Muradov Habil Tahir oğlu – əsgər
Muradov Samir Tahir oğlu – əsgər
Musayev Ələkbər Əlövsət oğlu – əsgər
Musayev Rəşadət Vüqar oğlu – əsgər
Mustafalı Əlizamin Valeh oğlu – əsgər
Mustafayev Samir Elşən oğlu – əsgər
Nadirov Fədail Fərhad oğlu – əsgər
Nadirov Fərid İlyas oğlu – əsgər
Namazov Elməddin Nəsib oğlu – əsgər
Namətov Naib Firqət oğlu – əsgər
Nefesov Murad Ocaqdurdu oğlu – əsgər
Nəbiyev Elmar Elman oğlu – əsgər
Nəbiyev Zaur Ələddin oğlu – əsgər
Nəcəfov Elmir Vidadi oğlu – əsgər
Nəsibov Elməddin Yusif oğlu – əsgər
Nəsirov Əfqan Ramil oğlu – əsgər
Nuri Xəyal Şakir oğlu – əsgər
Nüsrətbəyli Ülvi Arif oğlu – əsgər
Omarov Elmar Elvar oğlu – əsgər

Omarov Eşqin Nəsib oğlu – əsgər
Orucov İsə Razim oğlu – əsgər
Orucov Mirzəcan Araz oğlu – əsgər
Ömərli Kənan Elxan oğlu – əsgər
Pirvələdov Famil Teyfur oğlu – əsgər
Ramazanov Rasim İsmayıl oğlu – əsgər
Rəcəbalıyev Tural Həmid oğlu – əsgər
Rəfiyev Ülvi Rəfail oğlu – əsgər
Rəhimli Baxış İlqar oğlu – əsgər
Rəhimov Şamo Heydar oğlu – əsgər
Rəhimov Zamin Vahid oğlu – əsgər
Rəşidov Ziyəddin Arzu oğlu – əsgər
Rüstəmli İbrahim Mirzağa oğlu – əsgər
Rüstəmov Aydın Elxan oğlu – əsgər
Rüstəmov Əli Yağınəli oğlu – əsgər
Rzaxanov Nihad Natiq oğlu – əsgər
Rzayev Əli Rəsul oğlu – əsgər
Rzayev Tərlan Pərviz oğlu – əsgər
Rzayev Tərlan Rövşad oğlu – əsgər
Sadıqov Səbuhi Rövşən oğlu – əsgər
Salahlı Elgiz Nurəddin oğlu – əsgər
Salahov Sabir Hikmət oğlu – əsgər
Salmanov Sahil Vüqar oğlu – əsgər
Sarıyev Samir Əli oğlu – əsgər
Seyidov Miryasin Mirqafar oğlu – əsgər
Səfərov Qəşəm Taməddin oğlu – əsgər
Səfərov Maarif Mikayıl oğlu – əsgər
Səlimov Şiralı Vüqar oğlu – əsgər
Səmədov Elmin Mirzəli oğlu – əsgər
Səmədov Hüseyn Müşviq oğlu – əsgər
Sərdarlı Rahim Rafik oğlu – əsgər
Sərxoşov Seymur Ramiz oğlu – əsgər
Sultanlı Elşən Nazim oğlu – əsgər
Surxayzadə Zəfər Şəmsəddin oğlu – əsgər
Süleymanlı Elmir Aqil oğlu – əsgər
Süleymanov Turxan İdris oğlu – əsgər
Şalıyev Ceyhun Nüsrət oğlu – əsgər
Şəfiyev Daşqın Hidayət oğlu – əsgər
Şəfizadə Saleh Samir oğlu – əsgər
Şıxəliyev Elvin Sarvan oğlu – əsgər
Şirbəyli Sirus Hamil oğlu  – əsgər
Şiriyev Rəşad Rasim oğlu – əsgər
Şükürlü Nicat Ayaz oğlu – əsgər
Şükürov Sərvan Sərxan oğlu – əsgər
Talıbov Elnur Gəgiş oğlu – əsgər
Talıbzadə Ceyhun Aqil oğlu – əsgər
Talıbzadə Səxavət Zeyniş oğlu – əsgər
Tarıverdiyev Nicat Şöhrət oğlu – əsgər
Teymurlu Mirrahil Ramiz oğlu – əsgər
Teymurov Elvin Mustafa oğlu – əsgər
Təhməzov Pərvin İlqar oğlu – əsgər
Umudlu Elmir Pərviz oğlu – əsgər
Üzeyirov Qoşqar Müşfiq oğlu – əsgər
Verdiyev Eldəniz Rabil oğlu – əsgər
Verdiyev Nihad Nicat oğlu – əsgər
Vəliyev Müslüm Vəliağa oğlu – əsgər
Vəliyev Şəmsəddin Aqil oğlu – əsgər
Vəzirov Cəlal Bədirxan oğlu – əsgər
Yusibov Elməddin Mahir oğlu – əsgər
Yusibov Rəşad Nazim oğlu – əsgər
Yusifov İmaməddin Niyaməddin oğlu – əsgər
Yusifov Yusif Oqtay oğlu – əsgər
Yusubov Orxan Allahverdi oğlu – əsgər
Yüzbaşyev İsmayıl Fəzayıl oğlu – əsgər
Zeynallı Elşad Elman oğlu – əsgər
Zeyniyev Rəşad Ələkbər oğlu – əsgər
Zərbaliyev Ziyad Nəriman oğlu – əsgər
Zülfizadə Coşqun Ədail oğlu – əsgər
Zülfüqarzadə Fariz Fərhad oğlu – əsgər

“Vətən uğrunda” medalı ilə
Qurbanov Saleh Mühübbət oğlu – kapitan
Mehbalı Fərid Kəmaləddin oğlu – kapitan
Bədəlov Cavidan Zaur oğlu – baş leytenant
Əliyev Əli Cavad oğlu – baş leytenant
Kazımov Yunis Qasım oğlu – baş leytenant
Nəcəfzadə Hüseyn Abbasqulu oğlu – baş ley-
tenant
Hümbətov Ravil Mübariz oğlu – leytenant
Hüseynov Erkin Ədalət oğlu – leytenant
İsgəndərov Qorxmaz İsgəndər oğlu – leytenant
Məlikov Vüsal Bəxtiyar oğlu – leytenant
Ömərov Sərxan Mübariz oğlu – leytenant
Rəsulov Murad İlqar oğlu – leytenant
Səmədov Elnur Sədaqət oğlu – leytenant
Şirinov Ömər Muğan oğlu – leytenant
Əhmədov Firuz Məzahir oğlu – baş gizir
Məmmədov Azər Mustafa oğlu – baş gizir
Məmmədov Nahid Hüseynağa oğlu – baş gizir
Rüstəmov Elnur Faid oğlu – baş gizir
Budaqlı İsmayıl Məhərrəm oğlu – gizir
Əhədzadə Xəyal Əlövsət oğlu – gizir
Əhmədov Səbuhi Fuad oğlu – gizir
Əzizov Nəzər Ağacəlil oğlu – gizir
Həsənov Səid Sarbala oğlu – gizir
İmamverdiyev Asiman Mehman oğlu – gizir
Kərimov Azad Zakir oğlu – gizir
Qocayev Vadim Alik oğlu – gizir
Qurbanov Yusif Asif oğlu – gizir
Məmmədov Məhəmməd Bilal oğlu – gizir
Muradov Seyfəddin Mahmud oğlu – gizir
Babazadə Elşən Sahib oğlu – kiçik gizir
Hüseynov Ziyarət Mail oğlu – kiçik gizir
Nəsirov Ülvü Əsədulla oğlu – kiçik gizir
Rüstəmov Fərid Nofəl oğlu – kiçik gizir
Hüseynli Rəşad Ramiz oğlu – baş çavuş
Rəhimov Təbriz Rəhim oğlu – baş çavuş
Sadıxov Şəmistan Əbdülağa oğlu – baş çavuş
Abbaslı Nail Adil oğlu – kiçik çavuş
Abdullayev Elvin Elçin oğlu – əsgər
Ağazadə Mirtalıb Heydər oğlu – əsgər
Balaşzadə Röyal Atduxan oğlu – əsgər
Əhmədzadə Məftun Seymur oğlu – əsgər
Əliyev Tahir Çingiz oğlu – əsgər
Əliyev Üzeyir Sabir oğlu – əsgər
Əzizli Sadiq Zaur oğlu – əsgər
Fərzəliyev Emin Elnur oğlu – əsgər
Fətullayev Rafail Rüfət oğlu – əsgər
Heydərov Şair Camaloviç – əsgər
Həsənov İbrahim Şöhrət oğlu – əsgər
Həsənov Ümid İlqar oğlu – əsgər
Hüseynov Elmir Abdul oğlu – əsgər

Hüseynov Səddam Rafiq oğlu – əsgər
Xəlilov Qədim İlqar oğlu – əsgər
Xudiyev Samir Səməd oğlu – əsgər
İmamquliyev Ümid Vüqar oğlu – əsgər
İsayev Sadiq Rəşad oğlu – əsgər
Kazımov Anar Rüstəm oğlu – əsgər
Kəlbiyev İsa Rəhim oğlu – əsgər
Kərimov Zöhrab Azad oğlu – əsgər
Qarazadə Nicat Malik oğlu – əsgər
Qasımov Nihat Mehman oğlu – əsgər
Qasımov Rəşad Ənvər oğlu – əsgər
Qəfərli Amin Rasim oğlu – əsgər
Qənbərli Rəşad Əlizamin oğlu – əsgər
Quliyev Fərid Vahid oğlu – əsgər
Qurbanov Xəqan Daşqın oğlu – əsgər
Qurbanzadə Cəmil Anar oğlu – əsgər
Lətifov Fərid Qiyas oğlu – əsgər
Mahmudzadə Ülvü Məzahir oğlu – əsgər
Məhərrəmov Elnur Nərbala oğlu – əsgər
Məhərrəmov Turan Tərlan oğlu – əsgər
Məmmədli Namiq Ağəmməd oğlu – əsgər
Məmmədov Səfiyar Elşən oğlu – əsgər
Muradov Bəxtiyar Güloğlan oğlu – əsgər
Nəbiyev Hüseynalı Hikmət oğlu – əsgər
Nəsibov Kənan Cəbrayıl oğlu – əsgər
Omarov Eşqin Nəsib oğlu – əsgər
Rzayev Tərlan Pərviz oğlu – əsgər
Səmədov Elmin Mirzəli oğlu – əsgər
Süleymanov Xəyal Elxan oğlu – əsgər
Süleymanov Turxan İdris oğlu – əsgər
Şirinov Polad Seyran oğlu – əsgər
Verdiyev Nihad Nicat oğlu – əsgər
Zülfizadə Coşqun Ədail oğlu – əsgər

“Cəbrayılın azad olunmasına görə” 
medalı ilə

Cəmiyev Aşur Bəybala oğlu – kapitan
Nəhmətov Ceyhun Ehtiqad oğlu – baş leytenant
Əbdürrəhimli Habil Qabil oğlu – leytenant
Yusifov Əli Suləddin oğlu – leytenant 
Ələkbərov Məhəmmədəli Bayram oğlu – gizir
Əliyev Rüfət Fizuli oğlu – gizir
Əmirli Tofiq Şəmsəddin oğlu – gizir
Əzizov Elvin Əfrail oğlu – gizir
İbrahimov Sultan Mikayıl oğlu – kiçik gizir
Qasımov Mirağa Hafiz oğlu – kiçik gizir
Novruzov Amin Taciddin oğlu – kiçik gizir
Rzalı Daşqın Elşad oğlu – kiçik gizir
Şükürov Alim Davud oğlu – kiçik gizir
Yusifzadə Xudayar Müslüm oğlu – kiçik gizir
Cəfərov Araz Səmədağa oğlu – əsgər
Əliyev Fərid Pirəli oğlu – əsgər
Hüseynov Vusal Yəhya oğlu – əsgər
Qalayçiyev Faiq İsrafil oğlu – əsgər
Qasımov Mürtaza Elman oğlu – əsgər
Quliyev Mehtab Ənvər oğlu – əsgər
Rüstəmov Aydın Elxan oğlu – əsgər
Şixmuradov Kamil Şixəmməd oğlu – əsgər

“Xocavəndin azad olunmasına görə” 
medalı ilə

Babayev Vüsal Sübbuh oğlu – baş leytenant
Allahyarov Şahin Hüseynbala oğlu – baş gizir
Ələkbərov Məhəmmədəli Bayram oğlu – gizir
Əliyev Vüsal Məhəmmədəli oğlu – gizir
İbrahimli Nail Nəriman oğlu – kiçik gizir
Qasımov Mirağa Hafiz oğlu – kiçik gizir
Quliyev Əkbər Güləhməd oğlu – kiçik çavuş
Qənbərli Taleh Abil oğlu – əsgər
Rəfibəyli Əbdülrza Şamməd oğlu – əsgər

“Füzulinin azad olunmasına görə” 
medalı ilə

Allahyarov Şahin Hüseynbala oğlu – baş gizir
Abasov Davud Yalçın oğlu – kiçik gizir
Bağırlı Mirsədi Mircəfər oğlu – kiçik gizir
Hüseynov İmamalı Cəlil oğlu – kiçik gizir
İbrahimli Nail Nəriman oğlu – kiçik gizir
Quliyev Fərid Ayazxan oğlu – kiçik gizir
Məmmədov Əli Zeynal oğlu – kiçik gizir
Mustafayev Əkbər Natiq oğlu – kiçik gizir
Namazov Elcan Hidayət oğlu – kiçik gizir
Paxırov Elsevər Eyvaz oğlu – kiçik gizir
Ramazanlı Əlizamin Umud oğlu – kiçik gizir
Tağıyev Şahin Rəhim oğlu – kiçik gizir
Əliyev Cavid Samir oğlu – əsgər
Əliyev Saleh Namiq oğlu – əsgər
Əlizadə Elməddin Sübhi oğlu – əsgər
İbrahimli Cavidan Nizami oğlu – əsgər
İmanov Məmmədağa İqab oğlu – əsgər
İsmayılov Orxan Zöhrab oğlu – əsgər
İsmayılov Taleh Səndəl oğlu – əsgər
Kərimli Qalası Müslüm oğlu – əsgər
Qasımlı Mir Həmid Nazim oğlu – əsgər
Qədirov Emin Asif oğlu – əsgər
Şixmuradov Kamil Şixəmməd oğlu – əsgər
Şirbəyli Sirus Hamil oğlu   – əsgər

“Zəngilanın azad olunmasına görə” 
medalı ilə

Yusifli Azər Nazim oğlu – baş gizir
İbrahimov Elnur Dönməz oğlu – kiçik gizir

“Qubadlının azad olunmasına görə” 
medalı ilə

Nəciyev Xalid Qabil oğlu – leytenant
Cəfərov Araz Səmədağa oğlu – əsgər
Məmmədov Bəhruz Tahir oğlu – əsgər

“Şuşanın azad olunmasına görə”  
medalı ilə

Hacıyev Şükür Aslan oğlu – əsgər
Qənbərli Taleh Abil oğlu – əsgər

“Laçının azad olunmasına görə” 
 medalı ilə

Dadaşov Orxan Vaqif oğlu – əsgər
Nəzərli Vasif Zahid oğlu – əsgər.

İlham ƏLİYEV  
Azərbaycan Respublikasının 

Prezidenti

Bakı şəhəri, 5 noyabr 2022-ci il



6 noyabr 2022-ci il, bazar 3
Azərbaycan Respublikası Prezidentinin 2017-ci il  

3 may tarixli 1361 nömrəli Fərmanı ilə təsdiq edilmiş 
“Rayon (şəhər) məhkəmələrinin baxdığı inzibati xətalar 

haqqında işlər üzrə protokol tərtib etmək səlahiyyəti olan 
vəzifəli şəxslərin Siyahısı”nda dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

Azərbaycan Respublikası Prezidentinin 
2017-ci il 3 may tarixli 1361 nömrəli Fərmanı 
(Azərbaycan Respublikasının Qanunveri-
cilik Toplusu, 2017, № 5, maddə 765, № 
9, maddə 1650, № 10, maddə 1789, № 12  
(I kitab), maddələr 2314, 2321; 2018, № 1, 
maddə 54, № 2, maddələr 200, 219, № 3, 
maddələr 416, 430, 448,  № 5, maddələr 
916, 919, № 6, maddə 1243, № 9, maddələr 
1828, 1840, № 11, maddələr 2274, 2289, 
№ 12 (I kitab), maddələr 2540, 2587, 2601; 
2019, № 1, maddə 82, № 2, maddə 216, 
№ 3, maddə 431, № 4, maddə 620, № 5, 
maddələr 819, 824, 835, 866, № 7, maddə 
1221, № 8, maddə 1388, № 10, maddələr 
1581, 1587, № 11, maddələr 1700, 1710; 
2020, № 3, maddə 252, № 5, maddələr 538, 
564, № 6, maddələr 710, 714, № 7, maddələr 
865, 880, № 8, maddə 1032, № 11, maddə 

1345, № 12 (I kitab), maddə 1484; 2021, № 
1, maddə 33, № 6 (I kitab), maddə 566, № 
8, maddə 921,          № 12, maddələr 1407, 
1423; 2022, № 4, maddələr 305, 306, 323, 
329, № 7, maddə 728; Azərbaycan Res-
publikası Prezidentinin 2022-ci il 27 oktyabr 
tarixli 1869 nömrəli Fərmanı) ilə təsdiq edil-
miş “Rayon (şəhər) məhkəmələrinin baxdı-
ğı inzibati xətalar haqqında işlər üzrə pro-
tokol tərtib etmək səlahiyyəti olan vəzifəli 
şəxslərin Siyahısı”na aşağıdakı məzmunda 
5-1-ci hissə əlavə edilsin:

“5-1. Məcəllənin 179-1-ci maddəsində 
nəzərdə tutulmuş inzibati xətalar haqqında 
işlər üzrə protokol Azərbaycan Respublika-
sının Mərkəzi Seçki Komissiyası adından – 
Azərbaycan Respublikası Mərkəzi Seçki Ko-
missiyasının sədri.”.

İlham ƏLİYEV 
Azərbaycan Respublikasının Prezidenti

 Bakı şəhəri,  5 noyabr2022-ci il

Azərbaycanın Baş naziri 
Türkiyənin Vitse-prezidentini 

Füzuli Beynəlxalq  
Hava Limanında qarşılayıb
Noyabrın 5-də Azərbaycan Respublikasının Baş naziri Əli Əsədov ölkəmizdə 

rəsmi səfərdə olan Türkiyə Respublikasının Vitse-prezidenti Fuat Oktayı Füzuli 
Beynəlxalq Hava Limanında qarşılayıb.

Nazirlər Kabinetinin mətbuat xidmətindən bildiriblər ki, Füzuli Beynəlxalq 
Hava Limanı ilə tanış olduqdan sonra Azərbaycanın Baş naziri və Türkiyənin 
Vitse-prezidenti Şuşa şəhərinə yola düşüblər.

Azərbaycanın Baş naziri və Türkiyənin 
 Vitse-prezidenti Şuşa şəhərində olublar

Noyabrın 5-də Azərbaycan Respublikasının Baş naziri Əli Əsədov və ölkəmizdə rəsmi səfərdə olan 
Türkiyə Respublikasının Vitse-prezidenti Fuat Oktay Şuşa şəhərində olublar.

Nazirlər Kabinetinin mətbuat xidmətindən 
bildiriblər ki, Baş nazir Ə.Əsədov və Türkiyənin  
Vitse-prezidenti F.Oktay Şuşada mədəni abidələri 

və şəhərin görməli yerlərini ziyarət edib, o 
cümlədən Şuşa şəhər meydanı, Yuxarı Gövhər 
Ağa məscidi, Cıdır düzü və Molla Pənah Vaqifin 

muzey-məqbərə kompleksi ilə tanış olublar.
Daha sonra Şuşa şəhərində Ə.Əsədovun və 

F.Oktayın Bakıda keçirilmiş Azərbaycan Respub-
likası ilə Türkiyə Respublikası arasında iqtisadi 
əməkdaşlıq üzrə birgə Hökumətlərarası Komissi-
yanın 10-cu iclasının nəticələrinə dair mətbuata 
bəyanatlarla çıxış ediblər.

Azərbaycan ilə Türkiyə arasında əqli mülkiyyət 
sahəsində anlaşma memorandumu imzalanıb

Türkiyə Respublikasının Vitse-prezidenti 
Fuat Oktayın Azərbaycana səfəri çərçivəsində 
Azərbaycan Respublikasının Baş nazirinin və Türkiyə 
Respublikasının Vitse-prezidentinin iştirakı ilə 
keçirilən Azərbaycan–Türkiyə biznes forumunda 
Azərbaycan Respublikasının Əqli Mülkiyyət 
Agentliyi ilə Türkiyə Patent və Əmtəə Nişanları 
Qurumu (Türkpatent) arasında sənaye mülkiyyətinin 
qorunması haqqında anlaşma memorandum 
imzalanıb. Sənədi Əqli Mülkiyyət Agentliyinin İdarə 
Heyətinin üzvü Sənan Tapdıqov və Türkpatentin sədri 
Cemil Başpınar imzalayıblar.

Bu barədə Əqli Mülkiyyət Agentliyindən 
məlumat verilib. Bildirilib ki, anlaşma memorandu-
mu ölkələrimiz arasında iqtisadi, elmi və texnolo-
giya sahəsində əməkdaşlığın inkişaf etdirilməsinə 
töhfə vermək, Azərbaycan və Türkiyədə əqli 
mülkiyyət hüquqlarının qorunması və təminatı 
üçün daha əlverişli şəraiti təmin etmək, güclü 
milli və qlobal iqtisadiyyatın inkişafı üçün innova-
siyaya investisiya yatırımını təşviq etmək, biliyə 
əsaslanan cəmiyyətin qurulması və yeni texno-
logiyaların tətbiqi üçün əqli mülkiyyət vasitəsilə 
sahibkarlıq ruhunu gücləndirmək, qurumlar 
arasında mütəmadi məlumat və yaxşı təcrübə 
nümunələrinin mübadiləsini təmin edərək və 
birgə tədbirlər təşkil edərək mövcud əqli mülkiyyət 
sistemlərini gücləndirmək məqsədi daşıyır.

Anlaşma memorandumuna əsasən, tərəflər 

əqli mülkiyyət sahəsində milli qanunvericiliyi və 
təcrübələri haqqında məlumat mübadiləsi aparmaq 
və bu məqsədlə konkret əməkdaşlıq fəaliyyətlərini 
inkişaf etdirmək, Azərbaycan və Türkiyədəki əqli 
mülkiyyət hüquqları sahiblərinin hüquqlarının 
qeydiyyatı və effektiv bir şəkildə qorunmasını 
təmin etmək üçün əməkdaşlıq etmək, regional və 
beynəlxalq səviyyədə sənaye mülkiyyətinin effek-
tiv qorunmasını təmin etmək üçün üçüncü ölkələr 
və beynəlxalq təşkilatlarla müştərək əməkdaşlıq 

imkanlarını inkişaf etdirmək, sənaye mülkiyyəti 
sahəsində beynəlxalq layihələrdə birgə yanaşma-
nı formalaşdırmaq, sənaye mülkiyyəti sahəsində 
ictimaiyyətin düşüncəsinin inkişaf etdirilməsi və 
maarifləndirmənin artırılması məqsədi ilə görülən 
işlər barədə məlumat və təcrübə mübadiləsi apar-
maq, bu məqsədlə birgə fəaliyyətlər təşkil etmək 
barədə razılığa gəliblər.

AZƏRTAC

Xüsusi Rabitə və İnformasiya Təhlükəsizliyi 
Dövlət Xidməti Zəfər Günü münasibətilə tədbir təşkil edib

Xüsusi Rabitə və İnformasiya Təhlükəsizliyi Dövlət Xidməti (XRİTDX)  
8 Noyabr – Zəfər Günü münasibətilə tədbir təşkil edib.

Dövlət Xidmətindən bildiriblər ki, 
tədbirdə Azərbaycan Respublikası-
nın ərazi bütövlüyü və suverenliyi 
uğrunda canlarını qurban vermiş 
qəhrəman şəhidlərimizin müqəddəs 
ruhları bir dəqiqəlik sükutla yad edi-
lib.

Tədbiri giriş sözü ilə açan 
Xidmət rəisi İlqar Musayev  
Prezident, Müzəffər Ali Baş  
Komandan İlham Əliyevin rəhbərliyi 
ilə rəşadətli Ordumuzun 44 günlük 
Vətən müharibəsində qazandığı 
şanlı Zəfərin tarixi əhəmiyyəti, qa-
lib Azərbaycan xalqının Qələbədə 
rolu, əsgər və zabitlərimizin igidlik 
və qəhrəmanlıq nümunələri haqqın-
da məlumat verərək, şəhidlərimizin 
xatirələrinin yaddaşlarda əbədi ya-
şayacağını bildirib. Qeyd olunub 

ki, noyabrın 8-də 28 illik həsrətdən 
sonra Azərbaycan xalqı üçün bö-
yük əhəmiyyət kəsb edən və rəmzi 
məna daşıyan Şuşa şəhəri işğaldan 
azad edilib. Qarabağın tacı olan 
Şuşa şəhərinin azad edilməsinin 
dünya hərb tarixində unikal hərbi 
əməliyyatlardan olduğu vurğulanıb.

Xalqımızın qüdrətinin və milli 
qürurumuzun təntənəsinə çevrilən, 
dövlətimizin nüfuzu və gələcək 
inkişafı baxımından müstəsna 
əhəmiyyət kəsb edən bu misil-
siz Qələbənin əbədiləşdirilməsi 
məqsədilə Azərbaycan Respublikası-
nın Prezidenti İlham Əliyevin 2020-ci 
il 3 dekabr tarixli Sərəncamı ilə hər il 
noyabrın 8-nin Azərbaycan Respub-
likasında Zəfər Günü kimi təntənəli 
şəkildə qeyd olunduğu bildirilib.

İlqar Musayev tədbirdə həmin 
dövr ərzində Xüsusi Rabitə və İn-
formasiya Təhlükəsizliyi Xidmətinin 
Müdafiə Nazirliyinin və Sərhəd 
Qoşunlarının döyüş bölgəsində 
yerləşən hərbi hissələrinin, eləcə 
də digər aidiyyəti qurumların və 
qərargahların etibarlı xüsusi rabitə, 

internet, data xidmətləri ilə təmin 
edilməsi, haker hücumlarından qo-
runması üçün fasiləsiz iş rejiminə ke-
çirildiyini, qarşıya çıxan problemlərin 
aradan qaldırılması üçün tədbirlərin 
görüldüyünü qeyd edib.

AZƏRTAC

Naxçıvan şəhərində  
Zəfər abidəsi yaradılıb

Ali Baş Komandan İlham Əliyevin rəhbərliyi ilə ordumuz İkinci Qarabağ müharibəsində 
torpaqlarımızı işğaldan azad edərək tarixi Zəfər qazandı. Zəfər tariximizin əbədiləşdirilməsi 
və şəhidlərimizin xatirəsinə ehtiramın ifadəsi olaraq, Naxçıvan Muxtar Respublikası Ali 
Məclisi Sədrinin sərəncamı ilə Naxçıvan şəhərində Zəfər abidəsi yaradılmış, Zəfər parkı 
salınmışdır. 

Noyabrın 5-də, Zəfər Günü ərəfəsində 
Naxçıvan Muxtar Respublikası Ali Məclisinin 
Sədri Vasif Talıbovun iştirakı ilə Zəfər 
abidəsinin təntənəli açılışı olmuşdur. 
Mərasimin əvvəlində şəhidlərimizin əziz 
xatirəsi bir dəqiqəlik sükutla yad edilmişdir. 

Ali Məclisin Sədri Zəfər günü və Naxçı-
van şəhərində Zəfər abidəsinin istifadəyə 
verilməsi münasibətilə şəhid ailələrini, 
müharibə iştirakçılarını və veteranları, muxtar 
respublikadakı ordu, birləşmə və hissələrin 
şəxsi heyətlərini, muxtar respublika əhalisini 
təbrik etmişdir. Mərasimdə Ali Məclisin 
Sədri 2 şəhid ailəsi və 4 qaziyə mənzillərin 
orderlərini, 5 qaziyə isə avtomobillərin 
açarlarını təqdim etmiş, sakinlərə yeni 
mənzillərində rahat həyat arzulamışdır. 

Şəhid anaları Yəmən Abbasova və Aytən 

Eyvazova, qazilərdən Əmrah Məmmədov, 
Rza Əlirzayev, Fərdi Cəlilov, Fərdi 
Məmmədov, Mirkənan Kərimov və Azər 
Rüstəmli mənzillər və avtomobillərlə təmin 
olunmalarını onlara göstərilən qayğı kimi 
dəyərləndirmiş, dövlətimizə minnətdarlıq 
etmişlər.

Şəhid ailələrinə verilən 2 və 3 otaq-
lı mənzillər Kəngərli rayonunun Qıv-
raq qəsəbəsində, Culfa və Naxçıvan 
şəhərlərindəki yaşayış binalarında yerləşir. 
Tam təmir olunan mənzillərə mebel dəstləri 
qoyulmuş, lazımi kommunal şərait yaradıl-
mışdır.

Sonra Zəfər abidəsinə və parka baxış ol-
muşdur.

“Xalq qəzeti”

YAP Pirallahı rayon təşkilatının fəalları 
Heydər Əliyev Mərkəzini ziyarət ediblər

Yeni Azərbaycan Partiyasının (YAP) təsis edilməsinin 30-cu ildönümü münasibətilə 
partiyanın Mərkəzi Aparatı tərəfindən hazırlanmış və İdarə Heyətinin qərarı ilə təsdiq 
edilmiş Tədbirlər Planına uyğun olaraq, YAP-ın Bakı şəhəri üzrə rayon təşkilatlarının gənc 
fəallarının Heydər Əliyev Mərkəzinə ekskursiyası davam edir.

Noyabrın 5-də YAP Pirallahı rayon 
təşkilatının fəalları Heydər Əliyev Mərkəzini 
ziyarət ediblər.

Partiya fəalları ulu öndərin zəngin və 

mənalı ömür yolunu əks etdirən eksponatlar-
la, əyani vəsaitlərlə tanış olublar.

“Xalq qəzeti”

Vətən müharibəsinin ilk günlərindən 
Silahlı Qüvvələrimizin əldə etdiyi 
ardıcıl qələbələrlə torpaqlarımızın 
düşməndən təmizlənməsi ordumuzun 
Şuşaya yaxınlaşmasından xəbər verir-
di. Dövlətimizin başçısı da bu məqamı 

nəzərə alıb, çıxışlarının birində Şuşa 
Zəfərinə, Şuşa Uğuruna bir nəfəs qədər 
yaxın olduğumuzu bildirirdi. Ali Baş  
Komandanımız Türkiyə mətbuatına 
verdiyi müsahibələrin birində də bu 
barədə söhbət açaraq, “Şuşa azad 

edilmədən bu əməliyyat tamamlanmış 
sayılmaz, yarımçıq qalar” – söyləyirdi. 
Bax, bütün bu məqamlar xalqımızda 
Şuşa sevincini, Şuşa bəxtəvərliyini 
tezliklə yaşayacağımızı bu tarixi 
hadisəyə şahidlik edəcəyimizə ümid  
və inamımızı gücləndirirdi.                            

Nəhayət, o gün gəldi, o xoşbəxtlik 
çağını yaşamaq qismətimizə yazıl-
dı. Azərbaycan Prezidenti, Ali Baş  
Komandan İlham Əliyev 2020-ci il no-
yabrın 8-də xalqımızı Şuşanın işğal-
dan azad edilməsi münasibətilə təbrik 
edərək dedi: “Böyük fəxarət və qürur 
hissi ilə bəyan edirəm ki, Şuşa şəhəri 
işğaldan azad edildi! Şuşa bizimdir! 
Qarabağ bizimdir! Bu münasibətlə bü-
tün Azərbaycan xalqını ürəkdən təbrik 
edirəm. Bütün şuşalıları ürəkdən təbrik 
edirəm.

İyirmi səkkiz il yarım işğal altında 
olan Şuşa azad edildi! Şuşa indi azad-
dır! Biz Şuşaya qayıtmışıq! Biz bu tarixi 
Qələbəni döyüş meydanında qazan-
dıq. 2020-ci il noyabrın 8-i Azərbaycan 
tarixində əbədi qalacaqdır. Bu ta-
rix əbədi yaşayacaq. Bu, bizim şanlı 
Qələbəmizin, zəfərimizin günüdür!”

Dövlətimizin başçısı həmçinin 

bu qədim  şəhərimizin Azərbaycan 
tarixində xüsusi yer tutduğunu, 
azərbaycanlıların əsrlər boyu bu-
rada yaşayıb-yaratdıqlarını bildirdi.  
Prezident daha sonra əlavə etdi ki, 
Şuşa nəinki Azərbaycanın, bütün Qaf-
qazın incisidir. Ancaq mənfur düşmən 
Şuşanı işğal altında saxlamaqla bizim 
mədəni irsimizə böyük zərbə vurdu, bi-
zim tarixi abidələrimizi,  məscidlərimizi 
dağıtdı, təhqir etdi. Biz indi Şuşaya 
qayıtmışıq. Bütün tarixi abidələrimizi, 
məscidlərimizi bərpa edəcəyik, 28 
ildən sonra Şuşada yenə də azan səsi 
eşidiləcəkdir: “Bir neçə il bundan əvvəl 
– 2016-cı ilin Aprel döyüşlərindən sonra 
işğaldan azad edilmiş Cocuq Mərcanlı 
qəsəbəsində mənim göstərişimlə tikil-
miş məscidin açılışında bəyan etmiş-
dim ki, bu məscid Şuşa məscidinin 
bənzəridir, ölçülərinə, memarlıq üslu-
buna görə eynidir. Demişdim ki, gün 
gələcək, biz Şuşa şəhərində erməni 
vandalları tərəfindən dağıdılmış 
məscidlərimizi bərpa edəcəyik və bu 
gün gəlir. Bu gün Azərbaycan bayra-
ğı Şuşada dalğalanır. Bu gün bütün 
Azərbaycan xalqı qürur hissi ilə bu xoş 
xəbəri qarşılayır”.

Azərbaycan Prezidenti, Ali Baş 
Komandan xalqımıza Şuşanın iş-
ğaldan azad edilməsi müjdəsini 
verməsini həyatında bəlkə də ən 
xoşbəxt günlərindən biri olduğunu bil-
dirdi: “Mən bu gün, eyni zamanda, 
ulu öndər Heydər Əliyevin məzarını 
ziyarət etdim, onun ruhu qarşısında 
baş əydim. Ürəyimdə dedim, xoşbəxt 
adamam ki, ata vəsiyyətini yerinə ye-
tirdim. Şuşanı azad etdik! Bu, böyük 
Qələbədir! Şəhidlərimizin, ulu öndərin 
ruhu şaddır bu gün! Gözün aydın ol-
sun, Azərbaycan! Gözünüz aydın ol-
sun, dünya azərbaycanlıları!”                       

O gün Ali Baş Komandan Fəxri 
xiyabanda qüdrətli dövlət xadimi 
Heydər Əliyevin, Şəhidlər xiyabanın-
da şəhidlərimizin məzarlarını ziyarət 
etdikdən sonra xalqımıza verdiyi 
həmin müjdə – “Şuşa azad edildi” 
xəbəri bütün planetə yayıldı, dünya 
azərbaycanlılarına, necə deyərlər, qol-
qanad verdi, haqq-ədaləti dəstəkləyən 
dost ölkələri  sevindirdi. Azərbaycanın 
şanlı tarixinə qızıl hərflərlə yazılan,    
bütövlük, dəyanət, rəşadət, ləyaqət 
kimi dəyərlərin simvoluna çevrilən 
Şuşa müjdəsi Ali Baş Komandan İlham 
Əliyevə atanın-müdrik tarixi şəxsiyyət, 
ümummilli lider Heydər Əliyevin – “Mən 
ona özüm qədər inanıram” etimadı-
nın təsdiqi idi. Şuşa müjdəsi “Qisas 
qiyamətə qalmaz” nidasının, yurd, 
torpaq uğrunda canlarından keçən 
şəhidlərimizin qisaslarının alınmasının 
gerçəkləşməsinin sübutu idi.        

Şuşa Zəfəri Azərbaycan əsgər və 
zabitlərinin igid, cəsur və qorxmazlı-
ğını, peşə bacarığı və ruh yüksəkliyini 
bütün dünyaya nümayiş etdirdi, 
ermənilərin “məğlubedilməz ordu-
su” haqqında mifi, yalanı, uydurmanı 
tamamilə dağıtdı. Şuşa Zəfəri Prezi-
dent, Ali Baş Komandan İlham Əliyevin 
əsl siyasətçi, diplomat və sərkərdə kimi 
fəaliyyətinin məntiqi nəticəsidir. Şuşa 
Zəfəri   Azərbaycan dövlətinin siyasi-iq-
tisadi və hərbi qüdrətinin parlaq ifadəsi 

kimi qiymətləndirildi. 
Bu məqamda ukraynalı hərbi 

analitik Aleksey Arestoviçin feysbuk 
səhifəsində yazdığı sözləri xatırlatmaq 
istəyirəm: “…Azərbaycan əsgəri Şuşa-
nı piyada döyüşləri ilə, daşına bilən ağır 
sursatlarla, duman içində, göz-gözü 
görməyən çətin hava şəraitində dağ-
lardan keçərək qaytardı. Azərbaycan 
əsgəri Şuşanı PUA-larsız, tanksız, 
artilleriyasız işğaldan azad etdi. Bu,  
“… hər şey dronlarla edildi ” deyənlərin 
nə qədər haqsız, ədalətsiz olduqları-
nı bir daha təsdiqlədi. Bu, israillilərin 
1967-ci ildə Ağlama Divarına çıxması-
na bərabər, bəlkə də ondan üstün bir 
döyüş idi… Bu, Vətənə qayıdış, ədalətli 
tarixə qayıdış idi. Belə döyüş, dövlət, 
Vətən sevgisi görən olubmu?! Sualı 
cavablandırmaq, nə isə demək, danış-
maq çox çətindir. Şəhidi çiyinlərində, 
yaralını qollarında, döyüşə-döyüşə, 
qan-tər içində nəfəsini belə dərmədən 
qalxırdı üzü dağ yuxarı Şuşaya doğru 
Azərbaycan əsgəri…”.

Bax,  belə bir ordunu yaradan ulu 
öndərin hərbi strategiyasını uğur-
la reallaşdıran Prezident, Ali Baş  
Komandan İlham Əliyevdir. Dövlətimizin 
başçısının rəhbərliyi ilə bu gün də Si-
lahlı Qüvvələrimiz gücləndirilir.  Bu gün   
Qarabağ torpağı yeni həyata qaytarılır, 
yenidən tikilib-qurulur,  abadlaşdırılır, 
dünyanın ən möhtəşəm bölgələrindən 
birinə çevrilir.     

Bəli, Qarabağ, Şərqi Zəngəzur bu 
gün yenə də işğaldan əvvəlki kimi, 
bəxtəvər, xoşbəxt günlərini yaşayır, 
sevinc dolu sabahların ümidi ilə neçə-
neçə uğura imza atır, abadlıq- quru-
culuq işləri gündən-günə geniş vüsət 
alır, erməni vandalizminin qurbanına 
çevrilən müqəddəs ocaqlara,  tarixi, 
mədəni abidələrə həqiqi sahiblərinin 
– sakinlərin gücü və əzmi ilə yenidən 
“nəfəs” verilir. 

Vaqif BAYRAMOV,
“Xalq qəzeti”

Şuşa işğal edildiyi gündən – 1992-ci il mayın 9-dan ötən 28 
il   ərzində hər birimizdə bu müqəddəs torpağa tez-gec 

qovuşacağımıza,  yağı tapdağından xilas olunacağı günə şahidlik 
edəcəyimizə böyük inam vardı. Çünki Azərbaycan əvvəla, bu 
qələbəyə, bu uğura çatmaq üçün  30 il güclü-qüdrətli ordu 
yaratmışdı. Ümummilli lider Heydər Əliyevin təməlini qoyduğu 
Silahlı Qüvvələrimiz dahi şəxsiyyətin müdrik varisi Prezident  
İlham Əliyev tərəfindən modernləşdirilən hərbi birləşməyə 
çevrilmişdi. Bununla bərabər, dövlətimizin başçısı Ermənistanın 
işğalçı siyasətinə əsaslanan bu münaqişənin davam etdiyi illərdə 
müdrik təmkinlə diplomatik sahədə də tədbirlər həyata keçirmiş, 
beynəlxalq mərasimlərdə Qarabağ həqiqətlərini bütün dünyaya 
bəyan etmiş, Qarabağ və Şərqi Zəngəzurun Azərbaycanın əzəli-
əbədi bir hissəsi olduğunu davamlı şəkildə diqqətə çatdırmışdı. 
Ölkə rəhbəri işğal dövründə bu məsələlərlə yanaşı,  möhkəm, 
sarsılmaz Xalq – Prezident vəhdətinin yaradılmasına da xüsusi 
önəm vermişdi.

Qarabağda tarixi ədələtin bərpasını 
– təcavüzkar Ermənistanın işğal etdiyi 
torpaqların azad olunmasını, müstəqil 
dövlətimizin ərazi bütövlüyünün bərpa 
edilməsini 30 il nisgillə və ümidlə 
gözlədik. Artıq 2 ildir ki, bu böyük arzumu-
za qovuşmuşuq. Qələbə sevincimiz, zəfər 
təntənəmiz isə hələ də bitib-tükənmir.

II Qarababağ savaşının başlanması-
nın ikinci ildönümünün ilk günlərindən 2 il 
əvvəlin Zəfər yürüşünün hər gününü  o za-
mankı kimi, fərəh və öyünclə qeyd edirik. 
Son 2 əsrlik tariximizdə itirilmiş torpaqla-
rın ilk dəfə geri qaytarılması ilə əlamətdar 
olan Vətən müharibəsindəki Qələbəni hərbi 
mütəxəssislər, tarixçilər ölkəmizdə baş ver-
miş müharibələrin ən çətini və mürəkkəbi 
hesab edirlər. Bu dava ən müasir silahlarla 
və bütün qoşun növlərinin iştirakı ilə aparıldı 
və düşmənin başına dəmir yumruq kimi en-
dirildi.

Tanınmış hərbi tarixçi, Milli Müdafiə 
Universiteti Hərbi Elmi-Tədqiqat İnstitutu-
nun professoru, tarix elmləri doktoru Meh-
man Süleymanovla söhbətimizin mövzusu 
da II Qarabağ müharibəsinin dövlətçilik 
tariximizdəki məxsusi yeri və günümüz üçün 
önəmi barədədir.

– Mehman müəllim, hər bir tarixi  fakt 
və hadisənin həqiqi dəyəri illər keçəndən 
sonra daha düzgün və əhatəli aşkar olur. 
Qarabağın azad edilməsi kimi möhtəşəm 
Qələbə isə elə bu Zəfərin qazanılmağa 
başlandığı günlərdə tarixə misilsizliyi ilə 
yazıldı. Bəlkə də, bu qələbənin həqiqi 
dəyəri onun inanılmaz dərəcədə gerçək 
olmasındadır.

– Söhbət ki, baş vermiş hadisəyə tarixi 
baxış və qiymətdən düşdü, bildirim ki, ta-
rix müəyyən fərq və fasilələrlə təkrarlanır. 
Azərbaycan xalqının ölkənin qədim və 
mərkəzi əyaləti olan Qarabağı Ernənistan iş-
ğalından qorumaq, itirilmiş ərazi bütövlüyünü 
bərpa etmək uğrunda  mübarizədə qazandı-
ğı ilk hərbi zəfər düz 1 əsrdən sonra bizim 
günlərdə təkrarlandı. Azərbaycanın milli 
müstəqillik tarixində xalqımızın taleyinə ya-

zılmış sonuncu böyük və yaddaqalan hərbi 
zəfər yüz il əvvəl – 1920-ci ilin yazında qa-
zanılmışdı. 

Həmin ilin martında tarixi torpaqları-
mızda elan edilmiş Ermənistan dövlətinin 
təcavüzkar qüvvələri – daşnaklar Qarabağın 
dağlıq hissəsinə nəzarəti ələ keçirmişdilər. 
O zaman dövrün və şəraitin çətinliklərindən 
heç də yaxa qurtarmamış AXC hökuməti 
bütün potensialını toplayaraq Azərbaycanın 
ərazi bütövlüyü uğrunda ağrılı-acılı bir 
müharibəyə qalxdı. Cümhuriyyət ordusu bö-
yük fədakarlıqlar nəticəsində bu qədim türk 
diyarını işğaldan, yad nəfəsindən qorudu, 
yeni yaradılmış müstəqil dövlətin ərazi bü-
tövlüyünün pozulmasına imkan vermədi.

Azərbaycan və azərbaycançılıq tarixində 
məzmun və mahiyyətcə yeni və işıqlı bir 
səhifəni yazan II Qarabağ savaşında qazan-
dığımız böyük qələbə isə 2020-ci ilin hüdud-
larına sığmayacaq bir tarixi hadisəyə çevril-
di. Bu zəfər bizi 30 ilə yaxın addım-addım 
yaxınlaşdığımız inamlı, ümidli bir sonluğa 
çatdırdı, əsrlərdən bizə miras qalmış qüru-
rumuzu dirçəltdi. Möhnət yükü 30 ilə deyil, 
heç 300 ilə də sığışmayacaq ayrılıqdan son-
ra biz öz torpaqlarımıza qovuşduq. Vətən 
müharibəsi adı alan bu misilsiz savaş yeni 
bir Azərbaycan ortaya qoydu. 

Qarabağ zəfəri elə bu gün də 
Azərbaycanın hərb tarixinin ən böyük 
qələbəsi sayılır. Azərbaycan bu qələbəni 
özündən qat-qat zəif Ermənistan üzərində 
deyil, onun çox güclü havadarları olan dün-

yanın güc mərkəzləri ilə uzunmüddətli, inad-
lı, gərgin və mürəkkəb mübarizədə qaza-
nıb. Tarixdə Azərbaycan heç vaxt bu qədər 
düşmən qüvvə ilə təklikdə üz-üzə qalmayıb. 
Bu qələbənin böyüklüyü və misilsizliyi də 
bütün bunlarla müəyyən olunur. Qarabağ 
zəfəri davamlı mübarizənin, qəti bir dirənişin 
nəticəsi oldu. 

– Qarabağ zəfərinə aparan yolun baş-
lanğıcı ümummilli lider Heydər Əliyevin 
xalqın tələbi ilə yenidən ölkə rəhbərliyinə 
qayıdıb, dövlət müstəqilliyini xilas etdi-
yi, yeni ərazilərin işğalına son qoyduğu 
dövrdə qoyulmuşdu. 

– Bəli, bizi bu zəfərə qovuşduran yol ulu 
öndərin rəhbərliyi ilə 1994-cü ilin əvvəlində 
uğurlu Horadiz əməliyyatı zamanı 22 
məntəqənin işğaldan azad edilməsindən və 
may ayında Bişkek şəhərində Ermənistanla 
Azərbaycan arasında atəşkəs sazişindən 
başlanır. Bu sazişlə ölkə müharibənin gir-
dabından çıxarıldı. O zaman qələbəni təmin 
edəcək böyük iqtisadi və hərbi quruculuq 
işlərinə başlandı. 

Bu siyasət cənab İlham Əliyevin  
Prezidentliyi dövründə daha geniş miqyas-
da və ən yüksək səviyyədə davam etdiril-
di. Erməni faşizminin belinin qırılması üçün 
30 illik təşkilatlanmaya ehtiyac yarandı. Bu 
30 illik fasilə xalqın yalnız səbirlə və ümidlə 
dözdüyü uzun bir müddət deyil, həm də 
Azərbaycanın dövlət rəhbərliyinin haqsızlı-
ğın, siyasi həyasızlığın rəsmiləşdirilməsinə 
qarşı apardığı mübarizə dövrü idi.

– Nəhayət, Azərbaycan liderinin illər 
boyu etdiyi xəbərdarlıq gerçəyə çevril-
di. Ölkəmiz ərazi bütövlüyünü hərbi yol-
la bərpa etmək məcburiyyətində qaldı. 
Xalqımız 2020-ci ilin payızında Ali Baş  
Komandanın əmri ilə Vətən müharibəsinə 
qalxdı və gözlənilən halal qələbəni qazan-
dı.

– Ay yarım davam edən əks-hücum 
əməliyyatları nəticəsində Ermənistana, fa-
şist mahiyətli dünya erməniliyinə və onların 
havadarlarına elə bir dərs verildi ki, bölgədə 
tamamilə yeni bir reallıq yarandı. 30 il ərzində 
davam edən işğala susqunluqla yanaşan çox 
böyük qüvvələr Azərbaycan xalqının iradəsi 
qarşısında diz çökməyə məcbur oldu və bu 
qüvvələrin heç yuxularında belə təsəvvür edə 
bilməyəcəkləri bir tarixi mənzərə ortaya çıx-
dı. Azərbaycan xalqı və onun iradəsini ifadə 
edən müstəqil dövləti gücünü və qətiyyətini 
toplayaraq öz ərazilərini erməni işğalından 
azad etdi, fərqli bir dünya düzəni yaratmaqla 
yeni bir tarix yazdı. 

Nəticədə, ulu öndər Heydər Əliyevin 
də vəsiyyətlərinin həyata keçməsinin se-
vincini bütün xalqla bölüşən Prezident, 
Ali Baş Komandan İlham Əliyev Vətən 
müharibəsində əldə edilən böyük Qələbənin 
memarına çevrildi. Elə bir qələbənin ki, za-
man ötdükcə onun qüruru yeni nəsillərin 
yurd sevgisini yüksəldəcək, bu yenilməz 
ruh isə sərhədlərimizin pozulmasına imkan 
verməyəcək.

– II Qarabağ müharibəsi dünya hərb 
tarixində də yeni bir səhifə sayıldı...

– Azərbaycan Ordusu 44 günlük müharibə 
dövründə elə bir məharət göstərdi ki, dünya-
nın ən böyük dövlətlərinin, ən güclü ordula-
rının nümayəndələri belə, bu məharətdən 
irəli gələn təcrübənin öyrənilməsini gələcək 
müharibələrin aparılması üçün zəruri sayır-
lar. Azərbaycanın dövlətin rəhbərliyi altında 
formalaşdırılmış milli ordumuz isə yeni nəsil 
hərbi texnikanın istifadəsinin xüsusi rol oyna-
dığı müasir bir taktika nümayiş etdirdi. 

Azərbaycan təcrübəsində dünyada 
ilk dəfə pilotsuz uçan zərbə aparatlarının 
uzunmüddətli, geniş və uğurlu istifadəsi 
baş verdi. Bu isə dünya hərb taktikasına 
yeni bir istiqamət verdi və bütün dünya-
ya da göstərdi ki, müasir döyüş taktikası-
nın yeni istiqaməti nədir. Həmin taktikanın 
öyrənilməsi, ümumiləşdirilməsi və onun 
hərbi təlimatlara, nizamnamələrə, dərsliklərə 
əlavə edilməsi isə Azərbaycan Ordusunun 
taktiki nəzəriyyələrin təkmilləşdirilməsinə 
gətirdiyi bir yenilikdir. 

Bununla Azərbaycan Ordusu, əslində, 
müasir dünya döyüş taktikasının modelini 
müəyyənləşdirən bir   ordu olduğunu ortaya 
qoydu. 

Azərbaycanın müstəqilliyinə qəsd 
etmək fikrinə düşən hər bir qüvvə bilməlidir 
ki, öz qarşısında Azərbaycan Ordusunu 
görəcəkdir.

– Müsahibə üçün sağ olun, Zəfər bay-
ramımız mübarək olsun!

Söhbəti hazırladı: Tahir AYDINOĞLU,
“Xalq qəzeti”

Qarabağda qələbə inadlı və 
gərgin mübarizədə qazanılıb

(əvvəli 1-ci səhifədə)

 9 Ağdərə istiqamətində Ermənistan silahlı qüvvələrinin 5-ci 
dağatıcı alayının müdafiə sahəsində döyüş mövqelərinin artil-
leriya atəşinə tutulması nəticəsində şəxsi heyət arasında ölən və 
yaralananlar olub. Düşmənin bir neçə avtomobil texnikası və mi-
naatan qurğusu sıradan çıxarılıb. Azərbaycan Ordusu bölmələri 
tərəfindən həyata keçirilən əməliyyat nəticəsində düşmənin 6-cı 
dağatıcı alayın 1-ci taboru bölmələrinin şəxsi heyəti itkilər verib. 
Düşmənin D-30 artilleriya divizionunun 3-cü batareyasının topla-
rı da sıradan çıxarılıb.

8 noyabr 2020-ci il: 
 9 Prezident İlham Əliyev özünün “Twitter” hesabında bildi-

rib: “8 noyabr şanlı Qələbə Günü kimi əbədi tarixə düşəcək. Biz 
Şuşaya qayıtmışıq. Şuşa bizimdir! Qarabağ Azərbaycandır! Gözün 
aydın olsun, Azərbaycan!”;

 9 Prezident İlham Əliyev özünün “Twitter” hesabında 
bildirib: “Əziz Şuşa, sən azadsan! Əziz Şuşa, biz qayıtmışıq! 
Əziz Şuşa, biz səni dirçəldəcəyik! Qarabağ bizimdir! Qarabağ 
Azərbaycandır!”;

 9 Prezident, Ali Baş Komandan İlham Əliyev və birinci  
xanım Mehriban Əliyeva Fəxri xiyabanda və Şəhidlər xiyabanın-
da olublar.

9 noyabr  2020-ci il: 
 9 Prezident İlham Əliyev özünün “Twitter” hesabında bil-

dirib: “Müzəffər Azərbaycan Ordusu Füzulinin Qobu Dilağarda, 
Yal Pirəhmədli, Yuxarı Yağlıvənd, Dilağarda, Seyid Mahmudlu, 
Ələsgərli, Xocalının Dəmirçilər, Çanaqçı, Mədətkənd, Sığnaq, 
Xocavəndin Susanlıq, Domi, Tuğ, Akaku, Azıx, Cəbrayılın Hü-
seynalılar, Söyüdlü, Aşağı Sirik, Qubadlının Yuxarı Mollu, Aşa-
ğı Mollu, Xocik, Zəngilanın Keçikli, Ördəkli kəndlərini işğal-
dan azad etmişdir. Eşq olsun Azərbaycan Ordusuna! Qarabağ 
Azərbaycandır!”;

 9 Prezident İlham Əliyev özünün “Twitter” hesabında no-
yabrın 9-da 71 kənd, 1 qəsəbə, 8 strateji yüksəkliyin işğaldan 
azad olunması ilə bağlı bildirib: “Müzəffər Azərbaycan Ordusu 
Xocavəndin Mets Tağlar, Salakətin, Zoğalbulaq, Aragül, Tağa-
vard, Böyük Tağavard, Zərdanaşen, Şəhər, Xocalının Şuşakənd, 
Muxtar, Daşaltı, Füzulinin Aşağı Güzdək, Qovşatlı, Mirzəcamallı, 
Şəkərcik, Mərdinli, Şıxlı, Qaraməmmədli, Dövlətyarlı, Hacılı, 
Hüseynbəyli, Saracıq, Zəngilanın Sobu, Qaragöz, İsgəndərbəyli 
kəndlərini, Bartaz qəsəbəsini, Bartaz strateji yüksəkliyini (2300 
metr), Sığırt yüksəkliyini (1370 metr), Şükürataz yüksəkliyini 
(2000 metr) və əlavə 5 adsız strateji yüksəkliyi, Cəbrayılın Qala-
cıq, Mollahəsənli, Əsgərxanlı, Yuxarı Nüsüs, Aşıq Məlikli, Nifta-
lılar, Qərər, Çələbilər, Qubadlının Qaramanlı, Xəndək, Həmzəli, 
Mahrızlı, Hal, Ballıqaya, Ulaşlı, Tinli, Xocahan, Boyunəkər, Qa-
raqoyunlu, Çərəli, Laçının Güləbürd, Səfiyan, Türklər kəndlərini 
işğaldan azad etmişdir. Eşq olsun Azərbaycan Ordusuna! Qarabağ 
Azərbaycandır!”.

“Xalq qəzeti”

Vətən savaşının qırx bir,  
qırx iki və qırx üçüncü günləri

Lider xalqa söykənəndə

(əvvəli 1-ci səhifədə)

Qarabağ zəfəri təkcə  Azərbaycan xalqına 
şərəf gətirən bir tarixi hadisə deyildi. Azərbaycan 
dünya xəritəsində kiçik görünür, lakin onun 
Cənubi Qafqazda və Avrasiyadakı mövqeyi, bö-
yük və şərəfli tarixi həmişə Türk- İslam dünya-
sının əsas söz sahiblərindən biri olmasına şərait 
yaradır. 1918-ci ildə İslam aləmində ilk respubli-
kanın qurucusu kimi şöhrət qazanan Azərbaycan 
44 günlük savaşda da şərə qarşı mübarizənin, çağ-
daş müharibənin yeni modelini göstərdi. Müharibə 
Türkiyə, Pakistan və Azərbaycan mənəvi birliyi 
timsalında İslam aləminə bir örnək oldu. Türk 
dövlətləri təşkilatının yaranmasını sürətləndirdi, 
qoşulmamaq hərəkatının üzvü olan dövlətlərin 
məzlum xalqlarına ümid verdi. Onların öz mənəvi 
güclərinə olan inamını möhkəmləndirdi. Və bütün 
dünyada haqqın, ədalətin qələbəsinə aparan yolu 
aydınlatdı. Bu yolun milli birlikdən, vətəndaş 
həmrəyliyindən keçdiyini göstərdi. Zəfər bayra-
mının bir nəticəsi də millətimizi sıxıntıdan qurtar-
maq, mənəvi aşınmadan xilas etmək oldu. Xalq öz 
gücünə və üstünlüyünə inandı. Ziyalıların, sənət 
adamlarının yorğun  ilhamları yenidən çağladı.

Müharibədən bir il əvvəl mən xalqımıza 
müraciətlə “ Savaş bitməyib hələ” deyirdim. O 
vaxt yazmışdım: 

Oyan, sıyrıl səbrindən vaxt gözləmir, vaxt uçur.
Baxt quşu küsəyəndir, qorumasan baxt uçur.
Barı indi sirkələn, indi ayılsın başın,
Başlansın düşməninlə ölüm-dirim savaşın.

Zəfər bayramı günlərində isə  “Qarabağa dö-
nüş” poemasını yazdım. 

Öz xalqının qələbəsini görmək hər bir qələm 
sahibinin xoşbəxtliyidir. Lakin, 30 illik işğal 
dövründə də biz heç vaxt Qarabağın azad olunma-
sına inamımızı itirmədik.

Bu gün Azərbaycan Prezidentinin Qara-
bağa səfərlərinə baxanda, onun təməlqoyma 
mərasimlərini izləyəndə mənə elə gəlir ki onun 
ürəyində özünə şəxsi ev tikən, mülk salan bir gənc 
ailə başçısının sevinci var. Uzun müddət evsizli-
yin acılarını yaşamış bir insan öz halal torpağında 
təməl qoyub, ev tikəndə, onu kərpic- kərpic ucal-
danda necə fərəhlənirsə, Prezident İlham Əliyev 
də Qarabağı  o duyğu ilə dolanır və Qarabağın  mi-
nalardan təmizlənmiş, yolları çəkilib başa çatmış, 
şəhərləri, kəndləri qurulub başa çatmış, gələcək 
gözəl günlərini elə  bir həyacanla gözləyir. Şü-
kür Zəngilana, Füzuliyə, Şuşaya, Ağdama bir 
neçə dəfə getmişik, xarici qonaqları aparmışıq 
və düşmənin bütün alçaqlıqlarının şahidi olmaq-
la yanaşı, həm də Azərbaycan dövlətinin apardığı 

böyük quruculuq işlərindən fərəhlənmişik. Ona 
görə də bu gün nə Ermənistanın fitnəkarlıqları, nə 
də qonşumuz İranın məkrli, ikiüzlü siyasəti bizim 
gələcəyə olan böyük inamımızı sarsıda bilməz.

Bayram münasibəti ilə millətimizi və ordu-
muzu ürəkdən təbrik edir, Allahdan şəhidlərimizə 
rəhmət, qazilərimizə can sağlığı arzulayıram. Ya-
zımı 1996-cı ildə yazılan və “Qarabağa dönüş” 
poemasının sonuna əlavə etdiyim bir şeirlə ta-
mamlayıram. Bu şeir  qələbə inamımızı heç vaxt 
itirmədiyimizin təsdiqidir.

...Görən, yenə Şuşanın bal dadırmı havası,
Tərtərin nəğməsinə, görən, kim qulaq asır?
El gedəndən Həkəri necə boğur hirsini,
Yazılı daşlarımız kimə verir dərsini?

Bizləri unutdumu, görən, Göyçə, Zəngəzur,
Təbriz niyə danışmır, Ərdəbil niyə susur?
Bu ehkam dağılanda qatmazlar ki, aranı,
Nə qədər vaxt gərəkdir sağaldaq bu yaranı?

...Hər sözün başı sual, hər sualın sonu qəm,
Bu qəmlərin ardında qəmsiz səhər görürəm.
Deyirsən bitəcəkmi bu ağrılar?
Deyirəm, hə, bitəcək!
Ömrümüz o illərə yetəcəkmi?
- Yetəcək!
Ovacağıq Şuşada düşmənlərin burnunu.
Erməni kimdir türkün sındıra qürurunu?
Bu da Qərbin fitvası, bu da bir sirdi olub,
Yoxsa o bizi yensin?
Hansı əsrdə olub?
Bu köç geri dönəcək səfərdən dönən kimi,
Dağlar da dikələcək ruhumuz dinən kimi!
Qurulacaq Qarabağ əvvəlkindən daha şən,
Bərdədən Göyçəyəcən.
Sağalacaq yaralar olsa nə qədər dərin,
Belini dikəldəcək qocaman Xudafərin.
Ağdamın ağ damları,
Qızılgül hasarları,
Kəlbəcər yaylaqları,
Alagöllər üstündə sazın coşan çağları,
Hər bulağın üstündə uzanan məclisimiz,
İşıqlı dağınacan işıq saçan izimiz.
Türbələr, qurbangahlar,
Didərgin ruhlarımız
Sərvətimiz, varımız,
On çadırlı obadan min evli kəndlərəcən,
Kağız üstə yarımçıq çəkilmiş bəndlərəcən,
İlxıların atından, sürünün itinəcən
Həkəri balığından,
Murovun südünəcən,
Hər şey dönəcək geri,
Tutacaq öz yerini!
Elimiz unudacaq bu sınıq günlərini.
Dağlara ruh gələcək şikəstədən, muğamdan,
Düşmənlərin əlini üzəcəyəm yaxamdan.
Millətim dikələcək qırx milyon, əlli milyon.
Bu birlik mahnısını qitələr eşidəcək.
Gəncədən Naxçıvana, Naxçıvandan Qəzvinə
Əngəlsiz, maneəsiz yollarım çəkiləcək!
Sümüyə dirənibsə əsarət bıçaqları
Qapımın ağzındadır, demək xoşbəxt çağlarım.
Tarix qatarlarını saxlamaz öz yolundan
Kiminsə hədələri, kiminsə öləcəyi.
Azərbaycan içindən doğulur, diqqətlə bax,
Xalqın ruhu bütövsə, bütövdür gələcəyi!

Sabir RÜSTƏMXANLI,
Xalq şairi

Varislik ənənəsində Qələbə ovqatı
(əvvəli 1-ci səhifədə)

Prezident İlham Əliyev böyük 
Qələbəmizin memarıdır. O, bu 
zəfərə doğru aramla, addım-ad-
dım irəliləmiş tarixi şəxsiyyətdir. 
Azərbaycanı güclü edən, milli 
mənliyini özünə qaytaran şəxsiyyət! 
Cənab Prezident də ulu öndər kimi, 
2003-cü ildən başlayaraq, bütün 
nüfuzlu beynəlxalq platformalarda 
yorulmadan, usanmadan Qarabağın  
azad edilməsi uğrunda haqq davası 
apardı. Nəinki apardı, elə xalqa da 
mübarizə əzmini aşıladı. Bəli, 30 ilə 
yaxın müddətdə Azərbaycanda bir 
nəsil yetişdi. Elə bir nəsil ki, Qara-
bağı görməmişdi, onun buz bulaq-
larından su içməmişdi, havasını ud-
mamışdı. Ancaq bu nəslin Qarabağ 
köklənişi qəhrəmanlıq dastanına 
çevrildi. Bu nəsil düşmən üstünə şı-
ğıyanda, şəhidliyini gözü önünə alıb 
irəliləyəndə, işğal altında inləyən 
torpaqlarımızın hər daşına, hər qa-
yasına dərin vurğunluq və məftunluq 
hissi ilə silahlanmağı bacardı. Bu 
mənada da İlham Əliyevin özü ilə 
qürur duymağa, öyünməyə haqqı 
çatır: “Biz bu vəziyyətlə barışmadıq 
və mən dəfələrlə deyirdim ki, heç 
vaxt Azərbaycan xalqı bu vəziyyətlə 
barışmayacaq. Siyasi, iqtisadi, 
hərbi, mənəvi istiqamətlərdə, gənc 
nəslin tərbiyə edilməsi istiqamətində 
məqsədyönlü siyasət aparılırdı 
və elə gənc nəsil yetişdi ki, canını 
fəda etdi torpaq uğrunda. Elə gənc 
nəsil yetişdi ki, öz qanı-canı baha-
sına torpağımızı düşmənin əlindən 
aldı. Müharibədə bütün nəsillərin 
nümayəndələri iştirak ediblər, 
qəhrəmanlıq göstəriblər. Amma 
hər kəs bilməlidir ki, əsas missiya-
nı mənim prezidentlik dövrümdə 
yetişən gənclər yerinə yetiriblər, 
2003-cü ildə uşaq olan gənclər 
yerinə yetiriblər. İlk növbədə, biz on-
lara borcluyuq, bütün Azərbaycan 
xalqına borcluyuq. Bütün xalqımız 
bu Qələbəni yaxınlaşdırırdı və bütün 
amillər birləşərək bu müharibənin 
nəticələrini şərtləndirdi”.

Dəyərlərin, həyata baxışla-
rın, yaşam prinsiplərinin sürətlə 
dəyişdiyi əsrdə yaşayırıq. Qloballaş-
manın mənəvi mühitləri, cəmiyyət 
normalarını sıradan çıxardığı 
mərhələdə nəsillərin bir amal uğrun-
da vəhdəti, onların ideya mirasına 

sadiqliyi son dərəcə önəmlidir. Xa-
tırlayıram ki, o zaman erməni beyin 
mərkəzləri məhz nəsil dəyişməsi 
məsələsinə söykənərək Qarabağa 
sahiblik strategiyası hazırlamış-
dılar. Onlar hesab edirdilər ki, bu 
proses bölgənin azərbaycanlılara 
məxsusluğunu unutduracaq. Bu-
nun üçün hətta mərhələlər də 
müəyyənləşdirmişdilər. On, on 
beş, iyirmi, iyirmi beş il keçdikdən 
sonra Qarabağın Azərbaycan 

gəncliyinin alt şüurundakı mövqe-
yini proqnozlaşdırmışdılar. Ancaq 
bu beyin mərkəzləri hesablamala-
rında, təxminlərində yanıldıqlarını 
etiraf etməli oldular. Onlar baxışla-
rında fiaskoya uğradıqlarını ilk dəfə  
2016-cı ilin Aprel müharibəsi zama-
nı dilə gətirmək məcburiyyətində 
qaldılar. Bununla bağlı çıxışlarında 
Aprel müharibəsində döyüşənlərin, 
faktiki olaraq qalib gələnlərin Qara-
bağı heç vaxt görməyən gənclik ol-

duğunu vurğuladılar və Ermənistan 
dövləti üçün, bir növ, “təbil zəngi” 
çaldılar. Ancaq işğalçı ölkənin siyasi 
rəhbərliyi bu çağırışdan nəticə çı-
xarmadı. Əslində isə Ermənistanın 
44 günlük müharibədəki rüsvayçı 
məğlubiyyətinin, bizim isə 8 Noyabr 
Zəfərimizin əsası, başlanğıc nöqtəsi 
idi Aprel müharibəsi. 

Bəli, Zəfər Günü göstərdi ki, 
Prezident İlham Əliyev ulu öndərin 
siyasi xəttinə varisliyini nəsillərin 
müqəddəs amal uğrunda mübarizə 
əzminə çevirməyi bacardı. Dövlət 
başçımızın adının şanlı tariximizə 
əbədi yazılmasını şərtləndirən ən 
mühüm amillərdən biri də məhz bu-
dur. 

İlham Əliyev nəsillərin vəhdətini 
yaratmış liderdir. Buna görə də 
8 Noyabr əsl xalq liderinin zəfər 
təntənəsidir. 8 Noyabr Zəfəri cənab 
İlham Əliyevin xalqı şərəfli missi-
ya uğrunda kökləmək məharətinin 
də rəmzidir. Vətən müharibəsi 
müddətində hər birimiz bu köklənişin 
qürur və fəxarət dolu səhnələrinə 
şahidlik etdik. 

Qırx dörd gün ərzində dünya-
nın harasında yaşamasından asılı 
olmayaraq, hər bir azərbaycanlının 
qəlbi Vətən eşqi ilə döyündü. Hər 
bir azərbaycanlı əsgərə çevrildi. Biz 
öz böyüklüyümüzü gördük. Böyük-
lüyümüzün ən müxtəlif səhnələrinə 
şahidlik etdik, sevinc qəhərinə bo-
ğulduq. Ən ağrılı anlarda ruhdan 
düşmədik, qəddimizi əymədik, acı-
larımızı unutduq. Döyüş meydanın-
da övladını itirmiş ananın, atanın 
təpərinə heyran qaldıq. O ata, o ana 
kədərli baxışlarına vüqar, düşmənə 
nifrət qığılcımları səpərək hər biri-
mizin qəlbini ovutdu. O ata, o ana, 
o qardaş, o bacı bu kəlmə ilə hər 
kəsə səsləndi: Vətən sağ olsun! 
Biz “Vətən sağ olsun” deyiminin 
bu qədər içdən, bu qədər səmimi 
səsləndiyini, bu dərəcədə böyük ruh 
verdiyini heç vaxt hiss etməmişdik. 
8 Noyabr Zəfəri bizə bu duyğunu, bu 
ali hissi yaşatdı.

Vətənimiz Azərbaycan var ol-
sun! Yaşasın müstəqil və qüdrətli 
Azərbaycan Respublikası!

Əflatun AMAŞOV,
baş redaktor

8 Noyabr Zəfər Günü Azərbaycanın çoxəsrlik tarixində müstəsna yeri olan son dərəcə 
böyük gündür. Milli qürur və iftixar günümüzdür. 8 Noyabr həmçinin xalqımızın 
özünə inamının, milli vətənpərvərlik duyğularının təntənə tarixidir. Bu zəfər bizə milli 

mənliyimizi qaytardı. Biz azərbaycanlılar başımızı dik tutmağı öyrəndik.  

Milli qürur və iftixar günümüz
Hesab edirəm ki, 8 Noyabr tarixi həm 

də Vətənimiz Azərbaycanın qarşısında 
tamamilə yeni bir mərhələ açdı. Elə bir 
mərhələ ki, onda Azərbaycanın müzəffər 
dövlət imici var. Dünya nə qədər dəyişsə də, 
ictimai-siyasi formasiyalar bir-birini əvəz etsə 
də, mütərəqqi fikir və düşüncələr, humanizm 
prinsipləri cəmiyyətlərin yaşam tərzinə hər nə 
qədər hakim kəsilsə də, insanlıq gücün əsiri 
olmaqdan qurtulmur. Gücə, əzmə hörmət 
və dəyər aktuallığını qorumaqdadır və bu, 
dövlətlərə münasibətin başlıca faktoru rolun-
da çıxış edir. 8 Noyabr Azərbaycanın gücü-
nün və qüdrətinin bəyan edildiyi tarixdir. Bu 
mənada ölkəmizin qarşısında yeni üfüqlərin 
açıldığı da şübhəsizdir. 

İki il öncə qəhrəman ordumuzun misilsiz 
rəşadəti ilə Şuşamız düşmən tapdağından 
qurtuldu. Məhz Şuşanın işğaldan azad edil-
diyi günün Zəfər Günü kimi qeyd etməyimiz 
Uca Tanrının xalqımıza böyük ərməğanıdır. 
Çünki Şuşa bizim milli mənlik simvolumuz-
dur. Bu şəhər milli poeziyamızın, ümumən 
ədəbiyyatımızın nəhəng ruh mənbəyidir. O 
ədəbiyyatın ki, 30 ilə yaxın müddətdə Qa-
rabağ nisgilini, acısını yaşatmaqla bərabər, 
xalqımızın mübarizə əzmini diri tutdu, bir an 
belə imkan vermədi ki, bu əzm, inam sar-
sılsın. Buna görə də Zəfər Günü həm də 
elə poeziyamızın, nəsrimizin, bütövlükdə, 
ədəbiyyatımızın bayramıdır. 

8 Noyabr, eyni zamanda, müdrikliyin, 
uzaqgörənliyin, səbrin, diplomatik bacarıq və 
səriştənin zəfəridir. Mən bu barədə Şuşada 
Heydər Əliyev Fondunun dəstəyi ilə keçirilmiş 
Vaqif Poeziya Günlərinin açılış mərasimindəki 
çıxışımda da bildirmişdim. Tədbirdə ölkə  
Prezidenti cənab İlham Əliyev də iştirak 
edirdi. Mən onda dedim ki, dövlət başçı-
mız diplomatik qələbəni, təbliğat qələbəsini 
özü təkbaşına qazandı. Bu, həqiqətən 

də, belədir. 8 Noyabr Zəfəri cənab İlham 
Əliyevin uzun illərdir davam edən diploma-
tik müstəvidəki gərgin əməyinin, zəhmətinin 
bəhrəsidir. Biz bir xalq olaraq zəfərin qa-
zanılmasında ordumuza, əsgərlərimizə 
minnətdarıq, şəhidlərimizin müqəddəs ruhu 
qarşısında baş əyirik. Amma bizim müzəffər 
Ali Baş Komandan cənab İlham Əliyevə ayrı-
ca minnətdarlıq borcumuz var. 

Cənab Əliyev 44 günlük müharibə za-
manı nümayiş etdirdiyi qətiyyət və iradə ilə, 
dünyanın müxtəlif tanınmış media orqan-
larına verdiyi çoxsaylı müsahibələrlə Qara-
bağ, torpaqlarımızın işğaldan azad edilməsi 
uğrunda mübarizənin əsl ideoloquna, haqq 
carçısına çevrildi. Biz müharibə günlərində 
onun əsl xalq lideri olduğunu bir daha, özü 
də olduqca parlaq təzahür formaları ilə gör-
dük. Buna görə də qətiyyətlə deyə bilərəm ki, 
8 Noyabr Zəfəri həm də İlham Əliyevin siya-
si xadim kimi özünün qazandığı zəfərdir. Bu 
zəfər onun adını Azərbaycanın şanlı tarixinə 
əbədi həkk etdi. 

Anar,
Azərbaycan Yazıçılar Birliyinin sədri, 

Xalq yazıçısı

Gözün aydın, Qarabağ!
Çox böyük tarix lazımdır ki, bir az ədəbiyyat alınsın və  istənilən xalqın 
ədəbiyyatının inkişafı onun tarixi yüksəlişi ilə qırılmaz tellərlə bağlıdır:  
farslar üzərində qələbədən sonra çiçəklənən antik yunan dramaturgiyası, 
ispan donanmasının məğlubiyyəti və  ingilislərin dənizdə hökmranlığı ələ 
almasından sonra meydana çıxan Şekspir yaradıcılığı, Napoleon üzərindəki 
tarixi qələbə ilə önəmli dərəcədə bağlı olan XIX yüzil rus  ədəbiyyatı, faşizm 
üzərində zəfər əzmindən doğulan antifaşist ədəbiyyat bu fikri təsdiq edən 
konkret faktların ilk yada düşən örnəkləridir. Altmışıncı illərdən sonra 
yaranan Azərbaycan modern ədəbiyyatı da İkinci Cahan savaşındakı tarixi 
qələbədən doğulmuşdu.

Ədəbiyyatımız tarixində eyni 
görəvi təkcə ictimai-siyasi deyil, bədii 
düşüncəmizdə də yeni səhifə açan Qa-
rabağ savaşı da yerinə yetirdi. Birinci 
Qarabağ savaşı ədəbiyyatımıza, təbiidir 
ki, daha çox məğlubiyyət acısı və na-
kam talelərdən, yurd nisgili və qələbə 
həsrətindən doğan qəm-kədər notları 
gətirdi. Lakin Allahın ədaləti, dövlətimizin 
qüdrəti, ordumuzun rəşadəti, xalqımızın 
vəhdəti sayəsində qələbə qazanacağı-
mıza sarsılmaz inam da bu əsərlərdən 
qırmızı xətlə keçir, onların başlıca ideya-
bədii özəlliyi kimi zahir olurdu. Sabir 
Əhmədlinin “Ömür urası” romanı, Elçinin 
“Baş” romanı, “Bayraqdar” povesti, “Qa-
rabağ şikəstəsi”, “Sarı gəlin” hekayələri, 
Mövlud Süleymanlının “Erməni adında-
kı hərflər”, Aqil Abbasın “Çadırda Üze-
yir Hacıbəyov doğula bilməz”, “Dolu”, 
Çingiz Abdullayevin “Əclafların qanu-
nu”, Nüşabə Məmmədlinin “Zəngulə”, 
Səxavət Talıblının “Adəmin övladları”, 
Şəmil Sadiq və  Müşfiq Xanın  “Ümidlərin 
İzi ilə”, Elxan Elatlının “Cəhənnəmdən 
gələn səs”, Etibar Muradxanlının “Siz 
mühasirədəsiniz, leytenant”, “Tələbə 
taqımı” romanları, Elçin Hüseynbəylinin   
“Əsirlər” povesti, Yaşar Bünyadın “Ata-

mın ayaqları”, Rəşid Bərgüşadın “Na-
mus dağı” hekayələri və digər çoxsay-
lı əsərlər bədii nəsrin, V.Babanlının 
“Ana intiqamı”, N.Hacızadənin “Qisas 
qiyamətə qalmaz”, R.Novruzun “Hələ 
sevirəm deməmişdilər” pyesləri isə dra-
maturgiyanın zamanın qarşıya çıxar-
dığı Qarabağ probleminə bədii cavab 
kimi yarandı. A.Cabbarlı, Z.Məhərrəmli, 
S.Müslümqızı, V.Məhərrəmli, 
B.Məmmədov, H.Qoca, C.Kərimov, 
S.Eloğlu, N.Qənbər, Y.Ababsov, 
S.Altaylı, Ə.Qasımov və bir çox başqa-
larının çoxsaylı yazıları olaylara çevik 
publisist münasibətin əksi kimi yarandı.

Olaylara anında münasibət publi-
sitika ilə yanaşı, poeziyada da özünün 
çoxsaylı ifadəsini tapdı. Şairlərimiz 
S.Vurğunun diliylə desək, “qələmi 
süngüyə” çevirdilər. M.Dilbazinin “Bu 
bəla hardan gəldi”, B. Vahabzadənin 
“Şəhidlər”, N.Günün “Xocalı simfoniya-
sı”, Ə.Salahzadənin “Xocalı xəcilləri”, 
Z.Yaqubun “O qızın göz yaşları”, 
Ə.Quluzadənin “Şəhid şəhər” poemala-
rı, Məmməd Aslanın “Ağla qərənfil, ağla” 
şeiri məhz bu ovqatın səciyyəvi bədii 
ifadəsi kimi meydana çıxdı. Qabilin o 
illərin ümummilli istək, ümumxlaq arzu-
sunun bədii əks-sədası kimi meydana 
çıxan “Ümid sənədir ancaq, Azərbaycan 
əsgəri” şeirində dediyi kimi, 

Ali qonaqlar gəlir dünyanın hər yerindən,
Ürək yanır, göz dolur şəhid qəbirlərindən,
Düşünüb-daşınıram özlüyümdə dərindən,
İntiqam ala bilməz, qana qan ola bilməz,
Məzarları bəzəyən ehtiram çiçəkləri,
Ümid sənədir ancaq, Azərbaycan əsgəri!

“Şəhid zirvəsi” poemasınn müəllifi 
Nəzakət Məmmədli müsahibələrindən 
birində təkcə özünün deyil, ümumən 
şair-yazıçılarımızın ö dönəm arzu və 
istəkləri, qələbə həsrətini belə ifadə edir-
di: "Kaş ki, qələbəni görəydik. Bundan 
sonra yaranan ədəbiyyat qələbə ruhlu 

olaydı. Bizdən sonra gələn nəsil bu ağrı-
acını yaşamayaydı".

Şairin, onun simasında bütün yazıçı-
şairlərimiz və xalqımızın bu qutsal istəyi 
artıq həyata keçib. Bu gün biz Res-
publika Prezidenti, Ali Baş Komandan 
cənab İlham Əliyevin çevik taktika və 
uzaqgörən strastegiyası, Azərbaycan 
Ordusunun ağlasığmaz rəşadəti, qar-
daş və dost ölkələrin dəstəyi və Allahın 
ədalətiylə düşmən ordusunu darmada-
ğın edərək, “Qarabağ Azərbaycandır!” 
nidasını həyata keçirmişik! Otuz ildən 
bəri davam edən Qarabağ savaşında öz 
əsərləri ilə ordumuzu qələbəyə səsləyən, 
xalqımıza mənəvi dəstək duran    şair-
yazıçılarımız da bu prosesdən, təbiidir 
ki,  kənarda qala bilməzdi və qalmadı.  
Qələbənin doğurduğu sevinc və qürur 
hissinin böyüklüyü özünün ən parlaq və 
monumental ifadəsini çadaş vətəndaşlıq 
şeirimizin bayraqdarı Ramiz Qusarçay-
lının dörd ilə tamamladığı, Azərbaycan 
tarixini ən əski çağlardan ta qələbəmizə 
qədər özündə əks etdirən  “Vətən” epo-
peyasında tapdı:

Güman keçməz dağları,
Aşa-aşa qayıtdıq,
Yumruq kimi birləşib
Coşa-coşa qayıtdıq,
Biz Kəlbəcər-Kəlbəcər
Şuşa-Şuşa qayıtdıq,
Başın uca, üzün ağ,
Gözün aydın, Qarabağ!

Qarabağ və zəfər mövzusunda ən 
təsirli poeziya örnəklərini yaradanlar sıra-
sında birbaşa döyüşlərdə olan, qılınıc və 
qələmin birliyini özlərində canlı surətdə 
təcəssüm etdirən  gənclərin – Vüsal 
Hətəmov, Emin Piri, Həsən Kür, Eyvaz 
Əyyub, Səbuhi Qurbanov, Oğuz Alpars-
lan, Nicat Fərman, Tamerlan Əsədov ad-
larını özəl vurğulamağa ehtiyac var.  Ta-
nınmış publisist Fazil Rəhmanzadənin 
“Qarabağ – Azərbaycandır!” kitabı 
qələbəmizi publisistik, Arzu Əsədin Res-
publika Prezidentinin qalib sərkərdə, 
qadir Ali Baş Komandan obrazını can-
landıran, dərin vətəndaşlıq duyğusu və 
poetik ilhamın məhsulu olan  “Və nida!” 
kitabı isə bədii-publisistik üslubda işıq-
landırdı. Şəhidlik mövzusunda çoxsaylı 
kitablara imza atan Güləmail Muradın 
“Zəfərnamə” şeirlər silsiləsi, Elşad Ba-
ratın şəhidlərin xatirəsinə həsr olunmuş  
“Ölümsüzlər” şeir kitabı qələbədən son-
rakı dönəmdə müharibə mövzusunda 

yazılan səciyyəvi əsərlər kimi meyda-
na çıxdı. Şairlərimizdən F.Məmmnədli, 
Y.Nəğməkar, İ.Qəhrəman, Q.Nəcəfzadə, 
R.Duyğun, V.Əziz, Z.Xəlil, Q.Ağsəs, 
M.Nağıqızı, A.Nəzər, Ş,Horovlu, 
A.Qoşqar, B.Vüsal, M.Ələklbərli, 
R.Yusifoğlu, A.Yadigar, S.Hüseynoğlu, 
D.Sevgin, S.Sahibli, N.Nadir, G. Göy-
yurd, İ.Aytel, E.Uğur, E.Yurdoğlu və 
digərlərinin şeirləində zəfər notları 
səsləndi.

Azərbaycan Yazıçılar Birliyinin 
təşəbbüsü ilə tərtib olunan “Qarabağ 
dastanı” ikicildliyinin birinci cildi qələbəyə 
qədərki, ikinci cildi isə qələbədən son-
rakı publisitik və bədii yazıları özündə 
cəmlədi. Zəfər duyğularını əks etdirən 
çoxsaylı poeziya antolologiyaları üzə 
çıxdı ki, bunların sırasında  “Zəfər duy-
ğuları” poeziya antologiyasını vurğula-
maq olar.

Tənqidçi–ədəbiyyatşünas alim-
lərimizdən İ.Həbibbəyli, N.Cəfərov, 
T.Əlişanoğlu, A.Turan, E.Akimova  və 
başqaları  tarixi qələbəmizə töhfələrini 
sözügedən mövzuda yazılan əsərlərə 
dair çoxsaylı araşadırmaları ilə verdilər.

Respublika Prezidenti, Ali Baş  
Komandan İlham Əliyevin Azərbaycan 
Yazıçılarının son qurultayına ün-
vanladığı təbrik məktubunda deyir: 
“xalqımızın qəlbində azadlıq duyğu-
larının güclənməsi, insanlarımızın ru-
huna mübarizə əzminin aşılanması 
və müstəqilliyimizin mənəvi zəmininin 
möhkəmlənməsi yolunda şair və yazı-
çılarımız xüsusi fədakarlıq göstərmişlər. 
Əminik ki, yazıçılarımız çoxəsrlik 
ənənədən gələn bu fədakarlığı bun-
dan sonra da davam etdirəcək, aydın 
vətəndsaşlıq mövqeyi və həqiqi ilham-
dan doğulan, Azərbaycan həqiqətlərini 
istər özümüz, isətərsə də dünyaya daha 
dərindən çatdıracaq kitablar yaranacaq.

Əsəd CAHANGIR, 
tənqidçi, ədəbiyyatşünas

Prezident İlham Əliyev –  

informasiya müharibəsinin qalibi
Vətən müharibəsindəki zəfərimizin ikinci öldönümünü 

qeyd etdiyimiz bu günlərdə iki il əvvəl yaşananların, 
bizi tarixi Qələbəmizə aparan yolun ayrı-ayrı 

məqamlarını təhlil edir, nəzərdən keçiririk. Bu, həm də 
tariximizə baxış anlamında çox önəmlidir. Xalqımız bu 
tarixin yaradılmasında ən parlaq sima kimi Azərbaycan 
Prezidenti, müzəffər Ali Baş Komandan İlham Əliyevi görür. 
Şübhəsiz, dövlət başçımızın iti zəkası, geniş dünyagörüşü, 
siyasi bacarıq və səriştəsi, diplomatik təcrübəsi, həmçinin 
şəxsi keyfiyyətlərindən irəli gələn prinsipiallığı, qətiyyəti 
müharibədə qazandığımız Qələbəni şərtləndirən amillərdir. 

Ümumən Vətən mühari-
bəsindəki Zəfəri şərtləndirən bir 
çox məqamlardan danışmaq 
mümkündür. Əminik ki, hələ on-
ların müəyyən qismi barədə 
cəmiyyətin məlumatlanmasının 
zamana ehtiyacı var. Axı, hadisə 
və proseslərə vətəndaşlıq hüququ 
qazandıran, onlara əsl tarix libası 
biçən ən mühüm dəyər zamandır. 
Ona da əminik ki, gələcəkdə cənab 
İlham Əliyevin qələbəmizdəki tarixi 
xidmətinin daha parlaq təzahürləri 
aşkara çıxacaqdır. Hələlik isə biz 
yaxın keçmişimizə boylanaraq 
həmin xidmətlərdən biri barədə 
söz açacağıq. Söhbət informa-
siya müstəvisindəki zəfərdən 
gedir. Prezidentin informasiya 
zəfərindən.  

Yaşadığımız qloballaşma və 
transformasiya əsrində, texnoloji 
yeniliklərin cəmiyyətlərin, insan-
ların həyatına təsir göstərdiyi bir 
dövrdə informasiya kifayət qədər 
geniş anlayış olaraq nəzərdən 
keçirilir. Əslində, o, mahiyyətini 
dəyişərək daha çox təbliğat və 
təşviqatın mühüm tərkib hissəsi 
rolunda çıxış edir. Bu amil ona 
həm də psixoloji nöqteyi-nəzərdən 
yanaşmağımızı şərtləndirir. 
Deməli, “information and psycho-
logical warfare” termininə, yəni 
daha çox “informasiya qarşıdur-
ması” kimi təsdiqlənmiş deyimə, 
birbaşa informasiya müharibəsi 
kontekstindən yanaşmaq üçün 
əsaslar var. 

Belə bir müharibənin apa-
rılmasındakı vasitələr müəyyən 

mənada fərdi də görünə bilər. 
Daha doğrusu, söhbət informa-
siya müharibəsini aparan, bu 
qarşıdurmanın baş rolunda çıxış 
edən şəxsin fərdi keyfiyyətlərinə 
söykənmiş individual sistemdən, 
dəqiq desək, həmin sistemin  
işləkliyindən gedir. Bu sistemdə 
uğur qazanmaq savaşı apa-
ran şəxsdən mükəmməl hazırlıq 
tələb edir. Bəli, məhz bu hazırlı-
ğın nəticəsində xalqla təmaslarda 
seçilmiş müraciət formaları 
önəmlidir. O formalar ki, real-
lıqda onların hədəf auditoriyası 
çox sadədir – sıravi vətəndaşlar, 
xalqın köksündən gələn mental 
xüsusiyyətlərin daşıyıcıları, xalq 
dilində danışanlar. 

Söylədiklərimizi əsas 
götürərək, bildirək ki, 44 günlük 
müharibədə cənab İlham Əliyevin 
informasiya savaşında iki xətt var 
idi – daxili və xarici. Daxili xətti 
xarakterizə edərkən, dövlət baş-
çısının informasiya müharibəsini 
təbliğat üzərində qurduğunu görə 
bilərik. O, 44 günün hər birində 
təbliğat apardı. Elə bir təbliğat 
ki, xalqı bütövləşdirdi, onun 
mübarizə əzmini daim diri saxladı, 
müqavimət ruhunu yüksək tutdu. 
Müharibə onu da göstərdi ki, Pre-
zident öz xalqının xüsusiyyətlərinə 
son dərəcə dərindən bələd olan 
dövlət adamıdır, əsl liderdir. 

Prezident çıxışlarında, 
müraciətlərində insanlarla məhz 
xalq dilində danışdı. Təkcə 
vətəndaşlarımız deyil, ölkəmizdən 
kənarda yaşayan soydaşlarımız 

da onu yalnız Prezident kimi yox, 
ata, qardaş, dayı, əmi obrazında 
görür, özlərindən biri, ailə üzvü 
kimi təsəvvürə gətirirdi. Dövlət 
başçısının həmin dövrdə işlətdiyi 
bir sıra ifadələr dillərdə, bir növ, 
doğmalaşdı, semantikləşdi. Hətta 
bəziləri zərb-məsələ də çevrildi. Bu 
baxımdan “gorbagor oldu”, “onun-
bunun dabanını yalayır”, “dəmir 
yumruq endirdik başlarına”, “si-
çan kimi deşik axtarır gizlənməyə” 
ifadələri diqqət çəkirdi: “Cəbrayıla 
yol çəkirdin, sərxoş olub Cıdır 
düzündə rəqs edirdin, nə oldu bəs, 
Paşinyan?”

Bəli, Prezidentin xalqa 
müraciətlərindəki, görüşlərdəki 
fikirlərinin səmimiyyət tonu 
vətəndaşlarımıza enerji verirdi. İn-
sanlar telekanalların efirlərində onu 
görmək istəyirdilər, onun “Twitter” 
sosial şəbəkəsi vasitəsilə payla-
şımlarına təşnə idilər. Xalq hər gün 
Prezidentdən qələbə müjdəli tvit 
gözləyirdi. Onun paylaşımları ağrı-
nı, acını, əzabı ovudurdu, əminlik 
yaradırdı, mübarizlik keyfiyyətləri 
aşılayırdı. Ən əsası isə xalq bilir-
di və əmin idi ki, Prezident fikrini 
hansı formada ifadə etməsindən 
asılı olmayaraq, arxasında reallıq-
la səsləşmə var. Dövlət başçımız 
bir cümlə yox, heç bir sözü də söz 
xətrinə işlətmirdi. Jestləri, mimi-
kası ilə, hətta bəzi məqamlarda 
düşməni saymazyana gülüşü ilə 
qalib ölkənin müzəffər Ali Baş  
Komandanı kimi “ovsunlayırdı”. 

Müharibənin 44 günü xalq-
la cənab İlham Əliyev arasında 
mükəmməl bir uyumun, bağlan-
tının olduğunu nəinki bir daha 
təsdiqlədi, bunun örnək sayılacaq 
tərəflərini tam şəkildə üzə çıxardı. 
Yeri gəlmişkən, Prezident–Xalq 
vəhdəti müharibə müddətində 
Ermənistanın tərəfini tutan xari-
ci qüvvələrin planlarını da alt-üst 
etdi. Xaricdən, elə ermənilərin 
özləri tərəfindən hazırlanmış in-
formasiya diversiyalarını da sı-
radan çıxardı bu vəhdət. Xalq o 
şərəfli günlərdə deyirdi: Prezi-
dent nə deyirsə, düz deyir! Dövlət 
başçısının söylədikləri reallıqdır! 

Prezident dedisə, demək bu-
dur! Xalq liderinə inanıb bilirdi ki, 
“yoxdur status-kvo, yoxdur təmas 
xətti, hamısını vurub dağıtmışıq”, 
“cəhənnəmə getdi status”. Və in-
sanlarımız əmin idi: “Qarabağ bi-
zimdir! Qarabağ Azərbaycandır!”

***
44 günlük Vətən müharibəsi 

zamanı ölkəmizin bütün dövlət 
orqanları savaşa köklənmişdi. 
Onların cəmiyyətə, eləcə də 
xaricə informasiya verilməsinə 
məsul strukturları tam səfərbərlik 
vəziyyətində fəaliyyət göstərirdilər, 
hər biri informasiya cəbhəsinin, 
məlumat səngərinin vacib qolu-
nu təşkil edirdi. Ancaq Prezident 
İlham Əliyevin obrazlı desək, 
özü tək döyüşürdü. Bu mənada 
dünyanın aparıcı, beynəlxalq ic-
timai rəyə əsaslı təsir göstərən 
kütləvi informasiya vasitələrinə 
müsahibələri xüsusi vurğulanma-
lıdır. Həmin müsahibələrdə dövlət 
başçımız, sözün əsl mənasında, 
master-klass keçirdi.

Yada salaq ki, müharibə 
başlananda beynəlxalq 
ictimaiyyətdən, erməni lobbi və 
diaspor təşkilatlarından ölkəmizə 
münasibətdə fərqli yanaşmalar 
var idi. Öz haqq işi üçün mübarizə 
aparan xalqı az qala təcavüzkar 
olaraq göstərmək kimi mənfur 
meyillər meydan sulamağa baş-
lamışdı. Cənab İlham Əliyev sayı 
otuzdan artıq olan müsahibələri 
ilə məhz belə meyillərin qarşısına 
sədd çəkdi. İmkan vermədi ki, on-
lar dünya ictimai rəyinin mövzusu-
na çevrilsinlər. 

Master-klassa gəldikdə isə 
Prezident İlham Əliyev müharibə 
müddətində Rusiyanın “Rossi-
ya-1”,  “Pervıy”, “RBK” televiziya 
kanallarına, “Ria Novosti”, “TASS” 
və “İnterfaks” agentliklərinə, 
Türkiyənin “TRT Haber”, CNN-
Türk, “Haber Global”, “Haber 
Türk”, NTV, “A Haber”, Fransanın 
“Sky News”,  “France 24” televi-
ziyalarına, “Figaro” qəzetinə,  Al-
maniyanın “ARD” televiziyasına, 
Yaponiyanın “Nikkei” qəzetinə, 
ABŞ-ın “Fox News” televiziyası-

na, İtaliyanın “Rai-1” televiziyası-
na və  “La Repubblica” qəzetinə, 
İspaniyanın EFE informasiya 
agentliyinə, habelə dünyada 
yüz milyonlarla izləyiciləri olan 
“Əl-Cəzirə”, “Əl-Ərəbiyyə”,  “Eu-
ronews”,  “CNN International”, 
“BBC News” televiziya kanalla-
rına müsahibələr vermişdi. O, 
həmin müsahibələrdə əcnəbi 
jurnalistlərin peşə prinsiplərinə 
uyğun gəlməyən davranış 
tərzlərindəki metodları elə on-
ların özlərinə qarşı çevirirdi. 
Son dərəcə arxayın, özünə 
əmin cavabları ilə ermənipərəst 
qüvvələrin informasiya ruporlarına 
qarşı açıq demarş xətti götürürdü. 
Eyni zamanda, hər suala kifayət 
qədər əhatəli, məzmunlu cavablar 
verən dövlət başçımız Qarabağ 
münaqişəsinin tarixi, danışıqlar 
prosesinin detalları, cəbhədəki 
durumla bağlı bilgilərini paylaşır, 
müfəssəl izahları ilə qarşısında-
kı, şahmat termini ilə desək, mat 

vəziyyətə salırdı. Bəzi təxribatçı 
məqamlara ritorik suallarla ca-
vab verməsi isə onu informasiya 
müharibəsinin əsl sərkərdəsinə 
çevirirdi. 

Prezidentin informasiya sava-
şının vurğuladığımız ikinci xətti – 
müsahibələri ilə xaricdəki erməni 
lobbi və diaspor təşkilatlarının 
təsiri altında olan beynəlxalq me-
dia qurumlarının maharibəyə guya 
Azərbaycanın başlamasına, sava-
şın ermənilərin timsalında xristian-
lara qarşı yönəlməsinə, Türkiyənin 
Azərbaycana hərbi yardım 
göstərməsinə, ölkəmiz tərəfdən  
muzdluların döyüşməsinə, 
Azərbaycanın Ermənistanla da-
nışıqlar prosesini pozmasına dair 
iddiaları tutarlı arqumentlərlə faş 
edirdi. 

İnformasiya müharibəsinin 
mürəkkəb xüsusiyyətlərinə, 
təzahür formalarına dair dünya 
siyasi və politoloji ədəbiyyatında 
müxtəlif baxışlar var. Bəli, hər bir 

dövlət bu müharibədə qalibiyyətin 
vacibliyini düşünür və ona doğru 
can atır. Ancaq bu savaş təbiət 
etibarilə ümumən neqativ tonda 
təqdim edilir, onun aparılması-
nın forma və üsulları yarıtmazlıq, 
namərdlik olaraq dəyərləndirilir. 
Bu mənada məşhur ABŞ yazıçı-
sı və filosofu Robert Şekli bildirir 
ki, informasiya müharibəsində 
ən pis cəhət, həmişə doğru ola-
nın məğlub duruma düşməsidir. 
Şeklinin fikrincə, doğru danışan 
özünü hansısa həqiqət payı ilə 
məhdudlaşdırır, əclaflar isə ağ 
yalan danışırlar. Prezident İlham 
Əliyev Vətən müharibəsinin infor-
masiya cəbhəsindəki qələbəsilə, 
əslində, bu müharibə ilə bağlı 
mənfi stereotipləri də darmadağın 
etdi. Sübut etdi ki, Azərbaycanın 
haqqı, haqq sözü  qarşısında heç 
bir məkrli qüvvənin duruş gətirməsi 
mümkün deyil. 

Ə.CAHANGİROĞLU

Qarabağın azad edilməsi  
Türk dünyasının tarixi uğurudur

İkinci ildönümünü qeyd etdiyimiz tarixi qələbə ilə Azərbaycan 
qalib dövlət statusunu dünyaya sübut etdi. Xalqımızın 30 illik torpaq 
həsrətinə son qoyuldu. Prezident, Ali Baş Komandan İlham Əliyevin 
müdrik siyasəti, beynəlxalq aləmdə və döyüş meydanında göstərdiyi 
məharət və qətiyyəti tarixi ədaləti bərpa etdi. İndi o günlərdən 
uzaqlaşdıqca qazanılmış Qələbənin tarixi önəmi və  möhtəşəmliyi daha 
aydın görünür. 

Tarixi savaş günlərində 
Azərbaycanın yanında olmuş, 
mənəvi-siyasi dəstəyi ilə qələbəyə 
layiqli töhfə vermiş qardaş 
Türkiyədə də ötən 2 ildə ölkəmizin 
zəfəri eyni sevinc və təntənə ilə 
yaşanır. Anadolunun müxtəlif 
bölgələrində yaşayan dostlarımı-
zın və həmkarlarımızın qəzetimizə 
açıqlamaları da bunu sübut edir: 

Mehmet Cihat ÖZGENEL 
(Ərzincan):

 – Azərbaycan Ordusunun mi-
silsiz qəhrəmanlığı nəticəsində 
Azərbaycan xalqı 44 gün ərzində 
ərazi bütövlüyünü bərpa etdi. 
Bütün türk dünyasının qəlbində 
yüksək qürur hissləri yaradan şanlı  
qələbə türk dünyasında milli oya-
nışa, yeni bir dirçəlişə və birliyə 
səbəb oldu. Bu gün qürurla deyi-
rik ki, Qarabağ zəfəri bütün  Türk 
dünyasını canlandırdı. Bir ay əvvəl 
– oktyabrda Türkiyənin Ərzincan 
şəhərində keçirilən  Beynəlxalq 
Türk Dünyası Simpoziumu bunun 
təsdiqi oldu. 

Türk Dövlətləri Təşkilatı Ağsaq-
qallar Şurasının sədri Binəli Yıldırı-
mın himayəsi, Türkiyə Mədəniyyət 

və Turizm Nazirliyinin təşkilatçılığı 
və Ərzincan Binəli Yıldırım Uni-
versitetinin evsahibliyi ilə keçirilən 
simpozium həm əhatə dairəsinə, 
həm də siyasi çəkisinə görə türk 
birlik tariximizin yeni səhifəsi idi. 
Bu məclisdə Azərbaycanın Qara-
bağ qələbəsi türk dünyasının tarixi 
uğuru kimi dəyərləndirildi.

Türkiyə–Azərbaycan birliyinin 
təsdiqi olan bu qələbə bir daha 
sübut etdi ki,  dünyanın qədim və 
böyük xalqlarından olan türk milləti  
birliyə nail olarsa, bu gün ağır 
günlər yaşayan bəşəriyyətin qlobal 
problemlərinin həllinə fayda verə 
bilər. Azərbaycanlı qardaşlarımızı 
təbrik edir, böyük türk dünyasının 
önəmli bir hissəsi olan Azərbaycan 
dövlətinə və xalqına yeni uğurlar 
arzu edirəm.

Əmirulla MƏMMƏDOV 
 (Ankara):

– Bu Zəfər Türk dünyasının 
tarixində önəmli yeri olan  tari-
xi hadisədir. Müstəqillik tariximi-
zin ən şərəfli günlərini yaşayırıq. 
Tarixi Qələbədən – 44 günlük 

müharibədən sonra xalqımızın 
və Ali Baş Komandan, möhtərəm 
Prezident İlham Əliyevin nələrə 
qadir olduğunu bir-iki cümlə ilə 
ifadə etmək çətindir. 30 il işğalda 
olan torpaqların  azad edilməsi, 
Azərbaycan və Türkiyənin böyük 
güclər önündə dəyanəti  digər 
türk dövlətlərində də böyük inam 
yaratdı, türk birliyini daha da 
möhkəmlətdi.

Hazırda işğaldan azad edilmiş 
bölgələrdə aparılan hərtərəfli qu-
ruculuq işlərinin miqyası o qədər 
böyükdür ki, onlar beynəlxalq və 
regional layihələr sırasına aid edi-
lir. Az bir zamanda Füzulidə, daha 
sonra Zəngilanda beynəlxalq hava 
limanlarının təntənəli açılışı bu 
işlərin böyük miqyasının təsdiqidir. 
Bu layihələr bölgə ölkələri və türk-
dilli dövlətlər arasında bağlılığın 
möhkəmlənməsində əvəzsiz rol 
oynayacaqdır. Azərbaycanın əsas 
hissəsi və Naxçıvan Muxtar Res-
publikası arasında quru əlaqəsinin 
qurulması region ölkələrinin də 
faydalandığı  nəqliyyat marş-
rutudur. Heç şübhə etmirəm ki, 
Zəngəzur dəhlizinin açılması bu 
bağlılığın inkişafında yeni uğur 
olacaq və regional əməkdaşlığı, 
sabitliyi möhkəmləndirəcəkdir. 

Sərxan AKSUYEK (İzmir): 
– Azərbaycanın bugünkü uğur-

larını 2020-ci ilin noyabrında qa-
zanılan Qarabağ Qələbəsindən 
kənarda görmək mümkün deyil. 
Azərbaycan torpaqlarının işğal-
dan azad edilməsi ilə nəticələnən 
44 günlük Vətən müharibəsindən 
sonra  30 illik işğala son qoyuldu 
və Türkiyə ilə Azərbaycanı, eləcə 
də türk dünyasını birləşdirən 
Zəngəzur dəhlizi gündəmə gəldi. 
Bu yol vaxtilə Azərbaycan tor-
paqları olan indiki Ermənistanın 
ərazisindən keçir.  

Amma təəssüf ki, Ermənistanın 
Fransa, İran kimi havadarlarının 
dəstəyi ilə dəhlizin açılışı ləngidilir. 
Amma bu böyük məramın qarşı-
sını almaq mümkün olmayacaq, 
bu məsələ indi bütün dünyanın 
diqqətindədir. Türkiyə və dünya 
KİV-ində davamlı müzakirə mövzu-

sudur. Türkiyə bütün müstəvilərdə 
açıq bir şəkildə bəyan edir ki, hər 
zaman qardaş Azərbaycanın ya-

nındadır. Sadəcə, Ermənistan 
anlamalıdır ki, sülh müqaviləsinin 
bağlanması üçün danışıqlara 
başlamaq lazımdır. Azərbaycan  
Prezidentinin qürurla dediyi 
kimi  Qarabağ Azərbaycandır! 
Qələbəmiz mübarək!..

Əli ƏSKƏR (Karabuk):
– Tarixi qələbə Azərbaycanı 

dünya çapında yenidən tanıt-
dı. 30 illik işğala son qoyulması 
Cənubi Qafqazda sülhün müjdəsi 
idi. Amma təəssüf ki, bunu qəbul 
etməyənlər, Fransa dövləti 
kimi Ermənistanın təcavüzkar 
siyasətinə havadarlıq edənlər var. 
Niyə  Fransa, çünki Fransanın vax-
tı ilə Əlcəzairdə apardığı siyasət o 
qədər qəddar olub ki, bunu ancaq 
Ermənistanın Azərbaycana qar-
şı yürütdüyü siyasətlə müqayisə 
etmək olar. Tarixdən də məlumdur 
ki, azadlıq istəyən əlcəzairlilərə 
qarşı Fransa ordusunun qətliamları 
1,5 milyondan artıq insanın qətli ilə 
yekunlaşdı, 10 milyona yaxın dinc 
əlcəzairli Fransanın müstəmləkə 
siyasətinin qurbanı oldu. 

Qarabağda yaşayan, erməni iş-

ğalına etiraz edən azərbaycanlılar 
da eyni taleyi yaşadılar.  1832-ci 
ildə Fransanın  işğalına etiraz edən 
El-Uffia qəbiləsinin dinc əhalisi 
necə qanına qəltan edilmişdisə, 
1992-ci ildə Xocalıda da silahsız 
insanlar gecə yarısı soyqırımı-
na məruz qaldılar. Şükürlər olsun 
ki, bu gün Qarabağ azaddır, gü-
nahsız insanların da qanı yerdə 
qalmayıb. Həm Türkiyə, həm 
Azərbaycan dövləti və xalqlarımız 
sülh müqaviləsini gözləyir. Fransa, 
İran kimi havadarlar da bilməlidirlər 

ki, yeni müharibə bir dövlət kimi 
Ermənistanın sonu deməkdir.

Bu deyilənlərə onu da əlavə 
edək ki, indi həyatımızın devizinə 
çevrilən Qələbə 44 günlük 
qəhrəmanlıq savaşımızının xal-
qımıza qazandırdığı ən böyük 
dəyərdir və uzun illər də qürur 
mənbəyimiz olaraq qalacaqdır. 
Xüsusən də tarixi qələbəmizin 
uğurları fonunda Türkiyə–
Azərbaycan birliyi daha güclü, 
daha əzəmətli görünür.

Namiq QƏDİMOĞLU,  
 “Xalq qəzeti” 

Multikulturalizm 
Mərkəzində Zəfər konfransı

Noyabrın 5-də Bakı Beynəlxalq Multikulturalizm 
Mərkəzində (BBMM) Zəfər Gününün ikinci 
ildönümünə həsr edilmiş "Biz birlikdə güclüyük" 
mövzusunda konfrans keçirilib.

Konfransda əvvəlcə Azərbaycanın ərazi bütövlüyü uğ-
runda canlarını qurban vermiş şəhidlərin əziz xatirəsi bir 
dəqiqəlik sükutla yad olunub.

Konfransı giriş sözü ilə açan BBMM-in icraçı di-
rektoru Rəvan Həsənov qeyd edib ki, Prezident İlham 
Əliyevin rəhbərliyi ilə Azərbaycan Ordusu 44 günlük Vətən 
müharibəsində parlaq Zəfər qazanıb. Bizim haqq savaşımı-
za mane olmaq üçün bəzi dövlətlər əllərindən gələni etsələr 
də, bacarmadılar.

"Bu müharibədə hər bir Azərbaycan vətəndaşı həmrəy, 
birlikdə oldu. Müharibə dövründə olan əhval-ruhiyyə Or-
dumuzun haqq savaşı apardığını göstərirdi. Torpaqlarımız 
işğaldan azad edildikdən sonra həmin ərazilərdə böyük  
infrastruktur layihələri icra olunur. Amma düşmən yenə də 
bizə mane olmaq istəyir. Ərazilərimizdə ermənilər tərəfindən 
basdırılan minalar bu prosesləri ləngidir", – deyə R.Həsənov 
vurğulayıb. 

İcraçı direktor bildirib ki, Azərbaycan hər zaman 
ədalətsizliyə qarşı mübarizə aparıb və heç vaxt ölkəmizdə 
dini ayrı-seçkilik olmayıb. Son yüz ildə bizim qədər böyük 
qələbə qazanan ölkə yoxdur.

"Dağıdılmış ərazilərimizi heç kimin köməyi olmadan 
sıfırdan bərpa etmək böyük potensial tələb edir, bunu da 
Azərbaycan dövləti bacarır”, – deyə BBMM-in İcraçı direk-
toru vurğulayıb.

O qeyd edib ki, Azərbaycanın hər bir yerində Zəfər Günü 
təntənəli şəkildə qeyd edilir.

Sonra ölkəmizdəki dini-milli icmaların nümayəndələrinin 
Vətən müharibəsində göstərdikləri birliyi əks etdirən “Biz 
birlikdə güclüyük” adlı videoçarx nümayiş olunub.

Çıxışlarda işğaldan azad olunmuş ərazilərdəki ibadət 
yerlərinin ermənilər tərəfindən dağıdıldığı, orada heyvan 
saxlanıldığı diqqətə çatdırılıb. Vurğulanıb ki, Azərbaycandakı 
bütün xalqlar Vətən müharibəsində Prezident İlham Əliyevin 
ətrafında "dəmir yumruq" kimi birləşiblər. 

Şəhidlər Babək Ramaldanov, Dmitriy Solnsev, Xaliq 
Əzizzadə və Füzuli Əliyevin ailə üzvləri çıxış edərək onların 
döyüş yolundan danışıb, Azərbaycanın suverenliyi uğrunda 
mübarizədə göstərdikləri qəhrəmanlıqları qeyd ediblər. 

Çıxış edən qazilər bildiriblər ki, Azərbaycan uğrunda 
döyüşdükləri üçün  qürur hissi keçirirlər. Döyüş xatirələrini 
bölüşən müharibə iştirakçıları bundan sonra da Prezident 
İlham Əliyevin hər bir əmrinə hazır olduqlarını vurğulayıblar.

“Xalq qəzeti”

üçün tarixi zərurət olmalıdır. Yeni 
Azərbaycan Partiyasının meydana 
gəlməsi də 30 il əvvəl xalqın istəyi, 
zamanın tələbi ilə baş vermişdi. 

1992-ci il noyabrın 21-də Yeni 
Azərbaycan Partiyasının təsis 
edilməsini sonralar ulu öndər 
Heydər Əliyev belə xatırlamışdı: 
“Şübhəsiz ki, Yeni Azərbaycan Par-
tiyasının yaranması mənim adım ilə 
bağlıdır və bu, mənim iştirakımla ol-
muşdur… Bu partiyanın yaranması 
Azərbaycanın, demək olar, əksər 
bölgələrində, şəhərlərində, rayon-
larında, əmək kollektivlərində yara-
nan əhval-ruhiyyədən irəli gəlmiş bir 
hadisədir.”

Xalqın bu istəyini tarixə “91-
lər” kimi daxil olan ziyalılarımız ulu 
öndər Heydər Əliyevə ünvanladıq-
ları “Azərbaycan Sizin sözünüzü 
gözləyir” müraciətində belə ifadə 
etmişdilər: “Bizim bu müraciətimizə 
minlərlə Azərbaycan vətəndaşı 
qoşulmağa hazırdır. Hələlik isə ilk 
addım olaraq bunu bir qrup ziyalı 
adından biz edirik. Biz həm öz, həm 
də on minlərlə respublika əhalisi 
adından Sizdən xahiş edirik ki, ya-
radılmaqda olan Yeni Azərbaycan 
Partiyasına rəhbərlik etməyə razılıq 
verəsiniz. Azərbaycan Sizin sözünü-
zü və qəti qərarınızı gözləyir”. 

Ümummilli liderin həmin 
müraciətə cavabı Azərbaycanın 
bugünkü inkişafının əsası oldu. 
Ulu öndər Heydər Əliyev partiya-
nın yaradılmasına razılığını “Belə 
partiya Azərbaycanın ictimai-siyasi 
həyatında fəal iştirak edərək yeni 
müstəqil Azərbaycan dövlətinin 
möhkəmləndirilməsində və inkişa-
fında tarixi rol oynaya bilər. Əgər 
belə partiya yaradılarsa, onun 
fəaliyyətində fəal iştirak etməyə ha-
zıram” sözləri ilə ifadə etmişdi.

Nəhayət, Yeni Azərbaycan Parti-
yası yaradıldı və bu gün 30 illik yu-
bileyini qeyd edir. Zaman baxımın-
dan qısa görünən 30 il Azərbaycan 
tarixinə hansı uğur səhifələrini yaz-
dı? Bu suala cavab olaraq, ötən döv-
rün uğurlarının yalnız bir hissəsini 
yada salırıq. YAP Azərbaycanın 
dövlət müstəqilliyini itirmək təhlükəsi 
ilə üz-üzə qaldığı bir zamanda 
yaradılmışdı. Azərbaycanın da-
vamlı uğurlarının əsasında Yeni 
Azərbaycan Partiyasının nə qədər  
çətin, eyni zamanda, şərəfli yol qət 
etdiyini  böyük fəxr hissi ilə qeyd edə 
bilərik. Partiya yarandığı gündən 
dövlətə, xalqa xidməti fəaliyyətinin 
ön xəttinə çıxartdı. 

1993-cü ildə ümummilli lider 
Heydər Əliyevin xalqın təkidli tələbi ilə 
hakimiyyətə qayıdışı Azərbaycanın  
həyatında yeni mərhələnin baş-
lanmasına əsas oldu. Bu da öz 
növbəsində dahi şəxsiyyətin ya-
radıcısı olduğu Yeni Azərbaycan 
Partiyasının həyatında yeni dövrə 
yol açdı. Ulu öndər uğurlu və dü-
şünülmüş siyasəti ilə Azərbaycanın 
gələcəyi naminə mübarizəni dün-
yaya məhz belə təqdim etdi: güclü, 
qüdrətli Azərbaycan harada yaşa-
masından asılı olmayaraq hər bir 
azərbaycanlının baş hədəfi olmalı-
dır. 

Azərbaycanın müstəqilliyinin 
bərpasının ilk illərində yaşadı-

ğı faciələrin əsasında dayanan 
amillərdən biri ölkəmiz haqqında 
məlumatsızlıq idi. Azərbaycanın 
ətrafında yaradılan informasi-
ya blokadası erməni yalanları-
nın ayaq tutub yeriməsinə səbəb 
olmuşdu. Ulu öndər Heydər 
Əliyev hakimiyyətə qayıdışının ilk 
günündən bu istiqamətdə fəaliyyət 
göstərdi və faktlar əsasında dünya-
nı məlumatlandırdı, ölkəmizi xarici 
təcriddən xilas etdi. 

Əsl xalq lideri kimi Heydər Əliyev 
hakiiyyətə qayıdışı ilə Azərbaycanı 
ictimai-siyasi gərginlikdən xilas 
etdi. Sabitliyin yaradılması digər 
sahələrin inkişafını da sürətləndirdi. 
Dövlətçiliyimizin əsasları yaradıldı. 
Azərbaycan yenidən quruldu. Hər 
zaman böyük əminliklə və qürur 
hissi iə qeyd etdiyimiz kimi, ümum-
milli lider qayıdışı ilə Azərbaycanı 
dünya azərbaycanlılarına, dünya 
azərbaycanlılarını isə özünə qay-
tardı. Dünyanın müxtəlif ölkələrində 
yaşayan soydaşlarımızın bir amal–
azərbaycançılıq ideyası ətrafında 
sıx birləşməsinə çağırışlar edildi. 

Dövlət müstəqilliyimizin, 
suverenliyimizin qorunması, 
möhkəmləndirilməsi üçün ulu öndər 
zəruri birliyə, həmrəyliyə nail oldu. 
Bu günlərdə  ikinci ildönümünü 
qeyd etdyimiz tarixi Zəfərimizdə bu 
birliyimiz, həmrəyliyimiz mühüm rol 
oynadı. Hazırkı postmünaqişə döv-
rünün reallıqlarından, Azərbaycanın 
uğurlarından bəhs edərkən Dünya 
azərbaycanlılarının 30 ildən sonra 
Qarabağın tacı, mədəniyyət paytax-

tımız Şuşaya toplaşaraq, Zəfər qu-
rultayını keçirmələrini, qarşıda da-
yanan vəzifələri müzakirə etmələrini 
xüsusi qeyd edirik. Qələbəyə gedən 
yolu, xalqımızın Vətən sevgisini, 
öz tarixinə bağlılığını bir daha təhlil 
edərək bildiririk ki, Heydər Əliyev 
yolu Azərbaycanı daim zəfərlərə 
aparır. 

Əldə olunan bu qələbələr Yeni 
Azərbaycan Partiyasına da zəfərlər 
partiyası kimi nüfuz qazandırır. Xal-
qın inam və etimadını ölkədə keçirilən 
prezident, parlament, bələdiyyə 
seçkilərində qazandığı qələbələr ilə 
doğruldan, bu günün, sabahın par-
tiyası adına layiq olan YAP nəinki 
ölkənin, eləcə də bölgənin ən böyük 
siyasi təşkilatıdır. Fəaliyyətini müasir 
dövrün tələblərinə uyğun formalaş-
dıran, təkmilləşdirən, fundamental 
təməl üzərində inkişaf edən partiya 
XXI əsrin bütün çağırışlarını yüksək 
səviyyədə cavablandırır. 

Yeni Azərbaycan Partiyası-
nın fəaliyyət istiqamətlərinə və 
prinsiplərinə diqqət yetirdikdə onun 
30 ildə Azərbaycanın bu günü və 
gələcəyi naminə gördüyü işlərin 
aydın mənzərəsi göz önündə can-
lanır. Əgər ulu öndər Heydər Əliyev 
1993-cü ildə xalqın təkidli tələbi ilə 
hakimiyyətə qayıtmasaydı, bu gün 
müstəqil və qüdrətli Azərbaycan adlı 
dövlətin varlığından söhbət gedə 
bilməzdi. Ümummilli liderin düşü-
nülmüş və məqsədyönlü siyasəti 
nəticəsində Azərbaycan bütün 
sahələrdə inkişaf, tərəqqi dövrünə 
daxil oldu. 

1993–2003-cü illər Azərbaycanın 

bütün sahələrdə dirçəliş, inkişaf 
mərhələsi kimi xarakterizə olu-
nur. Məhz o illərdə yaradılan təməl 
üzərində Azərbaycan son 19 ildə 
uğurla inkişaf edir, dünyada qalib 
ölkə kimi tanınır. Son 19 ildə ulu öndər 
Heydər Əliyevin siyasi kursunun 
Prezident İlham Əliyev tərəfindən 
uğurla davam etdilməsi Azərbaycanı 
dünyanın qüdrətli dövlətləri sırası-
na daxil etdi. Vətənimiz beynəlxalq 
maliyyə qurumlarının hesabatların-
da ən islahatçı ölkə kimi qərarlaşdı. 

Azərbaycan bu gün müasir 
ənənələrə bağlı olan güclü dövlət 
kimi bütün dünyada nüfuz qaza-
nıb. Adını tarixə Azərbaycanın 
müstəqilliyinin xilaskarı kimi qızıl 
hərflərlə yazan ulu öndər Heydər 
Əliyevin siyasi kursunun uğurlu 
davamı nəticəsində 2020-ci ildə 
tarixi Zəfərimizə imza atdıq. Tarixi 
Zəfərimiz qürurumuzun, milli kimliyi-
mizin təqdimatıdır.

Qarşıda qalib Azərbaycanı, 
Yeni Azərbaycan Partiyasını daha 
möhtəşəm zəfərlər gözləyir. Bu gün 
Qarabağımız, Şərqi Zəngəzurumuz 
azaddır və həyatının yeni mərhələsini 
yaşayır. Dövlət başçısı, müzəffər Ali 
Baş Komandan İlham Əliyevin bu 
məkandan dünyaya ünvanladığı 
hər bir mesaj Azərbaycanın gücü-
nün, qüdrətinin, xalqımızın birliyi-
nin, Zəfərimizin reallıqları əsasında 
müəyyənləşdirilən hədəflərimizin 
təqdimatıdır. Bütün bunlarla biz bir 
daha dünyaya sübut etdik ki, böyük 
xalqıq, məğrur xalqıq!

Malik HƏSƏNOV,  
Milli Məclisin deputatı

8 Noyabr – Zəfər Günü ilə əlaqədar 
Azərbaycan Respublikası  
Milli Məclisinin Bəyanatı

Azərbaycan Respublikasının Prezidenti, müzəffər Ali Baş Komandan İlham Əliyevin 
rəhbərliyi ilə Azərbaycan Silahlı Qüvvələrinin 2020-ci ilin sentyabr – noyabr aylarında 44 
günlük Vətən  müharibəsində əldə etdiyi möhtəşəm Zəfər Azərbaycan tarixinin müstəsna 
əhəmiyyətli hadisələrindən biridir. Döyüş meydanında Ermənistan Silahlı Qüvvələrinin 
darmadağın edilməsi, 30 ilə yaxın işğal altında saxlanılan Azərbaycan torpaqlarının 
əsarətdən qurtarılması, dövlətimizin ərazi bütövlüyünün bərpa olunması ilə nəticələnmiş 
tarixi qələbə xalqımızın bəzən açıq, bəzən də gizli şəkildə ona qəbul etdirməyə çalışdıqları 
ədalətsizliklə barışmadığını, həyati milli maraqlarını qorumaq üçün hər bir fədakarlığa hazır 
olduğunu nümayiş etdirdi. 

Son iki yüz ilə yaxın dövrdə davakar erməni 
millətçiliyinin həyata keçirdiyi qəsbkarlıq və et-
nik təmizləmələr silsiləsinə birdəfəlik son qoyul-
ması Azərbaycan dövlətçiliyinin tarixində yeni 
inkişaf dövrünün başlanmasına təkan vermiş-
dir. Yenilməz sərkərdəsinin və uzaqgörən lideri-
nin rəhbərliyi ilə möhtəşəm qələbəni əldə edən 
xalqımız bundan belə heç kəsin onunla güc və 
təzyiq dili ilə danışa bilməyəcəyini qətiyyətlə  
bəyan  etmişdir. 

Təəssüf ki, Zəfərə gedən yol xalqımıza 
çox böyük qurbanlar və itkilər hesabına başa 
gəlmişdir. On minlərcə azərbaycanlı qətlə ye-
tirilmiş, yaralanmış və şikəst edilmiş, kütləvi 
etnik təmizləmə nəticəsində 1 milyondan artıq 
soydaşımız 30 ildən artıq qaçqınlıq və köçkün-
lük həyatı yaşamağa məhkum edilmişdir. Hələ 
Birinci Qarabağ müharibəsi dövründə itkin düş-
müş 4 minə yaxın azərbaycanlının taleyi bu 
günədək məlum deyildir.  

Həm Birinci, həm də İkinci Qarabağ 
müharibələrinin gedişində düşmən beynəlxalq 
konvensiyaların tələblərini kobudcasına po-
zaraq hərbi qulluqçulara və dinc əhaliyə qar-
şı çoxsaylı müharibə cinayətləri, o cümlədən, 
soyqırımı və dövlət terrorizmi aktları törətmişdir. 
İşğal olunmuş ərazidə erməni vandalları bütün 
şəhər və kəndlərimizi qarət etmiş, dağıtmış və 
yandırmış, milli-mədəni və tarixi irsimizi xüsu-
si qəddarlıqla məhv etmişlər. İşğal bölgəsində 
mövcud olmuş 67 məsciddən 65-nin dağıdıl-
ması, ibadət yerlərinin təhqir edilməsi xalqımı-
zın məruz qaldığı etnik nifrət və düşmənçilik 
aktlarının miqyasını göstərən çoxsaylı fakt-
lardan yalnız bəziləridir.  İşğaldan azad edil-
miş ərazidə Ermənistanın mina terroru hələ 
də davam edir. 2020-ci ilin noyabrında hərbi 
əməliyyatların başa çatmasından sonrakı 
dövrdə 260 nəfərdən çox azərbaycanlı minala-
rın partlaması nəticəsində həlak olmuş və ya 
yaralanmışlar.  

Lakin düşmənin vəhşiliyi və qəddarlığı xal-
qımızın mübarizə əzmini qıra bilməzdi və qıra 
da bilmədi. Azərbaycan şəhid və qazilərinin 
canı və qanı bahasına BMT Təhlükəsizlik Şura-
sının, Qoşulmama Hərəkatının, ATƏT-in, Avro-
pa Şurası Parlament Assambleyasının, Avropa 
Parlamentinin, İslam Əməkdaşlığı Təşkilatının 
və  digər beynəlxalq təşkilatların qərarlarının ic-
rasını təmin edərək, tarixi ədaləti və beynəlxalq 
hüquq normalarının və prinsiplərinin qüvvəsini 
bərpa etdi.  

Xalqımızı məğlubiyyət sindromundan qur-
tararaq qalib xalqa çevirmiş bu şanlı qələbənin 
təməlində dayanan başlıca amil son 29 il 
ərzində Azərbaycanda bərqərar olmuş səriştəli, 
etibarlı və məsuliyyətli siyasi rəhbərlik fenome-
nidir. Azərbaycan Respublikasının Prezidenti 
cənab İlham Əliyev ulu öndər Heydər Əliyevin 
həyata keçirməyə başladığı quruculuq və inki-
şaf strategiyasını zamanın çağırışlarına   uyğun 
şəkildə davam etdirərək Azərbaycanı öz tarixi-
nin ən qüdrətli dövlətinə çevirmişdir.  

Azərbaycan hərtərəfli inkişaf etmiş, onun 
böyük siyasi, iqtisadi və hərbi potensialı ya-
radılmış, doğma torpaqlarını işğaldan azad 
etməyə hazır olan gənc nəsil yetişdirilmiş-
dir. Düşünülmüş hərbi konsepsiyanın həyata 
keçirilməsi müasir dövrün ən yüksək standart-
larına cavab verən Silahlı Qüvvələrin formalaş-
dırılmasına imkan vermişdir. Yenilməz döyüş 
əzmi, misilsiz rəşadəti və yüksək peşəkarlığı 

sayəsində Şuşanı, digər şəhər və kəndlərimizi 
düşməndən təmizləyən əsgər və zabitlərimizin 
qəhrəmanlığı xalqımızın qürur mənbəyidir. Si-
lahlı Qüvvələrimiz bu gün də Azərbaycanın 
müstəqilliyinin və ərazi bütövlüyünün keşiyində 
ayıq-sayıq dayanmışlar. 

Xalqın maraqları və tələbatı üzərində quru-
lan daxili və xarici siyasət digər məsələlərlə ya-
naşı, cəmiyyətin və dövlətin bütün qüvvələrinin 
ümumi məqsəd naminə birləşməsinə gətirib 
çıxarmışdır. Azərbaycançılıq ideallarından güc 
alan xalqımızın milli birliyi döyüş meydanında 
düşmənə endirilən “dəmir yumruğa” çevrilərək 
qələbənin mühüm amillərindən biri olmuşdur.   

Beləliklə, Azərbaycan xalqına qarşı 
düşmənçilik siyasəti yeridən erməni şovinizmi 
və ekspansionizmi ağır məğlubiyyətə uğradıl-
mışdır.  2020-ci il noyabrın 10-da Azərbaycan, 
Ermənistan və Rusiya liderləri tərəfindən im-
zalanan üçtərəfli Bəyanat münaqişəyə son 
qoyulmasını təsbit edərək,  Ermənistanla 
Azərbaycan arasında sivil dövlətlərarası 
münasibətlər qurulmasının əsas parametrlərini 
müəyyənləşdirmişdir. 

Bu gün qalib Azərbaycan xalqı Vətən 
müharibəsində göstərdiyi hünərləri Qarabağda 
və Şərqi Zəngəzurda geniş vüsət alan bərpa-
quruculuq işlərində də göstərir. İşğal dövründə 
viran qoyulmuş torpaqlarımıza yeni həyat gəlir. 
Məcburi köçkünlərin doğma yurdlarına qayta-
rılmasına yönələn nəhəng layihələr həyata ke-
çirilir. Şəhər və kəndlərin təməli qoyulur, yeni 
yaşayış məntəqələri ilk sakinlərini qəbul edir. 
İnfrastruktur yaradılır, sənaye müəssisələri, 
digər obyektlər istifadəyə verilir, kənd 
təsərrüfatı dirçəldilir. Yollar, körpülər, tunellər 
çəkilir. Artıq həmin bölgədə iki beynəlxalq 
hava limanı istifadəyə verilmişdir, Zəngəzur 
dəhlizinin açılmasına hazırlıq görülür. Bütün 
bunlar Şərqlə Qərb arasında əlaqələndirici rol  
oynayan Azərbaycanın tranzit ölkə kimi poten-
sialının daha da güclənməsini təmin edəcəkdir. 
Şübhə yoxdur ki, regionda yerləşən ölkələr ara-
sında iqtisadi və nəqliyyat əlaqələrinin bərpa 
edilməsi, yeni nəqliyyat kommunikasiyalarının 
inşası, bölgənin logistika mərkəzinə çevrilməsi 
Azərbaycanla bərabər, qonşu dövlətlərin də iq-
tisadi inkişafına kömək göstərəcəkdir.   

Şərh edilənlərlə əlaqədar olaraq, 
Azərbaycan Respublikasının Milli Məclisi 
Ermənistan tərəfini yaranmış tarixi imkanı və 
şəraiti düzgün dəyərləndirməyə və sülh prosesi-
ni təhlükəyə məruz qoyan aktlardan çəkinməyə 
çağırır. Azərbaycan Respublikasının Milli 
Məclisi hesab edir ki, Azərbaycanın təklif etdiyi 
5 təməl prinsip əsasında aparılan sülh danışıq-
ları  prosesində əldə edilən razılaşmaların və 
götürülən öhdəliklərin yerinə yetirilməsi tərəflər 
arasında etimadın güclənməsinə və qısa 
müddət ərzində sülh sazişinin imzalanmasına 
kömək göstərərdi. Ermənistanla Azərbaycan 
arasında dövlətlərarası münasibətlər yalnız 
bir-birinin suverenliyinin, ərazi bütövlüyünün 
və beynəlxalq sərhədlərinin toxunulmazlığının 
qarşılıqlı tanınması və bunlara hörmət edilməsi 
əsasında qurula bilər. 

Azərbaycan Respublikası Vətən 
müharibəsində qazanılmış tarixi Zəfərin 
nailiyyətlərini qorumaq, xalqımıza və 
dövlətimizə qarşı yeni düşmənçilik hərəkətlərinə 
yol verməmək üçün bundan sonra da bütün 
tədbirləri görəcəkdir.  

Tarixi zərurətdən 
yaranan partiya 

Ceyhun Bayramov: Ermənistan üçtərəfli 
Bəyanatın bir sıra müddəalarının 

icrasından boyun qaçırır
Noyabrın 5-də Azərbaycan Respublikasının Xarici İşlər Nazirliyində Zəfər Gününə həsr 

olunmuş tədbir keçirilib. Tədbirdə Xarici İşlər Nazirliyinin rəhbər heyəti, əməkdaşları və 
media nümayəndələri iştirak ediblər.

Azərbaycanın Dövlət Himninin 
səsləndirilməsi ilə başlayan tədbir 44 günlük 
Vətən müharibəsinə həsr olunmuş video-çarxın 
nümayişi ilə davam edib.

Tədbirdə çıxış edən xarici işlər naziri Cey-
hun Bayramov Prezident, müzəffər Ali Baş 
Komandan İlham Əliyevin rəhbərliyi ilə şanlı 
Azərbaycan Ordusunun mətinliyi və mübariz-
liyi nəticəsində ölkəmizin ərazi bütövlüyünün 
bərpa olunması və Zəfər Günü münasibətilə 
təbriklərini çatdırıb.  

Otuz ilə yaxın müddətdə Ermənistanın 
Azərbaycana qarşı təcavüzü, etnik təmizləmə 
siyasəti nəticəsində minlərlə azərbaycanlının 
öz torpaqlarından qaçqın və məcburi köçkün 
düşməsi barədə ətraflı məlumat verən nazir 

postmünaqişə dövründə Ermənistanın hələ də 
sülh prosesi istiqamətində səylərdə destruktiv 
mövqe sərgilədiyini diqqətə çatdırıb.

Ceyhun Bayramov Azərbaycanın qa-
lib dövlət kimi 2020-ci il noyabrın 10-da 
Azərbaycan, Ermənistan və Rusiya liderləri 
arasında imzalanan üçtərəfli Bəyanatın icra-
sı istiqamətində səylərinə, ölkəmizin keçmiş 
məcburi köçkünlərin geri qayıdışı, bölgədə 
kommunikasiyaların açılması və işğaldan 
azad olunmuş ərazilərdə bərpa və quruculuq 
işləri aparmasına baxmayaraq, Ermənistanın 
üçtərəfli Bəyanatın bir sıra müddəalarının ic-
rasından boyun qaçırdığını, sülh quruculuğu 
prosesinə xələl gətirən təxribatlar törətdiyini, 
işğaldan azad olunmuş əraziləri minalamağa 
davam etdiyini bildirib.

Nazir həmçinin bu il diplomatik xidmət 
orqanlarına qəbul imtahanlarından 
müvəffəqiyyətlə keçərək əmək fəaliyyətinə 
başlayan, Tərtər, Talış kəndi, Suqovuşan 
istiqamətlərində gedən döyüşlərdə iştirak 
etmiş, “Suqovuşanın işğaldan azad olun-
masına görə”, “Cəsur döyüşçü”, “Döyüşdə 
fərqlənməyə görə”, “Vətən müharibəsi iştirak-
çısı” medalları ilə təltif olunmuş Valeh Vüqar 
oğlu Salmanovun da tədbir iştirakçıları arasın-
da olduğunu xüsusi vurğulayıb.

“Xalq qəzeti”

Müdafiə Nazirliyində 
xidməti müşavirə

Noyabrın 5-də müdafiə naziri, general-polkovnik 
Zakir Həsənovun rəhbərliyi ilə xidməti müşavirə keçirilib.

Müdafiə Nazirliyinin mətbuat xidmətindən  bildirilib ki, 
müşavirədə nazir müavinləri, qoşun növü komandanları, nazir-
liyin baş idarə, idarə və xidmət rəisləri, həmçinin hərbi birlik və 
birləşmə komandirləri iştirak ediblər.

Müdafiə naziri Azərbaycan Respublikasının Prezidenti, Si-
lahlı Qüvvələrin müzəffər Ali Baş Komandanı İlham Əliyevin 
Azərbaycan Ordusu qarşısında qoyduğu tapşırıqları müşavirə 
iştirakçılarına çatdırıb.

Azərbaycan–Ermənistan şərti sərhədində və Rusiya 
sülhməramlı kontingentinin müvəqqəti yerləşdiyi ərazilərimizdəki 
mövcud əməliyyat şəraiti ətraflı təhlil edilib.  

Rusiya sülhməramlı kontingentinin müvəqqəti yerləşdiyi 
ərazilərimizdəki qeyri-qanuni erməni silahlı dəstələrinin 
fəaliyyətinin daim müşahidə edilməsi və nəzarətdə saxlanılması-
nın vacibliyi xüsusi qeyd edilib.

Qeyd olunub ki, müdafiə naziri Hərbi Hava Qüvvələrinin, Xü-
susi Təyinatlı Qüvvələrin, həmçinin Raket və Artilleriya Qoşun-
larının ölkəmizin cənub rayonlarında dislokasiya olunan hərbi 
hissələrində və Əməliyyat (Komando) bölmələrində olub, bura-
dakı təlim mərkəzlərinə baxış keçirib, bölmələrin praktiki döyüş 
hazırlığı məşğələlərini izləyib. Əməliyyat planları dəqiqləşdirilib, 
döyüş hazırlığının daha da yüksəldilməsi ilə bağlı komandanlıq 
qarşısında konkret tapşırıqlar qoyulub.

Ali Baş Komandanın Laçın şəhərində Azərbaycan Bayrağının 
ucaldılması mərasimindəki çıxışında səsləndirdiyi “Bizimlə heç 
kim ultimatum dili ilə danışa bilməz” sözlərini xatırladan nazir, 
şəxsi heyətin peşəkarlığı və qoşunların döyüş hazırlığına xüsusi 
diqqət yetirilməsi, təlimlərin, o cümlədən səhra məşğələlərinin in-
tensivliyinin artırılması barədə tapşırıqlar verib.

Döyüş növbətçiliyi və gündəlik xidməti fəaliyyət zamanı 
təhlükəsizlik qaydalarına ciddi riayət olunmasının daim nəzarətdə 
saxlanılması xüsusi vurğulanıb.

Müdafiə naziri qışa hazırlıq prosesinə, xüsusilə də dağlıq 
ərazilərdə dislokasiya olunan bölmələrin təminat məsələlərinə ciddi 
nəzarət edilməsi barədə vəzifəli şəxslərə müvafiq tapşırıqlar verib.

Milli Məclisin iclasında
Dünən Milli Məclisin Sədri Sahibə Qafarovanın sədrliyi ilə parlamentin  növbəti 

plenar iclası keçirildi. Gündəliyin  birinci məsələsi 8 Noyabr − Zəfər Günü ilə əlaqədar 
Azərbaycan Respublikası Milli Məclisinin Bəyanatı ilə bağlı idi. Qeyd edildi ki, 8 Noyabr 
Zəfəri Azərbaycan Respublikasının Prezidenti, müzəffər Ali Baş Komandan İlham Əliyevin 
yenilməz iradəsinin və böyük sərkərdəlik məharətinin, Silahlı Qüvvələrimizin döyüş əzminin 
və peşəkarlığının, “Dəmir yumruğa” çevrilmiş milli birliyimizin nəticəsidir. Azərbaycan BMT-
nin və digər beynəlxalq təşkilatların müvafiq sənədlərinin icrasını öz gücü ilə təmin edərək, 
Cənubi Qafqazın geosiyasi mənzərəsini dəyişdi.

Parlamentin Sədri  möhtərəm Prezidentimi-
zin “Biz xoşbəxt nəsilik ki, bu şərəfli missiya bi-
zim üzərimizə düşüb. Xoşbəxt nəsilik ki, biz bu 
tarixi hadisənin həm şahidləriyik, həm də işti-
rakçılarıyıq. Bizdən sonra gələn nəsillər həmişə 
bu şanlı tarixlə fəxr edəcəklər” – sözlərini xatır-
ladaraq dedi ki, bu, xalqımızın ürəyindən xəbər 
verir. 

S.Qafarova  Qarabağ və Şərqi Zəngəzurun 
indiki dövründən– bərpa və quruculuq işlərindən 
söhbət açdı. Dedi ki,  erməni vandallarının vi-
ran qoyduğu yaşayış məntəqələri bərpa olunur, 
infrastruktur yenidən yaradılır, hava limanları, 
yollar, körpülər, tunellər, digər obyektlər inşa 
olunur, məcburi köçkünlər ata-baba yurdlarına 
qaytarılır.   Parlamentin Sədri  dövlət başçısı   
İlham Əliyev və Birinci vitse-prezident Mehriban 
xanım Əliyevanın  vaxtaşırı bölgəyə səfərlərini 
və orada  aparılan işlərə  nəzarət etdiklərini xü-
susi vurğuladı. 

Ermənistan–Azərbaycan münaqişəsinə 
son qoyulması iki ölkə arasında münasibətlərin  
normallaşdırmaq üçün sülh danışıqlarına baş-
lamağa şərait yaradlıdığını diqqətə çatdıran 
Sədr sonra  dedi ki, biz Ermənistanı  sülh pro-
sesini poza bilən hərəkətlərdən çəkinməyə 
çağırırıq.  O, əminliklə bildirdi ki, Ermənistan 
tərəfindən müzakirələrə məsuliyyətli münasibət 
nümayiş etdirilərsə, iki dövlət arasında sülh 
müqaviləsi qısa müddətdə imzalana bilər. 

Parlamentin Sədri  xalqımıza  zəfər sevin-
cini yaşadan, onun ədalətə və özünə inamını 
qaytaran möhtərəm Prezidentimizə, qəhrəman 

əsgər və zabitlərimizə Milli Məclis adından və 
öz adından minnətdarlığını bildirdi və  Tari-
xi Qələbə münasibətilə  onları ürəkdən təbrik 
etdi. S.Qafarova  Zəfər Günü münasibətilə 
möhtərəm cənab Prezident İlham Əliyevə və Bi-
rinci vitse-prezident Mehriban xanım Əliyevaya 
Milli Məclis adından təbrik məktubları ünvan-
lanmasını təklif etdi. Onun bu təklifi alqışlarla 
qarşılandı.

İclasda Zəfər Gününə həsr olunmuş və Milli 
Məclis Aparatı tərəfindən hazırlanmış video-
çarx nümayiş etdirildi.

Sonra güngəlikdəki digər məsələlər 
müzakirə olundu. Müzakirələrin sonunda qa-
nun layihələri ayrı-ayrılıqda səsə qoyularaq bi-
rinci, ikinci və üçüncü  oxunuşlarda qəbul edildi.

Əliqismət BƏDƏLOV,  
“Xalq qəzeti”



6 noyabr 2022-ci il, bazar8

Zəfər zirvəsinə 
ucalan bayrağım!

Üçrəngli bayrağın kölgəsində mən
Qaraca torpağı Vətən görmüşəm.
Bayraq mənliyimdir, bayraq kimliyim,
Bayraq-öz yurduma öz hakimliyim.

Böyük istiqlal şairimiz Bəxtiyar 
Vahabzadənin poetik vüsətlə 
söylədiyi kimi, bayraq milli mənlikdir, 
ölkə namusdur, yurd şərəfidir. Bay-
raq həm də millətin öz dövlətinin  
olması göstəricisidir. Bayraq Vətən 
deməkdir. Vətən uğrunda döyüşmək 
isə elə bayraq uğrunda döyüşmək 
deməkdir. 

Araşdırıcıların fikrincə, “bay-
raq” sözü türkcə mizraq mənasına 
gələn “batrak” sözündəndir. Belə 
ki, keçmişdə türklərdə torpağa san-
cılan mizraqın üzərinə xanədanlığı 
təmsil edən rənglərdə parçalar və 
iplər asılırmış. Mizraqın ucuna isə 
qızıl və ya digər dəyərli metallardan 
xaqanlıq əlaməti taxılırmış. Torpağa 
batırılan mizraq mənasında bayraq 
zamanla ölkəyə, yurda sahibliyi əks 
etdirən milli rəmzə çevrilmişdir. Eti-
mologiya lüğətinə görə isə, bayraq 

sözü qədim türk dillərində “hündür” 
və “dağ” mənalarını əks etdirən ba-
yır sözü ilə bağlıdır, mənası “yuxarı 
qaldırılan” deməkdir. 

Azərbaycanın üçrəngli bayrağı-
nın tarixi Xalq Cumhuriyyəti ilə bağ-
lıdır. İlk dəfə 1918-ci il noyabrın 9-da 
Nazirlər Şurasının yerləşdiyi binada 
üçrəngli bayrağımız rəsmi dövlət at-
ributu elan edilmiş və qaldırılmışdır. 
Bayrağın üçrəngli olması ideyası Əli 
bəy Hüseynzadəyə məxsus olmuş-
dur. Onun “Türkləşmək, islamlaş-
maq, çağdaşlaşmaq” ideyası bay-
rağımız üzərində üç müxtəlif rəngdə 
öz əksini tapmışdır. Belə ki, bayra-
ğımızdakı mavi rəng türk mənşəli 
olduğumuzu, qırmızı rəng müasir və 
demokratik cəmiyyəti, yaşıl rəng isə 
islam mədəniyyətini əks edirir. 

Təəssüf ki, həmin dövrdə 
üçrəngli bayrağımızın ömrü az ol-
muş, Xalq Cumhuriyyərinin süqutu 
ilə o, 1920-ci ilin may ayında par-
lament binsının üzərindən endiril-
mişdir. Lakin M.Ə.Rəsulzadənin 
“Bir kərə yüksələn bayraq bir daha 

enməz” şüarı on illər boyu qəlblərdə 
yaşamış, müstəqil Azərbaycan Res-
publikası üçün bir mübarizə çağırışı 
rolunu oynamışdır. Sovet imperiyası-
nın süqutu ərəfəsində, Azərbaycann 
müstəqillik əldə etməsindən bir 
qədər əvvəl– 1990-cı il noyabrın 17-
də müstəqil Azərbaycanın qurucu-
su ümummilli lider Heydər Əliyevin 
təşəbbüsü ilə Xalq Cumhuriyyətinin 
üçrəngli bayrağı Naxçıvan Muxtar 
Respublikasının müstəqilliyimizin 
bərpası anlamında dövlət bayrağı 
elan edilərək ucaldılmışdır. 

Naxçıvan Muxtar Respubli-
kası Ali Məclisi Azərbaycan SSR 
Ali Soveti qarşısında qaldırdığı 
vəsatətin nəticəsi olaraq, 1991-ci il 
fevralın 5-də “Azərbaycan Respub-
likasının Dövlət bayrağı haqqında 
Əsasnamə” qəbul edilmiş və mavi, 
qırmızı, yaşıl zolaqlı, ay-ulduzlu 
bayraq Azərbaycanın dövlət bayrağı 
olmuşdur. 

2009-cu ilin 17  noyabrında isə 
ulu öndərin ideya və əməllərinin 
ən sadiq davamçısı Azərbaycan 
Respublikasının Prezidenti İlham 
Əliyevin imzaladığı sərəncamla 
hər il noyabr ayının 9-u ölkəmizdə 
Dövlət Bayrağı Günü elan edilmiş-
dir. 2010-cu il sentyabrın 1-də Ba-
kıda Dövlət Bayrağı Meydanının 
açılış mərasimində  Prezident İlham 
Əliyev bayraqla bağlı möhtəşəm çı-
xışında demişdir: “Bizim bayrağımız 
qürur mənbəyimizdir. Bizim bayrağı-
mız canımızdır, ürəyimizdir. Bu gün 
Azərbaycanın hər bir yerində dövlət 
bayrağı dalğalanır. Azərbaycan 
ərazi bütövlüyünü bərpa edəndən 
sonra milli dövlət bayrağımız bu gün 
hələ də işğal altında olan torpaqlar-
da qaldırılacaqdır. Bizim bayrağımız 
Dağlıq Qarabağda, Xankəndidə, 
Şuşada dalğalanacaqdır”.

İki il əvvələ qədər hansı 
Azərbaycan vətəndaşından “ən 
böyük arzun nədir?”– deyə soru-
şulanda, birmənalı şəkildə deyir-
di: “O gün olsun ki, bayrağımız 
Qarabağda – Şuşada dalğalan-
sın”.  Nəhayət, Prezident, Ali Baş  
Komandan İlham Əliyevin başçı-
lığı ilə, rəşadətli ordumuzun gücü 
ilə 30 illik arzularımız gerçək oldu.  

44 günlük Vətən müharibəsi 
dövründə işğaldan azad edilmiş 
torpaqlarımıza müstəqilliyimizin 
rəmzi olan üç rəngli, aylı-ulduzlu 
bayrağımız qəhrəman əsgərlərimiz 
tərəfindən sancıldıqca bizim də 
qəlbimiz fərəhlə doldu. 

Bu gün üçrəngli bayrağımız əzəli 
və əbədi torpaqlarımız olan Qaraba-
ğın da səmalarını bəzəyir. Bu gün 
Azərbaycan torpaqlarından zəfər 
qoxusu gəlir. İllərdir ki, boynu bükük 
olan xarıbülbül öz qələbə ətrini bü-
tün Azərbaycana yayır. 

Prezident İlham Əliyevin 2020-ci 
il 3 dekabrda imzaladığı sərəncama 
əsasən, hər il noyabrın 8-i ölkədə 
“Zəfər Günü”nün qeyd edilməsi 
qərara alındı. Bu möhtəşəm Zəfər 
tarixinin 8 noyabrda qeyd edilməsi 
də təsadüfi deyil– həmin gün 
müharibənin taleyini həll edən Qara-
bağın tacı, Azərbaycan mədəniyyət 
paytaxtı Şuşa şəhərinin azad 
olunması çağdaş tariximizə qızıl 
hərflərlə yazıldı. Rəşadətli ordumu-
zun mərd igidləri Şuşa döyüşlərində 
bütün dünyanı lərzəyə salacaq yeni 
bir salnamə yazdılar. 

Böyük qələbəmizin təcəssümü 
olan Zəfər günü ilə Bayraq gününün 
dalbadal olaraq qeyd edilməsi mil-
li təqvimizdə xoş bir təsadüf oldu. 
Şanlı zəfərimiz nəticəsində üçrəngli 
bayrağımız artıq 30 ilə yaxın həsrət 
qaldığı torpaqlara qovuşdu, Qa-
rabağ diyarını öz səkkizguşəli ay-
ulduzu ilə bəzədi. 

Artıq ikinci ildir ki, müqəddəs bay-
rağımız Azərbaycanın dilbər guşəsi 
olan Qarabağda, Zəfər zirvəsi Şuşa-
da dalğalanır. Şuşa şəhərinin azad 
olunduğu “Zəfər günü” və “Bayraq 
günü” ortaq təntənələrlə qeyd olu-
nur. İnanırıq ki, Azərbaycan xalqı 
müharibə dövründə olduğu kimi, 
bundan sonra da  bir bayraq altın-
da həmrəy, bir yumruq kimi möhkəm 
olacaq. Bu birlikdən qorxan mənfur 
düşmən bir daha torpaqlarımıza göz 
dikə bilməyəcək. 

Nuridə ƏLİZADƏ,
hüquqşünas

9 Noyabr Dövlət Bayrağı Günüdür Xiffət... lənət və sevgi
(Cəbrayılı düşünərkən)

Yazını başlamaq çətin, bitirmək 
asandır. Bunu qələm çalanların hamısı 
bilir. Ona görə də nə uzaqdan, nə də 
yaxından başlamaq lazımdır. Sadəcə, 
ortadan və mətləbə dəxli olmayan 
epizoddan. Məsələn: pəncərəmin 
önündən qumru ötdü. Halbuki qumrular 
uçmaqdan çox, gəzişməyi sevirlər. 
Fındıq boyda başlarını yellədə-yellədə, 
buğda boyda gözlərini çalxalandıra-
çalxalandıra, bənövşəyi ayaqlarını 
yüyrək ata-ata ora-bura vurnuxur, 
təşər-təşər yürüyürlər...

Qumrunun adını ona görə çəkdim ki, gö-
zümü açandan bir cüt qumrunu həyətimizdəki 
qarağacın budaqlarında görmüşəm. Həm də 
bu quş Cəbrayılda müqəddəs hesab olunurdu. 
Deməli, pəncərəmin önündən qumruların uçub 
keçməsi təsadüfi deyilmiş.  Həmin qumruları 
Bakıda, həyətimizdəki çinarın budaqlarında da 
görmüşəm. Külək əsdikcə budaqlar yellənir, 
qumrular da onlarla birgə mürgü vururdular. Və 
mənə elə gəlmişdi ki, bunlar elə həmin qumru-
lardır, həyətimizdəki. Sonra o çinarı kəsdilər və 
quşlar da yox oldu. Küsüb getdilər yəqin. Bəlkə 
də elə həmin vaxt həyətimizdəki ağacları da 
düşmənlər, yağı qonşularımız kəsirmişlər.

Bu yazı, bəlkə də belə başlamalı deyildi. 
Hər yazının bir düzəni olmalıdır. Orası da düz-
dür ki, plansızlıq yazının özəlliyi və gözəlliyidir.

Orta məktəbdə oxuyanda ədəbiyyat 
müəllimimiz bizə vətən haqqında inşa tapşır-
dı. Mən təxminən belə yazdım: Vətən mənim 
evimdən başlayır, sonra həyətimizə keçir, 
məhləmizlə davam edir və getdikcə böyüyür. 
Sonra kənd, sonra rayon, axırda ana vətənimiz 
gəlir. Uzun illərdən sonra onu da anladım ki, 
əslində elə dünyanın özü də bizim vətənimizdir. 
Çünki hamımız burda yaşayırıq və onun inkişa-
fı, rifahı, əmin-amanlığı üçün çalışırıq. 

İlk dəfə ana yurdumu (Cəbrayılın Mahmud-
lu kəndini, elə həyatın özünü də) ala-qaranlıq 
bir otaqda, lampa işığında  görmüşəm. Atamın 
dizləri üstdə. Məni atıb-tuturdu. Bəxtimə gün dü-
şüb, deyəsən, həmin vaxt. Və evdə işıq yanıb. 
Yəni mən “İliç lampası” ilə birgə doğulmuşam. 
Həmin il kəndimizə işıq çəkilib. 1962-ci ildə.

Sonra kəndimizin ortasındakı tonqal yadı-
ma düşür. Gur-gur yanır, alov dilimləri ərşə qal-
xırdı və adamlar onun ətrafında dövrə vururdu. 
Deməli, Novruz bayramında kəndimizi tanımı-
şam, həmrəyliyin, birliyin qoxusunu duymuşam, 
suluq yaddaşıma köçürmüşəm. Sonra. Sonrası 
da sonralardır da: Cəbrayılın özü, yəni rayon 
mərkəzi, müxtəlif biçimli dükan-mağazalar, 
foto-atelyelər. Sonuncu ən çox sevdiyimiz yer 
idi. Çünki böyüdükcə sənədlərimizin sayı da, 
şəkillərimizin ölçüsü də dəyişirdi. Axırda Bakı, 
Rusiya, Türkiyə və müxtəlif ölkələr, məkanlar...

Cəbrayılın ortasındakı çinar, onun altından 
keçən dupduru və buz kimi kəhriz suyunun 
tamı, soyuqluğu indi də yadımdadır. Həmin 
kəhriz Ziyarət Dağından başlayırdı. Bu cür 
sərin sudan Ərdəbildə, Şeyx Səfi məqbərəsinin 
həyətində də içmişəm: soyuqluğu, tamı eyniydi.

Həmin qocaman çinarı nadan, nankor 
düşmənlərimiz kəsiblər, amma dibindən pöhrəsi 
çıxıb. İndi  beş-altı metr hündürlüyündədir...
Yaddaş təkcə ürək və  beyinlə yox, həm də 
duyğusal orqanların varlığı ilə diridir. Deməli, 
qocaman çinarın da yaddaşı diridir; hələ də 
bizə lazım olduğunu anlayır və bizi gözləyir. 

Şükürlər ki, indi kəhrizin qarşısını bizimkilər 
açıb və buz kimi şirin suyundan doyunca içmək 
olar.

Cəbrayıl azad olunandan sonra jurnalistlər 
sual verdilər ki, kəndə gedəndə ilk işin nə ola-
caq? Cavab verdim ki, öncə kəndimi qarış-qarış 
gəzəcəm, doğmalarımızın məzarlarını ziyarət 
edəcəm. Mənə tanış olan gülünü-çiçəyini, bağ-
larını, dağ və dərələrini salamlayacam. Uşaq-
lığımızın yadigarı, daim altında oynadığımız, 
kölgəsində dincəldiyimiz, “Alı xəndəyi”ndə 
“məğrur tənhalıqda” qərar tutan “Tək tut”a baş 
çəkəcəm, “Yaloba bulağı”ndan su içəcəm... 
Sonra bütün rayonu, axırda Qarabağı gəzəcəm, 
başımızın tacı Şuşaya gedəcəm...

Dediyimi elədim. Mina təhlükəsinə görə 
kəndimizi gəzə bilməsəm də, doyunca seyr 
elədim, Şuşaya da dəfələrlə səfər etdim.

Körpəlikdən indiyə qədər – hər şey xırda-
lıqlarına qədər yadımdadır. Bəlkə ona görə ki, 
xaraktercə impressionistəm, nostalji hisslərə 
qapılmağı xoşlayıram, indidən daha çox, keç-
miş xatirələrimlə yaşayıram. Rəssam olsaydım, 
qəmli bir cocuğun rəsmini çəkərdim. Təxminən 
belə: ayaqyalın, qüssəli  bir uşaq, əlində künal-
taq (çubuq) yerdə nəsə cıza-cıza, suya düşən 
kölgəsinə baxa-baxa Arazın qırağı ilə gedir və 
nəyisə düşünür... 

Ötən 28 ili mən bu cür qəmli-qüssəli  xatır-
ladım, yurdumun xiffətini çəkdim... 

2001-ci ilin yayında Avropa Şurasının  xətti 
ilə beş jurnalist İrəvandan Gorusa, ordan isə 
Sisyanı keçməklə Xankəndiyə səfər eləmişik. 
Cənnətməkan yerlər, sərin və təmiz hava, 
buz kimi bulaqlar... Şuşanı da ilk dəfə onda 
gördüm. Bizə yalnız bir küçəni göstərdilər – 
Yuxarı Gövhərağa məscidinə aparan küçəni. 
O gözəllikdə Şuşa xarabazara çevrilmişdi. 
Ətrafdakı yarıuçuq binalarda hərbçi ailələri qa-
lırdı. Eyni aqibəti viran qalmış, dağıdılmış Laçın 
da yaşayırdı. Bizi ora aparmadılar. Ancaq aralı-
dan görə bildik.  Səfər yoldaşım, operator  Emil 
Süleymanov (laçınlıdır) evlərini görmək istədi, 
icazə vermədilər. Ermənilər bizi elə əhatə 
eləmişdilər ki, sanki hansısa terror hadisəsi 
törədəcəkdik.

Amma sonralar, yəni 2021-ci ildə  Vaqif Po-
eziya Günləri zamanı  azad Şuşaya getdim, 
doyunca gəzdim, ürəyim istədiyi yerdə şəkil də 
çəkdirdim.

İndi Emilin ana vətəni Laçında qızğın iş ge-
dir, nəhəng layihələr həyata keçirilir. Ora qayıt-
mağa lap az qalıb, Zəngilanın  Ağalısına böyük 
köç kimi. 

Səfərdən sonra bir yazı yazdım: “Bakıdan 
Xankəndiyə uzun bir yol”. Yazının sonluğu 
beləydi: “Xankəndinin qonaq evində yatanda 
gecənin bir vədəsi qulağıma saz səsi gəldi. 
Bəlkə babalarımızın ruhu bizi çağırırdı?”  Bu, 
şişirtmə, gop-filan deyildi. Həmin səs vardı. 
Mən onu eşidirdim...

(ardı növbəti sayımızda)

Elçin HÜSEYNBƏYLİ,
yazıçı-publisist

Ruh yüksəkliyi ilə 
alınmış yüksəkliklər…

Çağdaş tibbə inansaq, insan təqribən: 
6 dəqiqə oksigensiz, 1 həftə susuz, 11 
gün yuxusuz, 40 gün ac yaşaya bilər. 1 
millət 44 gün ayaqüstə yaşadı – ayaqüstə 
və yuxusuz; 27 sentyabr səhər saat 6-dan 
ta 10 noyabr gecəyarısına kimi..

***
Adam Mitskeviç: “Təbiət zəhəri sürünənlərə 

verib. Güclülərin buna ehtiyacı yoxdur!” 
Düşmən səngərləri ilan yuvasına oxşayırdı, on-
ları torpağın altından çıxarıb... təzədən torpa-
ğın altına gömdük.

Hər günü zəfər olan müharibə! – bu, ancaq 
haqq savaşı ola bilərdi. Kafir üstünə güllədən, 
mərmidən, PUA-dan tez şığıyan əsgər eşitmiş-
diniz? O, bizim əsgərdir! Aldığı ilk yüksəklik – 
Ruh yüksəkliyi oldu! Açdığı atəş ancaq hədəfə 
dəyirdi: torpağı yaralamasın deyə, quşa toxun-
masın deyə, ağacı qırmasın deyə. Deyə-deyə 
də aldılar Qarabağı: deyə-gülə, deyə-oxuya, 
deyə-oynaya...

 ***

Şuşa ətrafında gedən döyüşü rus bloger 
çəkmişdi, ermənilər üzü Xankəndiyə tərəf 
qaçırlar, bloger soruşur, niyə gedirsiniz, axı 
Azərbaycan ordusu görünmür, terrorçuların ko-
mandiri cavabında:

– Onlar hər yerdədir, görünmədən bizi qırır-
lar, sanki yerin altından çıxırlar, – deyir...

***

Qarabağda təkcə ordumuz döyüşmədi, 
həm də orda uyuyan şəhidlərimiz silaha sarıl-
dılar:

Silah çəksə elimizə,
Kimsə həddin aşsa əgər,
Şəhidlər o dünyanın da
Altın üstünə çevirər!..
Çevirdilər də: təkcə işğal altındakı torpaq-

larımızda uyuyan şəhidlərimiz deyil, Şəhidlər 
xiyabanındakılar da haqq savaşına qatıldılar.

Sizə bir sirr açım:
Şuşaya necə dırmandı igidlərimiz? – De-

yimmi? Onlara I Qarabağ müharibəsində 
qəhrəmancasına həlak olan şuşalı Ramiz 
Qəmbərov əlini uzatdı! Qalxın, – dedi, neçə ildir 
sizi gözləyirdik...

***

Ali Baş Komandan 44 gündə hər dildə 
müsahibə verdi, az qala: hərbin dilində, 
siyasətin dilində, dünyanın aparıcı dillərində... 
Həm də hər dildə dillərini kəsdi bədxahların. 
Hələ dava vaxtı yazmışdım: düşmənlər də 
ən dəqiq məlumatı Prezidentimizin “Twitter” 
səhifəsindən alırlar...

***

Bir vaxtlar: “Durnası da uçmazdı qürbətə bu 
diyarın”. 1993-cü ildən sonra Qarabağdan quş-
lar, vəhşi heyvanlar bir yana, ağaclar, daşlar da 
perik düşübmüş. Biz qayıdıb nələr gördük orda, 
nələr?! Prezident İlham Əliyev “Sanki burdan 
vəhşi qəbilə keçib” deməkdə nə qədər haqlıdır! 

Ucsuz-bucaqsız bir xarabalıq! 2020-ci ilin 
payızında Qarabağın şəklinə bundan “yumşaq” 
ad qoymaq olmazdı. Zəfərdən 2 il ötüb, vur-tut 
2 il. Qarabağın indiki şəklinə baxın: bərpa, ti-
kinti, aeroport, festivallar, musiqi, quş səsləri... 
Bu payız durnalar da geri qayıdır – bütün qara-
bağlılar kimi...

***

4+4: rəqəmsal namə.  44 günlük savaş, 8 
noyabr 2020-ci il – Zəfər tariximiz, 4+4= 8. 

8 həm də sonsuzluq işarəsidir. Mən elə 
görürəm...

Qulu AĞSƏS,
şair-publisist

Ölkəmizə yönəlik  bir qərinəlik beynəlxalq 
haqsızlığı II Qarabağ savaşında – 44 günlük gərgin 
döyüşlərlə aradan qaldıran şanlı ordumuzun 
misilsiz şücaəti  hamımıza ölçüyəgəlməz sevinc, 
başucalığı və qürurverici hisslər bəxş etmişdir. 
10 milyonluq Azərbaycan cəmiyyətinin simasına 
çökmüş üzücü həsrət pərdəsini bədxahlarımıza 
göz dağı kimi görünən nikbinliyə bələyən bu 
milli qələbənin daşıdığı mənəvi-psixoloji yükün 
əbədiyyət qazanması və gələcək nəsillərə 
ötürülməsi hazırda yaradıcılarımızın qarşısında 
duran önəmli vəzifələrdəndir. 

Ötən 2 ildə Qarabağ sava-
şının əzəməti və önəmi rəssam 
və heykəltəraşlarımızın müxtəlif 
nəsillərinin nümayəndələrinin il-
hamlı əsərlərində də geniş əksini 
tapmışdır. Gənc rəssam Emin As-
lanovun bu böyük Zəfərdən son-
ra işləyib tamamladığı plakatlar 
silsiləsi məhz belə diqqətçəkən 
sənət nümunələrindəndir. İste-
dadlı sənətkarın “44&44” adlan-
dırdığı bədii-psixoloji tutumli 
plakatlar silsiləsinin  II Qarabağ 
savaşının tarixi-mənəvi yükünü 
gələcəyə daşıya biləcək qrafik 
sənət nümunələri hesab etmək 
olar.

Silsilənin adında 44 rəqəminin 
iki dəfə təkrarlanması təsadüfi 

deyil. Belə ki, bu həm xalqımızı 
– ordumuzu qələbəyə yetişdirən 
günlərin, həm də bu qanlı-qadalı 
günlərin bədii təsdiqini özündə 
əks etdirən plakatların sayı-
na işarədir. Bütünlükdə, böyük 
Zəfərimizi özündə birləşdirən 
bu plakatlar məcmusunu II Qa-
rabağ savaşının yüksək estetik 
məziyyətə malik bədii salnaməsi 
hesab etmək olar. Onların həm 
də gələcəyə ünvanlanmış məna-
məzmun tutumunda 44 gündə 
yaşananların real-bədii ifadəsinin 
yer alması da uğurludur. Bu, 
kompozisiyaları təşkil edən obraz 
və mövcud detal-atributların ol-
duğu kimi tarixə qovuşdurulması 
niyyətindən qaynaqlanır. 

Zəfər günü arxada qalan 
qələbə yoluna nəzər salan gənc 
rəssamın əsgərlərimizin Qaraba-
ğı onun həsrətini yaşayan insa-
lara qaytarmaqla onları xoşbəxt 
etmələri bu əsərlərin hər birinin 
leytmotivini təşkil edir. Plakat 
janrının ənənəvi estetikasından 
incəliklə istifadə edən müəllif 
görüntüyə gətirdiyi obraz və 
süjetləri həm də rəqəmsal texnika-
nın bədii imkanlarına bələməklə 
bütünlükdə, kompozisiyaların 
yığcam tutumunun təsirli və 
yaddaqalan mənəvi qaynağa 
çevrilməsini şərtləndirmişdir. 

Milli zəfərimizin 
tərənnümünə ünvanlanmış bu 
plakatların yeni və səciyyəvi 
xüsusiyətlərindən biri Ali Baş 
Komandanın rəhbərliyi al-
tında xalqımızın nisgil dolu 
çöhrəsinə sevinc və qürurve-
ricilik bəxş edən, dünya hərb 

tarixinə yeni səhifələr yazan  
Azərbaycan Ordusunun tarixə 
qovuşmuş şücaətlərinin real bədii 
vasitələrlə ictimailəşdirilməsidir. 
Rəssam yaratdığı zəfər plakat-
larında ənənəviləşən müəllif 
təxəyyülündən çox, həyatda 
görünənlərə – döyüş bölgəsindən 
alınan  real faktlara əsaslanmışdır.

Suqovuşanda milli bayra-
ğın dalğalandırılması, xüsu-
si təyinatlıların Şuşanı azad 
etmələri, “Bayraqtar”ların düş-
man mövqelərini məzarlığa 
çevirmələri, Ali Baş Komanda-
nın xalqa xoş xəbərlər çatdırma-
sı, eləcə də cəbhə ünvanlı digər 
hadisələrin hər biri rəssamın 
yeni əsərinin obyekti olub. Elə 
rəssamın yeni “Yaşasın Ali Baş 
Komandan!”, “Dəmir yumruq 
əməliyyatı”, “Ordumuzla qü-
rur duyuruq!”, “Döyüş alnımı-
za yazılıb!”, “Qələbə sənindir, 
Azərbaycan!”, “Anadır arzulara 
hər zaman Qarabağ!, “Şuşa fatehi 
– Hikmət Mirzəyev”, “Biz qali-
bik!”, “Qarabağ Azərbaycandır!”, 
“Yurda qayıdış!”, “Biz Şuşaya 
qayıtdıq!”, “Biz Qarabağı bərpa 
edəcəyik!” və digər çoxsay-
lı plakatları da  dediklərimizi 
təsdiqləyir.    

Qeyd edək ki, məna-məzmun 
yükü bilavasitə şahidi olduğu-
muz hadisələrdən götürülmüş 
çoxsaylı eskizlərin ilki düşmənin 
təslimçilik sazişinə imza atdı-
ğı sevincli gündə böyük plakata 

çevrildi. Onun ardınca rəssamın 
digər əsərləri yarandı. Sonda bö-
yük bir silsiləyə çevrilən Qələbə 
ruhlu bədii salnamə əmələ gəldi. 

Taleyüklü məsələdə birlik 
nümayiş etdirərək, həlli müşkülə 
çevrlmiş problemin 44 gün 
ərzində həllinə nail olan ordu 
– xalq birliyinin bu əsərlərdə 
tərənnümü bədii tutumuna görə 
də özünəməxsusdur. Əsərlərin 
bədii ifadəsində klassik pla-
kat “dili”ndən professionallıqla 
istifadə, yığcam rəng və detal-
ların tətbiqi bir-birindən maraq-
lı, cəlbedicici – lakonik biçimli 
kompozisiyaların yaranmasına 
gətirib çıxarmışdır.  Emin Asla-
novun “44&44” sərgisində yer 
almış plakatları, bu janrın bədii-
texniki imkanlarının nümayişi ilə 
yanaşı, həm də zəfərli günlərimizi 
gələcəyə daşıya biləcək tarixi-
bədii qaynaq hesab etmək olar.

Ziyadxan ƏLİYEV,
Əməkdar incəsənət  

xadimi, professor

P.S. Qəzetimizin Zəfər 
gününə həsr olunmuş bu-
günkü sayının illüstrativ 
tərtibatında Emin Aslanovun 
redaksiyamıza göndərdiyi 
“Zəfər plakarları”ndan ge-
niş istifadə etdik. Rəssama 
təşəkkürümüzü bildirir, yeni 
yaradıcılıq uğurları arzulayı-
rıq.

Qələbəyə sənət töhfəsi

Zəfər etüdləri

Gənc rəssamın 44 Zəfər plakatı



6 noyabr 2022-ci il, bazar 9
General Hikmət Mirzəyev:

Biz öz haqqımızı geri qaytardıq
Azərbaycanın 2020-ci il noyabrın 8-də sıldırım qayalıqlar 

üzərində qərar tutmuş Şuşa şəhərini erməni işğalından azad 
etməsi dünya hərb tarixi üçün böyük bir hadisə oldu. Xüsusi 

təyinatlı birləşmələrimizin olduqca məxfi şəkildə həyata keçirdiyi 
bu əməliyyat dünyaya səs saldı, xarici ölkə mətbuatının nəzərini 
cəlb etdi.

Elə həmin günlərdə Fransanın 
“Le Monde” qəzeti yazırdı ki, Qara-
bağ münaqişəsinin açarı olan Şuşa 
döyüşü ən şiddətli məqamına çat-
maqdadır: “Azərbaycan qüvvələri 27 
sentyabr hücumunun əsas məqsədi 
olan tarixi şəhərə çatdılar. Orada 
döyüşlər onların xeyrinə davam edir. 
Şuşanın müdafiəçiləri (ermənilər – 
red.) paramparçadır. Hərbi təcili tibb 
maşınlarının arxasında üst-üstə yığı-
lıblar. Stepanakertə qan içində, son 
nəfəslərində olan onlarla yaralı əsgər 
gəririlir. Digər erməni əsgərləri dağ-
dan dəhşət və qorxu içərisində üzü-
aşağı qaçırlar...”

Qeyd olunurdu ki, yolboyu snay-
per və artileriya atəşləri altında erməni 
əsgərlərin tələm-tələsik tərk etdikləri 
əşyalar gözə dəyir: “Bu, darmada-
ğın olunma gününə çox bənzəyir. 
Stepanakertdə (Xankəndi – red.) 
hakimiyyətin inkar etməsinə bax-
mayaraq, 6 noyabr cümə günündən 
etibarən döyüş Azərbaycanın xeyrinə 
dəyişməyə başlayıb. Bir həftədir 
ki, azərbaycanlılar Şuşanın bir top 
atışı məsafəsində olan qapıları-
na dirəniblər. Əsas cəbhə Daşaltı 
kəndinin yuxarı meşələrində do-
nub qalıb, orada döyüşlər çox sərt 
şəkildə baş verir. Üç gün ərzində 
Azərbaycanın xüsusi təyinatlı 
qüvvələri Şuşaya aparan yola şəhər 
müdafiəçilərinin gücünü yoxlamaq 
üçün gecə basqınları ediblər. Məhz 
bu hücumlara görə Xankəndini 
İrəvana bağlayan əsas yol 4 noyabr-
dan etibarən bağlanıb. Bu şəhər hər 
iki icma tərəfindən Qarabağın Qüdsü 
(Yerusəlim) hesab edilir və dini-siyasi 
simvolu (rəmzi) çox böyükdür, digər 
tərəfdən, bu şəhər Xankəndinə baxan 
və nəzarət edən strateji əhəmiyyətini 
qoruyub saxlayır”.

Qəzet sonrakı günlərdə yazırdı: 
“Azərbaycanlılar Şuşaya çatıblar, 
küçələrdə “Kalaşnikov”larla döyüşlər 
gedir”, bunu Xankəndində əlillər üçün 
arabada oturmaqdan imtina edən 
və ayağından yaralanan, bağırma-
maq üçün çənəsini tutmuş əsgər de-
yir. Bu yaralı əsgərin ətrafında xaos 
hökm sürür. Bu ərəfədə güllə yarası 
almış daha 7 nəfəri gətirən yük ma-
şını gəlir. Düzdür, bomba zərbələri 
çox şiddətlidir, lakin yaralıların halı 
göstərir ki, əsasən qısa məsəfədə, 
üzbəüz döyüşlər gedir. Təcili yardım 
maşınları saysız-hesabsız gediş-
gəliş edirlər. Yaralı əsgərlər bir-birinin 
üzərinə qalaq-qalaq yığılıb".

Bunlar, Fransa qəzetinin birba-
şa hadisə yerindən – döyüş meyda-
nından yazdıqlarıdır. Azərbaycanda 
isə Şuşa əməliyyatı haqqında ətraflı 
məlumat bir qədər sonra verildi. 
Amma noyabrın 8-də Prezident İlham 
Əliyev Bakıdakı Şəhidlər xiyabanın-
dan xalqa müraciətində bəyan etdi 

ki, Şuşa azad edilib. Bu xoş xəbər 
bir anda bütün Azərbaycanı ayağa 
qaldırdı. İnsanlar küçələrə, meydan-
lara axışaraq qürur və böyük sevinc 
hisslərini paylaşır, bir-birinə gözay-
dınlığı verirdilər. Prezident deyirdi: 
“Əziz Şuşa, sən azadsan! Əziz Şuşa, 
biz qayıtmışıq! Əziz Şuşa, biz səni 
dirçəldəcəyik!”

Prezident İlham Əliyevin həmin 
gün böyük qürur və həyəcan hissi ilə 
səsləndirdiyi bu ifadələr bu gün də qu-
laqlarda əks-səda verir. Bununla da, 
2020-ci ilin 8 noyabrı şanlı Qələbəmiz 
– Zəfər günü kimi Azərbaycanın 
tarixinə əbədi həkk olundu. Prezident 
həmin günü özünün sərəncamı ilə 
“Zəfər günü” elan etdi.

Şuşa fatehlərinin adları ilə də 
sonradan tanış olduq. Məlum oldu 
ki, bütün dünyanı mat qoymuş, son-
radan hərbi dərsliklərə düşərək tədris 
olunan bu möhtəşəm əməliyyatı plan-
laşdıran və uğurla həyata keçirən 
Azərbaycan Ordusunun Xüsusi 
Təyinatlı Qüvvələrinin komandanı 
general-leytenant Hikmət Mirzəyev 
və onun yenilməz, qorxmaz qar-
talları olub. 29 fevral 1968-ci ildə 
Biləsuvar rayonunda anadan ol-
muş Hikmət İzzət oğlu Mirzəyev 
peşəkar hərbçidir, Birinci Qarabağ 
müharibəsində iştirak edib, xüsusi 
təyinatlı taborun üzvü olub. 1992-
ci ildə bir sıra döyüşlərdə, Fərrux 
yüksəkliyinin azad edilməsində kapi-

tan rütbəsində, hərbi birliyin kəşfiyyat 
bölüyünün komandiri kimi döyüşüb. 
O, 19 yanvar 2002-ci ildə ulu öndər 
Heydər Əliyevin sərəncamı ilə ge-
neral-mayor ali hərbi rütbəsinə layiq 
görülüb. 17 oktyabr 2020-ci ildə isə 

Prezident İlham Əliyev general-ma-
yor Hikmət Mirzəyevə general-leyte-
nant ali hərbi rütbəsi verib. O, həm də 
"İgidliyə görə" medalı, 3-cü dərəcəli 
"Vətənə xidmətə görə" ordeni ilə təltif 
olunub.

Hikmət Mirzəyev 2016-cı ilin 
məşhur Aprel döyüşlərinə və 2020-
ci ildə Dağlıq Qarabağda aparılmış 
bir sıra hərbi əməliyyatlara rəhbərlik 
edib. O, 27 il işğal altında olmuş 
Cəbrayıl rayonunun azad edilməsi 
əməliyyatını uğurla başa çatdırıb.

Hikmət Mirzəyev müasir hərb 
tariximizin ən görkəmli simaların-
dandır. O, dünyada böyük ajiotajla 
qarşılanmış Şuşa əməliyyatı haqqın-
da danışarkən deyib: “Əməliyyatda 
mənim tərəfimdən bəzi xüsusi tələblər 
qoyulmuşdu. İçimizdə daim bir hiss, 
bir inam vardı ki, biz Şuşanı azad 
edəcəyik. O inam sonadək bizi tərk 
etmədi. Mən hətta bir çox rəhbərlərə 
də əməliyyatların başlanması anın-
dan bəlkə də bir neçə saat sonra 
məruzə etmişdim ki, hansı vaxtda biz 
oranı ələ keçirəcəyik”.

Xüsusi Təyinatlı Qüvvələrin ko-
mandanı kimi Azərbaycanın ərazi 
bütövlüyünün təmin olunmasında 
xüsusi xidmətlər göstərmiş Hikmət 
Mirzəyev bu fədakarlığına görə 
Azərbaycan Prezidenti İlham Əliyevin 
sərəncamı ilə Vətən Müharibəsi 
Qəhrəmanı adına layiq görüldü. Ge-

neral “Şuşa, sən azadsan!” sənədli 
filmində çıxışı zamanı bildirib ki, 
Hadrut və Füzulini ələ keçirdikdən 
sonra gecə-gündüz yerdən və hava-
dan Şuşanın kəşfiyyatını aparıblar: 
“Əməliyyatın ilk günü tam əmin idim 
ki, Şuşanı təmizləyəcəyik. Hətta mən 
bununla bağlı Müdafiə Nazirliyində 
bir-iki nəfərlə söhbət etmişdim. Vətən 
müharibəsində XTQ-nin həlledici rolu 
və tarixə düşəcək əfsanəvi şücaəti 
danılmazdır. Şəxsi heyətimiz bütün 
risklərə hazır idi və bunu göz önünə 
alaraq düşmənin edə bilməyəcəyi 
hərəkətləri həyata keçirdilər. Mənim 
planda nəzərdə tutduğum bütün 
fəaliyyətləri sözsüz, dəqiqliklə və 
vaxtında icra etdilər. Şəxsi heyət bu-
nunla bağlı inanılmaz və əfsanəvi bir 
qəhrəmanlıq ortaya qoydu”.

... Və Hikmət Mirzəyevin qartalla-
rı, Prezident İlham Əliyevin təbirincə 
desək, sıldırım qayalara dırmaşa-
raq, böyük qəhrəmanlıq, şücaət 
göstərərək Qarabağın incisini, göz 
bəbəyini azad etdilər. Dövlətimizin 
başçısı, Ali Baş Komandan sonra-
dan Şuşada səfərdə olarkən de-
mişdi: “Şanlı müharibəmizə Şuşa 
şəhərində yekun vuruldu. Noyabrın 
8-də Şuşa şəhərinin azad edilməsi 
tarixi nailiyyətimizdir. Şuşa işğal al-
tına düşmüş birinci şəhərimiz idi və 
işğaldan azad edilən sonuncu şəhər 
oldu. Şuşa işğaldan azad ediləndən 
sonra düşmənin beli qırıldı, düşmən 
təslim olmağa məcbur qaldı. Şuşanın 
azad edilməsi tarixi hadisədir. Bizim 
Ordumuz, qəhrəman övladlarımız 
dağlardan, dərələrdən, meşələrdən, 
cığırlardan keçərək, sıldırım qaya-
ları qət edərək, qayalara dırmaşa-
dırmaşa Şuşaya qalxaraq orada 
əlbəyaxa döyüşdə düşməni məhv 
etdi, Azərbaycan bayrağını Şuşada 
qaldırdı”.

General Hikmət Mirzəyev isə 
planlaşdıraraq uğurla həyata keçirdiyi 
əməliyyatın nəticəsi haqqında danı-
şaraq demişdi: “Şuşaya girəndə özü-
mü çox xoşbəxt hiss etdim. O vaxta 
kimi daim əziyyət çəkirdim. Orda bir 
vicdan rahatlığı hiss etdim, mənə bö-
yük bir rahatlıq gəldi. Baxmayaraq ki, 
şəhidlərimiz, yaralılarımız, itkilərimiz 
oldu. Ancaq Şuşanın alınması bü-
tün millət üçün başucalığı idi. Biz öz 
haqqımızı geri qaytardıq. Biz təkcə 
Şuşanı geri almadıq, Azərbaycanın 
namusunu, qeyrətini, şərəfini geri 
qaytardıq”...

Paşa ƏMİRCANOV, 
“Xalq qəzeti”

44 günlük Vətən müharibəsi çoxəsrlik tariximizin şanlı qürur səhifəsidir. 
Bu Zəfər yürüşünün hər anı, hər məqamı qəhrəmanlıq dastanı, 
cəsarətli və şərəfli Azərbaycan xalqının mübarizə nümunəsidir. 

Müzəffər Ali Baş Komandan İlham Əliyevin rəhbərliyi ilə şanlı ordumuz tarixi 
ədaləti və ölkəmizin ərazi bütövlüyünü bərpa etdi. 44 gün  davam edən Vətən 
müharibəsi, torpaqlarımızın mənfur düşməndən təmizlənməsi tariximizin qızıl 
səhifəsi oldu.  

Azərbaycan milli qürur və milli ləyaqətin 
də bərpasına müvəffəq olmaqla şərəfli tarix 
yazdı. Rəşadətli ordumuz 300-dən çox şəhər 
və kəndi bilavasitə döyüş meydanında azad 
etdi. Şuşanın işğaldan azad edilməsi isə ay-
rıca bir qəhrəmanlıq dastanıdır.

Azərbaycan Silahlı Qüvvələrinin pol-
kovniki, Vətən müharibəsinin ən məşhur 
igidlərindən olan Tehran Mənsimov barədə 
söz açacağıq. Əvvəlcə onu deyək ki, bu 
qəhrəman və qorxmaz insanı ölkəmizdə 
böyükdən-kiçiyə hər kəs tanıyır, sevir və 
böyük ehtiram göstərir. Polkovnik Teh-
ran Mənsimov Azərbaycan ictimaiyyəti 
tərəfindən daha çox  “Şuşa fatehi” kimi ta-
nınır. 

Polkovnik Tehran Mənsimov 2020-
ci il sentyabrın 27-də Azərbaycan Silahlı 
Qüvvələri tərəfindən Ermənistan işğalı al-
tında olan ərazilərimizin azad edilməsi və 
Azərbaycanın ərazi bütövlüyünün təmin 
olunması üçün başlanan 44 günlük Vətən 
müharibəsində fəal iştirak edib. O, no-
yabrın 4-dən 8-nə qədər davam edən 
Şuşa döyüşlərində şəhərə daxil olan ilk 
zabitlərdəndir. O, döyüşlərdə əsl qəhrəmanlıq 
və  saysız-hesabsız  igidlik nümayiş etdirib.

Azərbaycanın igid oğlunun şücaəti 
Prezident İlham Əliyev tərəfindən 
layiqincə qiymətləndirilib. Belə ki,  Vətən 
müharibəsindəki qəhrəmanlığına görə 2020-
ci ildə ona ölkə başçısının sərəncamı ilə 
"Azərbaycan Bayrağı" ordeni verilib. Eyni 
zamanda o, "Şuşanın azad olunmasına 
görə" medalı ilə də təltif olunub. Preziden-
tin 24 iyun 2021-ci il tarixli sərəncamları ilə 
Tehran Mənsimova "Füzulinin azad olunma-
sına görə” və "Xocavəndin azad olunmasına 
görə” medalları verilib. Onu da qeyd edək 
ki, Tehran Mənsimov həmçinin 2005-ci ildə 
"İgidliyə görə", 2017-ci ildə isə "Vətən uğrun-
da" medalları ilə təltif edilib.

Xatırladaq ki, Tehran Mənsimov 1972-ci 
il avqustun 24-də Qusar rayonunun Düzta-

hir kəndində anadan olub. 1989-cu ildə orta 
məktəbi bitirib. 1990-1992-ci illərdə keçmiş 
sovet ordusu sıralarında qulluq edib. Daha 
sonra Azərbaycan Milli Ordusunda xidmətə 
başlayıb. Könüllü olaraq Birinci Qarabağ 
müharibəsinə yollanaraq, cəbhənin müxtəlif 
istiqamətlərində gedən döyüşlərdə fəal işti-
rak edib. Ardınca Ali Hərbi Məktəbdə təhsil 
alıb və ona leytenant rütbəsi verilib. 2011-
ci ildə Azərbaycan Respublikası Silahlı 
Qüvvələrinin Hərbi Akademiyasına daxil olub 
və 26 iyun 2013-cü ildə həmin akademiyanı 

fərqlənmə ilə bitirib. Qarabağ bölgəsində ta-
qım komandirliyindən briqada komandirliyinə 
kimi xidmət yolu keçib. Bir müddət sonra 
Naxçıvan Əlahiddə Ümumqoşun Ordusun-
da xidmətə başlayıb və Şahbuz rayonundakı 
hərbi hissənin komandiri olub.

Qeyd edək ki, Tehran Mənsimov hazır-
da Azərbaycan Respublikası Prezidentinin 
Təhlükəsizlik Xidmətində çalışır. Polkovnik 
bundan əvvəl Naxçıvan Əlahiddə Ümumqo-
şun Ordusunun Döyüş Hazırlığı və Tədris 
İdarəsinin rəisi olmuşdur.

Mətbuata verdiyi açıqlamada "Şuşa fa-
tehi" böyük Qələbənin qazanılmasında Pre-
zident, Ali Baş Komandan İlham Əliyevin  
həyata keçirdiyi güclü dövlət, güclü ordu 
strategiyası, milli birlik və döyüşçülərimizin 
ruhyüksəkliyinin əsas faktor olduğunu bildi-
rib: "Təbii ki, 44 günlük müharibədə ordumuz 
nəyə qadir olduğunu göstərdi. Heç şübhəsiz 
ki, bunun da əsasında Ali Baş Komandan 
tərəfindən uğurla aparılan ordu quruculuğu 
siyasəti, mükəmməl hərbi kadr potensialının 
formalaşması, müasir hərbi silahlanma – 
bir sözlə, sarsılmaz hərbi qüdrətimiz durur. 
Xüsusilə ciddi nizam-intizam, ordunun tam 
püxtələşməsi, zabit və əsgərlərimizin həm 
psixoloji, həm də döyüş hazırlığının yüksək 
səviyyədə olması qələbəmizin əsasını təşkil 
etdi”. 

Bir sözlə, 44 günlük Vətən müharibəsi 
Zəfər salnaməsi – Qələbə dastanıdır. Bu 
Qələbə Azərbaycan xalqının əzminin, sar-
sılmaz milli ruhunun, dövlətinin və ordu-
sunun gücünün, Prezident İlham Əliyevin 
möhtəşəm siyasi liderlik və rəhbərlik ba-
carığının ən parlaq təzahürü oldu. Bu gün 
Azərbaycan dövləti qalib dövlət kimi yaşayır 
və biz bundan sonra da müzəffər xalq və qa-
lib dövlət kimi yaşayacağıq. Zəfər bayramı-
nız mübarək!

Mahmud QƏRİBOV,
“Xalq qəzeti” 

Şuşa 
fatehi

Əziz Şuşa, sən azadsan! Əziz Şuşa, biz qayıtmışıq! 
Əziz Şuşa, biz səni dirçəldəcəyik! Qarabağ bizimdir! 
Qarabağ Azərbaycandır!

İlham ƏLİYEV 
 Azərbaycan Respublikasının Prezidenti, 

Ali Baş Komandan
8 noyabr 2020-ci il

“Müharibələr sərhədlərdə  
başlanır, sərhədlərdə də bitir”

Xalq birliyi Vətən müharibəsində tarixi zəfər əldə etməyimizin kökündə dayanan əsas 
amillərdən biri oldu. Xalq-iqtidar birliyi sayəsində 30 ilə yaxın düşmən işğalı altında olan 
torpaqlarımız azadlığa qovuşdu. Bu müharibənin taktikası, strategiyası, istifadə olunan 
döyüş vasitələri artıq bir çox ölkələrin hərb sistemində öyrənilir. Azərbaycan əsgərinin, 
zabitinin igidliyi, şücaəti örnək göstərilir. Onlardan biri də II Qarabağ müharibəsi iştirakçısı, 
kapitan Azər Verdiyevdir. 

Müsahibim 1994-1998-ci illər ərzində indiki 
Bakı Ali Hərbi Məktəbində təhsil alıb. O, hələ 
kursant ikən – 1996-1997-ci illərdə Ağdamın 
Qərvənd kəndi istiqamətində, düşmənlərə ən 
yaxın məsafədə erməni təxribatlarının qarşı-
sının alınmasında iştirak edib. Azər Verdiyev 
müxtəlif vaxtlarda Azərbaycan Ordusunda 
taqım komandiri, bölük komandiri, taborun 
qərargah rəisi kimi vəzifələrdə çalışıb. 2001-ci 
ildə xəstəliyi səbəbindən ordu sıralarından eh-
tiyata buraxılıb. Hazırda Qaradağ rayonunun 
Qobustan qəsəbəsində yerləşən 321 nömrəli 
tam orta məktəbdə hərbi rəhbər vəzifəsində 
işləyir. 

Altı övlad atası kimi ailə vəziyyətinə və 
vaxtilə hərbi xidmətdə olan zaman xəstəlik 
üzündən tərxis edilərək 2-ci qrup əlil oldu-
ğuna görə ordu sıralarına qatılmağı məqbul 
hesab edilməsə də, Vətən müharibəsi başla-
nanda ön cəbhəyə can atıb. 2016-cı ildə Aprel 
döyüşləri və 2020-ci ilin İyul hadisələri zamanı 
könüllü olaraq ordu sıralarına qatılmaq üçün 
müraciət edib. Müharibəni özünün iştirakı ol-
madan təsəvvür edə bilməyən Azər Verdiyev 

ilk günlərdən döyüşlərə qatılıb. “Müharibələr 
sərhədlərdə başlanır,  sərhədlərdə də bitir”, – 
deyən qəhrəmanımız şükür edir ki, qələbə se-
vincini duyub, Qarabağın azadlığını görüb.

Goranboy rayonundakı N saylı hərbi hissəyə 
yola salınan hərbçimiz qısamüddətli təlimlərdən 
sonra, orada komplektləşdirilmiş birləşmələrin 
tərkibində Murov və Suqovuşan istiqamətinə 
yollanıb. “Vətən müharibəsi dövründə olduqca 
savadlı zabit heyəti ilə rastlaşdım. Heç birini 
tanımırdım. Lakin qısa zamanda elə doğma-
laşdıq ki, sanki illərdir bir kənddə, bir məhlədə 
böyümüşük. Vətən müharibəsi günlərində hər 
bir əsgərimiz bir qəhrəman idi. Mükəmməl, 
yeni texnologiyalarla və ən müasir silahlarla 
təchiz olunmuş ordumuza əyani şahidlik etdim. 
Yenilməz Azərbaycan Ordusunun qarşısında 
ermənilər məğlub olmağa məhkum idilər”.

Müsahibim dəfələrlə təhlükə ilə üz-üzə qal-
dıqlarından da danışdı: “Oktyabrın əvvəlləri 
idi, Ballıqaya ərazisində yerdəyişmə edirdik. 
Düşmən bizim dislokasiya yerimiz barədə 
məlumatlanmışdı. Səhər saat 6 radələrində 
qəfildən artilleriya mərmiləri ilə atəşə tutul-

duq. Cəsarət, bilik və bacarığımız sayəsində 
mühasirədən çıxa bildik. Mən yüksək manevr 
edərək əsgərlərimi oradan çıxardım. Biz həmlə 
bölüyü idik, amma azad olunmuş ərazilərin 
mühafizəsini yüksək səviyyədə təşkil edə bil-
mişdik”.

Həmsöhbətim öz əsgərləri haqqında da ehti-
ramla danışdı. Onlardan biri, Goranboy rayon sa-
kini, 35 yaşlı Anar Eyyubov idi: “İki gün hərbi ko-
missarlığın qarşısında yatıb, evinə getməyibmiş 
ki, cəbhəyə göndərsinlər. Anarın atası 1992-ci 
ildə şəhid olub. Şəhid oğlu müharibədə seyirçi 
qala bilməzdi. Digər əsgərlər də mərd, qorxmaz 
uşaqlar idi. Komandir onlara hər zaman “Əsgər, 
irəli” deyil, “Əsgər, arxamca!” deyib”. Həmlə 
bölüyünün komandiri yaxın qohumlarından 17 
şəhidi olan həmyerlisi, Mingəçevir sakini, tabor 
komandiri Mübariz Novruzov haqqında maraqlı 
xatirələrini danışdı: “Mingəçevir ilk dəfə atəşə tu-
tulanda onların evinə böyük bir mərmi düşmüş-
dü. Necə olmuşdusa, məlumat ona çatmışdı. 
Ailəsinə zəng edib demişdi ki, nə badə evdən çı-
xıb harasa gedəsiniz. İnsanlar düşünər ki, hərbçi 
ailəsi qaçır”.

Zabit Azər Verdiyev düşmənin 
fitnəkarcasına qurduğu planlarından, eləcə də 
insanlığa və müharibə qanunlarına sığmayan 
hərəkətlərindən də danışdı: “Düşmən təkcə 
mülki əhaliyə atəş açmaqla, mülki infrast-
rukturları dağıtmaqla müharibə qanunlarının 
tələblərini pozmurdu. Azərbaycan Ordusu-

nun şəhid olmuş hərbçilərinin torpaqla təmas 
olan hissəsinə qumbaralar yerləşdirirdilər. 
Arama-tarama işləri zamanı bunun şahidi ol-
duq. Təhlükəsizlik tədbirlərinə əməl edərək 
meyitin ayağına kəndir bağlayıb çəkirdik ki, 
elə “sürpizlərlə” qarşılaşdığımız zaman əlavə 
itkilərimiz olmasın”. 

Kapitan Zəfər bayramının yaşatdığı ifti-
xar dolu hisslərini də ifadə elədi. Bildirdi ki, bu 
qələbəni bizə yaşadan hər kəsə – Ali Baş Ko-
mandana, şəhidlərimizə, müzəffər ordumuza, 
xalqımıza minnətdaram. Biz tək döyüşlərdə 
yox, həm də siyasi müstəvidə qələbə qazandıq. 
Bu qələbəni, ilk növbədə, böyük sərkərdə olan 
Ali Baş komandanımızın sayəsində qazandıq. 

Azər Verdiyev “Hərbi xidmətdə fərqlənməyə 
görə”, “Suqovuşanın azad olunmasına görə”, 
“Vətən müharibəsi iştirakçısı” medalları ilə təltif 
olunub.

Rizvan FİKRƏTOĞLU, 
“Xalq qəzeti”

Regional idarədə bayram tədbiri

Goranboy Rayon Mədəniyyət Mərkəzində Zəfər 
Gününə həsr edilmiş maraqlı tədbir keçirilmişdir.

Şəhid ailələrinin, qazilərin, ictimaiyyət nümayəndələri və 
ziyalıların iştirak etdiyi tədbir torpaqlarımızın azadlığı uğrun-
da canlarından keçərək şəhidlik zirvəsinə ucalmış igid oğul-
larımızın əziz xatirəsinin bir dəqiqəlik sükutla yad edilməsi 
və dövlət himnimizin səsləndirilməsi ilə başlamışdır.

Gəncə Regional Mədəniyyət İdarəsinin rəisi Vasif 
Cənnətov Qələbə bayramı münasibəti ilə tədbir iştrakçılarını 
təbrik edərək demişdir: 

– Vətən müharibəsindəki Qələbəmiz tariximizin ən parlaq 
səhifəsinə, Azərbaycan xalqının iftixar və qürur mənbəyinə 
çevrilib. Xalq öz liderinin – müzəffər Ali Baş Komandan  
İlham Əliyevin ətrafında sıx birləşərək bütün dünyaya öz gü-
cünü, mətinliyini, mübarizliyini nümayiş etdirib. Tarix göstərir 
ki, uğurlu zəfərlərdə sərkərdənin çox böyük rolu olur. 

Tədbirdə şəhid ailələrinə və qazilərə regional idarənin 
rəisi tərəfindən Təşəkkürnamələr təqdim edildi.

Şəhid ailələrinin üzvləri, qazilər onlara göstərilən diqqət 
və qayğıya görə ölkə başçısı İlham Əliyevə və Birinci Vit-
se-prezident Mehriban Əliyevaya sonsuz minnətdarlıqlarını 
bildirdilər.

Hamlet QASIMOV, 
“Xalq qəzeti”nin bölgə müxbiri

“Mətanət A” şirkətlər qrupu bütün Azərbaycan xalqını
8 noyabr – Zəfər Günü münasibətilə təbrik edir!

8 Noyabr – Zəfər Günü XXI əsrdə Azərbaycan xalqının, 
dövlətinin yadda qalan ən mühüm bayramlarından biridir. Bir 
veteran olaraq, bu gün münasibətilə bütün azərbaycanlıları və 
dünya azərbaycanlılarını təbrik edirəm.

Azərbaycan bu qələbəyə 
çatmaq üçün uzun yol qət edib. 
Müharibə asan ərsəyə gələn bir 
iş deyil. Bunun üçün müasir hərbi 
texnika, güclü ordu, bacarıqlı 
hərbi mütəxəssislər gərəkdir. Bu 
müddət ərzində Prezident İlham 
Əliyev tərəfindən hərbi sahəyə 
qayğı və diqqət yüksək səviyyədə 
olub və bu iş davam edir. Bu, 
Vətən müharibəsində əldə etdiyi-
miz Qələbənin əsasında dayanan 
faktordur.

Bütün bu dövr ərzində dövlət 
və xalqın birliyi də çox önəmli idi. 
Müharibə başlanmazdan öncə ca-
vanlarımızda torpaqlarımızı işğal-
dan azad etmək üçün çox böyük 
ruh yüksəkliyi vardı. Bu da onların 
qəlbində olan bitməz, tükənməz 
Vətən sevgisindən xəbər verir. 
Prezidentimiz hər zaman bilirdi 
ki, gec və ya tez, biz torpaqları-
mızı işğaldan azad edəcəyik. Bu 
səbəbdən gənclərimiz, övladla-
rımız vətənpərvər ruhda, Vətənə 
sevgi, sədaqət hissləri ilə yetişdi-
rilib.

Ali Baş Komandan 
müharibənin hər saniyəsini 
izləyirdi. Bununla yanaşı, siyasi 
arenada da böyük işlər görürdü. 
Müharibə gedişatında və sonra 
dünyanın aparıcı telekanallarının 
jurnalistlərinə müsahibələr verir-
di. Baxmayaraq ki, bir çox halda 
ona qərəzli suallar ünvanlanırdı, 
lakin o, bütün bu sualları dəqiq və 
səlis cavablandırırdı. Prezidentin 
qətiyyətli mövqeyi bizi qələbəyə 
doğru aparırdı.

Sirr deyil ki, bu tarixi 
qələbənin əldə edilməsində 
Dövlət Təhlükəsizliyi Xidmətinin 
də xüsusi rolu vardır. Azərbaycan 
təhlükəsizlik orqanlarının milli 
dövlətçilik ideologiyasına söykənən 
prinsiplər əsasında formalaşması-
nın nəticəsi idi ki, erməni silahlı 
birləşmələrinə qarşı, hələ Birinci 
Qarabağ müharibəsində Vətənin 
müdafiəsinə ilk olaraq qalxan və 
rəşadətlə vuruşanlar arasında 
Azərbaycan təhlükəsizlik orqan-
larının əməkdaşları da olmuşlar. 
Vətənə sipər oğullar Azərbaycanın 
suverenliyi və ərazi bütövlüyü 
uğrunda gedən döyüşlərdə əsl 
igidlik, şücaət və qəhrəmanlıq 

nümunəsi göstərdilər. Müstəqil 
Azərbaycanın təhlükəsizlik or-
qanlarının əməkdaşlarından 6 
nəfəri – Riad Əhmədov, Nadir 
Əliyev, Əmiraslan Əliyev, Eldar 
Məmmədov, Bəhruz Mansurov 
və Faiq Cəfərov Azərbaycanın 
Milli Qəhrəmanı fəxri adına layiq 
görüldülər.

Birinci Qarabağ müharibəsində 
olduğu kimi, 44 günlük Vətən 
müharibəsində də Dövlət 
Təhlükəsizliyi Xidmətinin 
əməkdaşları əsl qəhrəmanlıq 
nümunəsi göstərdilər. Ömrü-
nün 30 ilini təhlükəsizlik orqan-
larında xidmətə həsr etmiş bir 
polkovnik kimi əmin edirəm ki, 
müharibə dövründə DTX-nin 
ölkə vətəndaşlarına müraciətləri, 
erməni terroru barədə 
xəbərdarlıqları, Qarabağda 
döyüşən kürd terrorçuların səsini 
yayması, livanlı muzdlu terror-
çunun məsuliyyətə cəlb edilməsi 
və s. DTX-nin fəaliyyətinin cüzi 
və eyni zamanda, cəmiyyət üçün 
paylaşıla bilinən açıq hissəsi idi. 
Unutmayaq ki, DTX əməkdaşları 
gözəgörünməz cəbhənin insan-
larıdır. Əbəs yerə təhlükəsizlik 
orqanlarına dövlətin onurğa 
sütunu demirlər. Qısa müddət 
ərzində orqanın belə qürurve-
rici hala çatdırılmasında Birinci 
Qarabağ müharibəsində iştirak 
etmiş general-polkovnik Əli Na-
ğıyevin fəaliyyəti danılmazdır. Bu 
yerdə ulu öndər Heydər Əliyevin 
“Dövlətin təhlükəsizlik, yaxud 
kəşfiyyat orqanları o vaxt qalib 
gəlir, öz vəzifəsini layiqincə yerinə 
yetirir ki, orada peşəkar kadr və iş 
üslubu olsun” fikri yerinə düşür.

Bu gün Dövlət Təhlükəsizliyi 
Xidməti Azərbaycan Respublika-
sının Prezidenti, Silahlı Qüvvələrin 
Ali Baş Komandanı İlham Əliyevin 
rəhbərliyi altında öz inkişafının və 
təkmilləşməsinin yeni mərhələsini 
yaşayır. 

Xüsusi xidmət orqanları hər 
bir dövlətin milli təhlükəsizliyinin 
ayrılmaz komponentidir. Prezident 
İlham Əliyev Dövlət Təhlükəsizliyi 
Xidmətinə yüksək etimad göstərir. 
Dövlət başçısı 2020-ci il sentyabrın 
19-da Heydər Əliyev adına Bakı 
dərin özüllər zavodunda “Abşeron” 

yatağının dəniz əməliyyatlarının 
təməlqoyma mərasimindən 
sonra jurnalistlərin suallarını 
cavablandırarkən Azərbaycan xü-
susi xidmət orqanlarının fəaliyyəti 
haqqında bu fikirləri bildirmişdir: 
“Biz bilirik bizim ətrafımızda nələr 
baş verir, bilirik və bilməliyik, bi-
zim xüsusi xidmət orqanları çox 
səmərəli işləyirlər, həddindən artıq 
səmərəli işləyirlər”.

Dövlət Təhlükəsizliyi 

Xidmətinin şəxsi heyəti bu etimadı 
doğrultmaq, dövlətimizin, xalqımı-
zın təhlükəsizliyini təmin etmək 
üçün əzmlə, yorulmadan çalışır, 
üzərinə düşən vəzifələri ləyaqətlə 
yerinə yetirir. 

Son illərdə Azərbaycanın iqti-
sadi yüksəlişi inkaredilməz real-
lıqdır. Güclü orduya sahib olduğu 
da son 30 ilə yaxın müddətdə iş-
ğal altında qalmış ərazilərimizin 
cəmi 44 gün ərzində düşməndən 
təmizlənməsi ilə sübuta yetirilib. 
Heç şübhəsiz ki, bütün bunların 
mümkün olmasında, Azərbaycan 
dövlətinin güclənməsində, 
ölkənin təhlükəsizliyinin təmin 
edilməsində xüsusi xidmət orqan-
larımızın – Dövlət Təhlükəsizliyi 
Xidmətinin də rolu danılmazdır. 
Yəni, bu gün Azərbaycan dövləti 
regional liderdirsə, 44 günlük sa-
vaşda qalib gəlibsə, müharibədən 
əvvəl, müharibə günlərində və 
sonrasında ölkənin təhlükəsizliyi 
təmin edilirsə, vətəndaşlarımız 
hər hansı təxribat ehtimalı barədə 

düşünmək məcburiyyətində qal-
madan sabitlik şəraitində yaşaya 
bilirsə, bütün bunlarda DTX-nin də 
xidmətinin olduğunu etiraf etmək 
lazımdır.

Əlbəttə ki, DTX-nin fəaliyyəti 
barədə cəmiyyətdə elə də ge-
niş informasiyalar mövcud deyil. 
Azərbaycan Ordusu və s. önəmli 
faktorlarla yanaşı, güclü dövlət 
modelində önəmli təhlükəsizlik 
mexanizmlərimizin əsas təməl 

qurumlarından biri olan DTX-nin 
fəaliyyəti məxfi xarakter daşıdı-
ğından biz yalnız son nəticələrdən 
xəbər tuta bilirik.

Təbii ki, 44 günlük savaşdan 
öncə də, müharibənin davam et-
diyi günlərdə də DTX-nin tarixi 
hərbi zəfərin qazanılması üçün in-
tensiv və peşəkarcasına fəaliyyət 
göstərməsi ictimaiyyətə məlumdur. 
Həmin dövrdə ölkədə hər han-
sı təhlükə qaynağı ola biləcək 
hadisələrin törədilməsinin müm-
kün olmaması məhz Azərbaycan 
xüsusi xidmət sektorunun peşəkar 
fəaliyyətinin nəticəsidir.

Onu da nəzərə almaq lazımdır 
ki, müharibə şəraitində olan hər 
hansı ölkənin ərazisində təxribat-
diversiya ssenarilərinin reallaşdırıl-
ması ilə bağlı dünya hərb tarixində 
çoxlu sayda örnəklər mövcuddur. 
Azərbaycan üçün də belə təhlükəli 
planların qurula biləcəyi qətiyyən 
istisna deyildi. Hətta Ermənistan 
xüsusi xidmət orqanlarının 
Azərbaycan ərazisində, xüsusilə 

də, paytaxt Bakıda terror aktla-
rı planlaşdırdığı barədə operativ 
məlumatların əldə olunduğu da 
rəsmən elan edilmişdi.

Maraqlıdır ki, DTX-nin 
müharibə dövründə savaş 
bölgəsində göstərdiyi fəaliyyətilə 
bağlı məhdud da olsa, müəyyən 
məlumatlar mövcuddur. Belə 
ki, müharibə şəraitində olan 
ölkələrin orduları daxilində pozu-
culuq fəaliyyətinin göstərilməsi, 

adətən, düşmən dövlətin əsas 
hərbi-kəşfiyyat hədəfləri sırasın-
da ön planda yer alır. Elə Birinci 
Qarabağ savaşı dövründə həmin 
müharibənin iştirakçısı kimi deyə 
bilərəm ki, Azərbaycan Silah-
lı Qüvvələri daxilində də belə 
örnəklərə rast gəlinməmiş deyil.

Ancaq bu dəfə analoji neqa-
tiv hadisələrə qətiyyən təsadüf 
olunmadı. Düzdür, bu istiqamətdə 
düşmən ölkənin müəyyən 
cəhdlərinin olması barədə 
məlumatlar mövcuddur. Eyni za-
manda, o da məlumdur ki, DTX-
nin peşəkar fəaliyyəti sayəsində 
düşmənin bütün hərbi təxribat 
cəhdləri dərhal iflasa uğradılıb. 
Yəni, dövlətimizin təhlükəsizlik 
orqanlarının operativ fəaliyyəti 
44 günlük savaş dövründə 
Azərbaycan Ordusu daxilində 
hər hansı neqativ hadisənin 
törədilməsinə imkan verməyib. O 
cümlədən, düşmənin Azərbaycan 
Ordusunun arxasına sızaraq, sa-
vaş bölgəsi ətrafında fəaliyyət 

göstərməsinə də hər hansı şans 
tanınmayıb. Bu, DTX-nin qazanıl-
mış tarixi qələbədəki əvəzolunmaz 
roludur.

Bütün bunlara paralel olaraq, 
DTX-nin düşmənə birbaşa vurdu-
ğu ağır zərbələr də bir reallıqdır. 
Bu isə Azərbaycan xüsusi xidmət 
orqanlarının Ermənistan xüsusi 
xidmət orqanları üzərində parlaq 
qələbəsidir.

Bəli, DTX savaş dövründə öz 
fəaliyyəti ilə düşmənə göz açma-
ğa imkan verməyib. Savaş zamanı 
Ermənistan ordusunun komandir 
heyətinə daxil olan bir çox yüksək 
rütbəli zabitlər, ermənilərə liderlik 
edən bəzi hərbi cinayətkar şəxslər 
xüsusi peşəkarlıqla neytrallaş-
dırılmışdı. Məlumdur ki, onların 
yerinin tam dəqiqliyi ilə müəyyən 
edilməsində təhlükəsizlik orqanları-
mızın xüsusi rolu olub. Azərbaycan 
Ordusunun “Bayraktar”larına isə 
yeri, koordinatları, bəzi hallar-
da isə hərəkət etdiyi maşınları 
dəqiqləşdirilmiş həmin cinayətkar 
şəxslərin məhv edilməsi elə bir cid-
di çətinlik törətməyib.

Əlbəttə ki, DTX-nin qazandı-
ğı uğurlarda bu önəmli qurumun 
rəhbərliyində peşəkarların təmsil 
olunmasının xüsusi rolu var. Heç 
şübhəsiz ki, Azərbaycan üçün belə 
məsuliyyətli və tarixi mərhələdə 
DTX-yə Qarabağ qazisi olan 
Əli Nağıyevin rəhbərlik etməsi 
önəmli şansdır. Çünki məhz onun 
peşəkar idarəçiliyi sayəsində 
DTX müasir və güclü Azərbaycan 
dövlətinin əsas təhlükəsizlik 
mexanizmlərindən birinə çevrilib.

Son olaraq, onu da qeyd edək 
ki, Azərbaycanın bu tarixi hərbi 
zəfəri qətiyyən asanlıqla qazanıl-
mayıb. Azərbaycan cəmiyyətinin 
bu qələbədə iştirakı olan hər kəsə 
və hər quruma bir təşəkkür borcu 
var...

Bu gün ölkəmizin hər bir 
vətəndaşı güclü Azərbaycanla 
qürur duyur. Son illərdə dün-
yada ən yaxşı iqtisadi inki-
şaf göstəricilərindən biri məhz 
Azərbaycanda qeydə alınıb. Res-
publikamızın iqtisadi, maliyyə 
potensialının genişlənməsi ilə 
paralel şəkildə, beynəlxalq nüfu-
zu da əhəmiyyətli dərəcədə ar-
tıb. Bu gün Azərbaycan yeni neft 
strategiyasının uğurla reallaşdı-
rılması sayəsində bölgənin enerji 
xəritəsini tamamilə dəyişməyə nail 
olub, həmçinin Avropanın enerji 
təhlükəsizliyində böyük çəkiyə ma-

lik bir ölkəyə çevrilib. Zəruri infrast-
rukturun yaradılması sayəsində 
Azərbaycanın istər Şimal-Cənub, 
istərsə də Şərq-Qərb nəqliyyat 
dəhlizində strateji məntəqə kimi 
rolu əhəmiyyətli dərəcədə ar-
tıb. Bütövlükdə, müasir müstəqil 
Azərbaycan ulu öndər Heydər 
Əliyevin davamçısı olan Prezident 
İlham Əliyevin rəhbərliyi ilə uğur-
la inkişaf edir, ardıcıl nailiyyətlər 
qazanaraq yeni zirvələr fəth edir. 
Bir sözlə, ümummilli lider Heydər 
Əliyevin siyasəti yaşayır və uğurla 
həyata keçirilir. 

Azərbaycan son 2 əsrlik 
tarixində ilk dəfədir ki, 
müharibədən ərazi itkisi ilə yox, 
ərazi bütövlüyünü bərpa edərək 
çıxır. Azərbaycan Ordusunun əldə 
etdiyi tarixi zəfər dövlət və xal-
qın mənafeyi baxımından xüsusi 
əhəmiyyətə malikdir. Uzun illərdən 
bəri düşmən tapdağı altında qal-
mış torpaqlarımızın işğaldan azad 
edilməsi ilk növbədə Azərbaycan 
xalqının özünə inamını qaytardı, 
xalqın öz liderinə, onun siyasətinə, 
onun gücünə etibarını, Heydər 
Əliyev ideyalarına, amalına sadiq-
liyini daha da möhkəmləndirdi.

Şəhidlərimizin, qəhrəman-
larımızın canı-qanı bahasına 
öz torpaqlarımıza qovuşduq. 
Azərbaycanın qəhrəman oğulları 
hər zaman ön sıralarda oldular. 
Heç nədən qorxmadan bir addım 
belə geri çəkilmədilər. Onları belə 
vətənpərvər ruhda böyüdən anala-
rın qarşısında baş əyirəm. Əlbəttə, 
müharibə itkisiz olmur. Bütün 
şəhidlərimizə Allahdan rəhmət, 
qazilərimizə şəfa diləyirəm. 
Azərbaycanda qazilərə, şəhid 
ailələrinə daim diqqət və qayğı 
göstərilib və göstəriləcəkdir.

Arzu edirəm xalqımızın, 
millətimizin, dövlətimizin, ordumu-
zun Ali Baş Komandanın ətrafında 
birliyi bundan sonra da sarsıl-
maz olsun, güclü olsun, daimi 
olsun. Zəfərimiz mübarək olsun, 
bizim xalqa yalnız qələbə yara-
şır. Yaşasın Azərbaycan! Yaşa-
sın Ali Baş Komandan! Qarabağ 
Azərbaycandır!

Azər QARAYEV,  
Azərbaycan təhlükəsizlik 

orqanlarının və Birinci 
Qarabağ müharibəsinin 
veteranı, DTX-nin fəxri 

əməkdaşı,  istefada olan 
polkovnik 

Tükənməz Vətən sevgisi 
ilə qazanılmış zəfər

...Teleradio işçilərinin peşə bayramı ilə əlaqədar 
fotomüxbirimiz Elşən Ağalarla reportaj hazırlamaq üçün elə 
yenicə AzTV ərazisinə daxil olmuşduq ki, ustad jurnalist, 
tanınmış idman şərhçisi Aydın Əliyevlə qarşılaşdım. 1989-
1992-ci illərdə burada baş redaktorum olub. Səmimi 
görüşüb söhbət elədik, xatirə cığırı ilə asta-asta irəlilədik. 
Aydın müəllim fəxrlə bildirdi:

- İllərlə rəhbərlik etdiyim idman 
proqramları baş redaksiyası yeganə 
yerdir ki, əməkdaşlarından 6 nəfəri 
müxtəlif vaxtlarda Əməkdar jurnalist 
fəxri adına layiq görülüb. Biri də elə 
sənsən. Hamınızla qürur duyuram.

- Uğurlarımızda sizin zəhmətiniz 
danılmazdır, ustad, - dedim. - Peşəkar 
telejurnalistikanın mogikanlarından 
birisiniz. Bu gün də burada çalı-
şır, təcrübənizi gənc şərhçilərdən 
əsirgəmirsiniz. Bayramınız mübarək!

Gülümsəyərək: -Sizinlə birlikdə!  
– dedi və əlavə elədi ki, bu bayram 
sənə də aiddir.

Aydın müəllimdən ayrılıb səliqə-
sahmanlı, qıraqları gül-çiçəkli 
səkilərlə əsas binaya doğru yön aldıq. 
Üç ildən bəri AzTV-yə sədrlik edən 
peşəkar jurnalist, filologiya elmləri 
doktoru Rövşən Məmmədov burada 
əsl yaradıcı mühit bərqərar edə bilib. 
Hamı əl-ələ verərək gözəl verilişlər 
hazırlayır, xalqa, dövlətə diqqətəlayiq  
xidmət edir. 

Sədrin müavini, Əməkdar artist 
Rafiq Həşimovla görüşdük. Bizim vax-
tımızda diktorlar qrupunda işləyirdi, 
həm də müəllif verilişləri ilə popul-
yarlıq qazanmışdı. Elə ki “Xəbərlər” 
proqramı onun növbəsinə düşürdü, 
arxayın olurduq ki, məlumatları ta-
maşaçıya yapışıqlı səsi, səlis nitqi ilə 
lazımınca çatdıracaq, ən gözlənilməz 
məqamlarda özünü itirməyəcək. İndi 
də hazırkı vəzifəsində layiqincə çalışır. 
Eyni zamanda, istedadlı yazıçı, ssena-
rist, rejissor və tərcüməçi kimi tanınır. 

- Çox sağ olun ki, bayramımızı 
təbrikə gəlmisiniz, - dedi. - Bu, ha-
mının televiziyasıdır, evlərə, necə 
deyərlər, ərklə girir, hər kəslə birbaşa 
həmsöhbət olur. Fərəhli haldır ki, son 
illərdə Azərbaycan radiosu və televi-
ziyasında ciddi keyfiyyət dəyişiklikləri 
özünü büruzə verir. Bunu ictimai rəy 
sorğuları da göstərir və məmnunluq 
yaradır. Biz dinləyici və tamaşa-

çı auditoriyası üçün işləyirik, o isə 
bütövlükdə bizim xalqımızdır. Vaxtilə 
ulu öndər Heydər Əliyev demişdi ki, 
Azərbaycan televiziyası xalqımızın 
milli sərvətidir. Əlamətdar faktlardan 
biri də budur ki, Azərbaycan telera-
diosunun bəxtinə 30 ildən sonra tor-
paqlarımızın düşmən işğalından azad 
olması tarixi düşdü. Hamımız xatırla-
yırıq ki, 2020-ci ildə bütün cəmiyyətin 
gözü və qulağı Azərbaycan telera-
diosuna dikilmişdi. Müzəffər Ali Baş 
Komandanımız İlham Əliyev qələbə 
müjdələrini, xəbərlərini bizim televi-
ziya vasitəsilə şəxsən özü çatdırırdı. 
Bu da, əlbəttə, ana teleradioya verilən 
qiymət idi. Bu gün də həmin dəyərdən 
qürur duyur, daha yaxşı verilişlər ha-
zırlamağa çalışırıq.

Teleradiomuz həm də Azərbaycan 
dilinin saflığının qorunduğu məkandır. 
Yaradıcı kollektiv ənənələri qoru-
maq, ruhi, mənəvi təkamülü davam 
etdirmək, cəmiyyətin intellektual 
səviyyəsini artırmaq üçün səylər 
göstərir.

Ana televiziyanın hər gün 10 dəfə 
efirə çıxan “Xəbərlər” proqramının 
saat 16:00 buraxılışını canlı izlədik. 
Yeri gəlmişkən, möhtərəm Prezidenti-
mizin fəaliyyət gündəliyini, səfərlərini, 
dövlət və hökumət tədbirlərini opera-
tiv və səviyyəli şəkildə işıqlandıran TV 
xəbərçilərini əsl fədakarlar saymaq 
olar. Onların efirə hazırladığı rəsmi 
məlumatlar ilkin və mötəbər audi-
ovizual mənbədir. Öz təcrübəmdən 
bilirəm, bura elə bir yerdir ki, bir əlin 
elə hey olayların nəbzi üzərində ol-
malıdır, yağış, qar, isti, tıxac və sair 
bəhanələr olmadan özünü  obyektə, 
hadisə yerinə çatdırmalısan, vaxt dar-

lığı olanda yolda belə dizinin üstünü 
yazı masasına çevirməlisən. Elə bizim 
baxdığımız geniş əhatəli, yığcam və 
konkret süjetlərlə zəngin olan buraxı-
lışdan bəlli oldu ki, kollektiv belə də 
işləyir və yorulmaq bilmir. Redaktor 
və rejissor heyəti, bütün  efir işçiləri 
hər an səfərbər vəziyyətdədirlər.

Sonra “Mədəniyyət TV”-nin və 
“İdman TV”-nin, bəzi redaksiyala-
rın fəaliyyəti ilə maraqlandıq. Bir 
daha əmin olduq ki,“Həftə”, “Əsas 

məsələ”, “Çıxışa doğru”, “Sözümüz 
imzamızdır”, “Obyektiv”, “Hədəf”, 
“Parlament saatı” proqramları ta-
maşaçıların  diqqətini səriştəli təhlil 
və şərhlərlə cəlb edir. Eyni zaman-
da, “Telesəhər”, “Gün başladı”, 
“Tarixin izi ilə”, “Xalqın adamı”, 
“Hər yer Vətəndir”, “Döyüşçü” və 
neçə-neçə digər veriliş öz audito-
riyasının tələblərinə cavab verəcək 
səviyyədədir.   

Mən köhnə həmkarlarım Tel-
li Pənahqızı, Firuzə Nadir, Sevda 
Ağazadə, İlham Zeynallı, Bəxtiyar 
Bəxtiyarovla, soyadlarını unutduğum 
Eldar, Ramiz, Ramin, Elşən, Füzuli 
və başqaları ilə isti-isti görüşüb hal-
əhval tutduqca Elşən Ağalar da həmin 
anları fotoya aldı. Mənimlə bərabər 
illərcə burada rejissor işləmiş kiçik 
qardaşım Səfərin, daha sonra estafeti 
davam etdirmiş oğlum Müşfiqin də 
salamlarını əziz dostlara çatdırmaq-
dan zövq aldım.     

Bu gün “Azərbaycan Televi-
ziya və Radio Verilişləri” Qapalı 
Səhmdar Cəmiyyətində bacarıqlı 
gənclər də inamla çalışır, yeni in-
kişaf mərhələsinin sütunları olmaq 
üçün səylər göstərirlər.  Bir daha 
əmin olduq ki, 96 yaşlı radiomu-
zun, 66 yaşlı televiziyamızın ruhu 
gəncdir, hədəfləri aydındır. Bütün 
xələflərini üstələməkdə qərarlıdır və 
bunu bacarır. Dövlət müstəqilliyimizin 
bərpasından sonra əsas ideya 
istiqaməti    milli mənlik şüurunun 
inkişafına töhfələr vermək olan, 
qabiliyyətli kadrlarla möhkəmlənən, 
maddi-texniki bazası tam yenilənən 
teleradio öncül rolunu qətiyyən 
əldən vermir. Bu gün bu möcüzəli 

məkana  əsl yaradıcı mühit, kreativ 
düşüncə hakimdir. Forma və məzmun  
yeniliklərinin relsləri üzərində xal-
qın mental xüsusiyyətlərinin, milli 
keyfiyyətinin qorunması burada baş-
lıca dəyişməz xəttdir. QSC-yə məxsus 
AzTV,  “Mədəniyyət TV”,  “İdman TV”, 
Azərbaycan Radiosu və Beynəlxalq 
Radionun onilliklərlə formalaşmış 
zəngin audiovizual və arxiv mate-
riallarının etibarlı şəkildə qorunub 
saxlanması, rəqəmsallaşdırılması və 

vahid bazasının yaradılması uğurların 
təməlində dayanır. 

Ekspertlərin fikrincə, internet 
davamlı olaraq seyrçiləri cəlb etsə 
də, AzTV və ana radio da proqramla-
rını sosial şəbəkələrdə, öz saytlarında 
yerləşdirməklə öz auditoriyasını azal-
mağa qoymur və buna nail ola bilir. 
Bu və şahidi olduğumuz digər amillər 
deməyə əsas verir ki,  “Azərbaycan 
Televiziya və Radio Verilişləri” QSC 
son illəri özü üçün böyük yüksəliş, 
yenilənmə və tərəqqi dövrü kimi 
səciyyələndirə bilir. Universitet 
müəllimim, ünlü jurnalist Cahangir 
Məmmədlinin təbirincə desəm, Azte-
leradio dövlətçiliyimizin, milli ideologi-
yamızın ən layiqli media qarantıdır.

...Keçmiş doğma kollektivimlə 
bir-iki saatlıq unudulmaz təmaslardan 
sonra geri qayıtmaq istəyirdim ki, 
bir zamanlar çiyin-çiyinə çalışdığım 
tanınmış şərhçi,  Əməkdar jurnalist 
Fikrət Adıgözəlli ilə rastlaşdım. Bəlkə 
də təsadüf idi, bəlkə də yox: televi-
ziyanın ərazisinə daxil olanda ustad 
Aydın Əliyev, indi oradan ayrılanda isə 
Fikrət qarşıma çıxdı. Məni peşəkar 
jurnalistikaya pərvazlandırmış idman 
redaksiyasının  ünlü təmsilçiləri ilə 
görüş doğrudan-doğruya könlümcə 
oldu. Yarım əsrə qədərdir ki, televizi-
yaya, idman jurnalistikasına sədaqəti 
ilə seçilən Fikrətlə gənclik illərimizi, 
unudulmaz əhvalatlarımızı xatırladıq. 

Ziyarətindən zəngin təəssüratla 
döndüyüm Azərbaycan Radio və Te-
leviziyasının əməkdaşlarına  daha 
böyük uğurlar arzusu ilə:

Əli NƏCƏFXANLI,  
“Xalq qəzeti”

6 noyabr Teleradio işçilərinin peşə bayramı günüdür

AzTV-də bir gün...

Hərbçilərin “Zəfər” avtoyürüşü
Əmək və Əhalinin Sosial Müdafiəsi Nazirliyi 

tərəfindən avtomobillə təmin olunmuş, Vətən müharibəsi 
ilə əlaqədar əlilliyi olan hərbçilərin “Zəfər” avtoyürüşü 
təşkil olunub. 44 avtomobilin iştirak etdiyi “Zəfər” 
avtoyürüşündə Vətən müharibəsi şəhidlərinin övladları 
da iştirak edib. Onlar müharibə veteranları ilə eyni 
avtomobillərdə hərəkət ediblər. 
Tədbir iştirakçıları əvvəlcə Fəxri xiyabanda 

ümummilli lider Heydər Əliyevin məzarını ziyarət 
ediblər. Görkəmli oftalmoloq alim, akademik Zərifə 
xanım Əliyevanın da məzarı ziyarət edilib. Sonra 
İkinci Şəhidlər xiyabanına avtoyürüş edilib, şəhidlik 
zirvəsinə ucalmış qəhrəmanlarımızın məzarları 
ziyarət olunub. 

Avtoyürüş Hərbi Qənimətlər Parkının qarşısında 
yekunlaşıb. Tədbirdə iştirak edən Əmək və Əhalinin 
Sosial Müdafiəsi nazirinin müavini Vüsal Nəsirli bil-
dirib ki, müzəffər Ali Baş Komandan İlham Əliyevin 
rəhbərliyi ilə Azərbaycan Ordusunun Zəfər qazandığı 

Vətən müharibəsindən iki il ötür. Xalqımız tarixi yurd-
yuvalarımızın azad edilməsinin ikinci ildönümünü bö-
yük sevinclə qeyd edir. 

Vətənimizin ərazi bütövlüyü uğrunda döyüşlərin 
iştirakçıları olan qəhrəmanlarımız nazirlik tərəfindən 
təqdim edilən avtomobillərlə artıq ikinci dəfədir ki, av-
toyürüş təşkil edirlər. Ənənə halını alan bu avtoyürüş 
möhtəşəm Zəfərimizə həsr olunub və müharibədə 
şücaət göstərən Vətən övladlarına göstərilən dövlət 
qayğısını təcəssüm etdirir. 

Z.HÜSEYNOVA, “Xalq qəzeti”

İşğaldan azad olunmuş ərazilərin içməli su təchizatı yenidən qurulur

Müstəqil Azərbaycan tarixinin ən şanlı səhifəsinin 
yazılmasından 2 il ötür. Azərbaycan Respublikasının Prezidenti, 
Silahlı Qüvvələrin Ali Baş Komandanı İlham Əliyevin rəhbərliyi 
ilə Müzəffər Ordumuz 44 günlük Vətən müharibəsində doğma 
Qarabağı işğaldan azad edərək ev-eşiklərindən didərgin düşmüş 
soydaşlarımızın yurd həsrətinə son qoydu. Möhtərəm Prezidentin 
siyasi iradəsi, ordumuzun qüdrəti, dövlətimizin iqtisadi gücü 
və xalq–iqtidar birliyi sayəsində tarixi qəhrəmanlıq salnaməsi 
yazıldı. 2020-ci ilin 8 noyabrında ordumuzun misilsiz qəhrəmanlığı 
sayəsində Qarabağın incisi sayılan Şuşa şəhəri işğaldan azad 
edildi. Bu şanlı qələbənin şərəfinə 8 noyabr tarixi ölkəmizdə Zəfər 
Günü kimi qeyd olunur. 

Torpaqlarımız işğaldan azad 
edildikdən qısa müddət sonra ge-
nişmiqyaslı abadlıq və quruculuq 
işlərinə başlanıldı. İlk növbədə 
həyati əhəmiyyət kəsb edən 
kommunikasiya sistemlərinin, o 
cümlədən içməli su təchizatının 
bərpası istiqamətində 
təxirəsalınmaz tədbirlər həyata 
keçirilməyə başlanıldı. 

Qeyd edək ki, işğal dövründə 
və hərbi əməliyyatlar zamanı ya-
şayış məntəqələrinin, xüsusilə 
Şuşa şəhərinin içməli su təchizatı 
sistemləri dağıdılaraq istisma-
ra yararsız vəziyyətə salınmışdı. 
Şuşa şəhərinin azad olunması 
uğrunda döyüşlər zamanı şəhəri 
içməli su ilə təmin edən hər iki  
magistral kəmər, Kiçik Kirs-Şuşa 
və Zarıslı-Şuşa su kəmərləri 
məqsədli şəkildə  sıradan çıxarıl-
mışdı. 

Şuşa  şəhəri işğaldan azad 
olunduqdan bir neçə gün son-
ra xüsusi təhlükəsizlik tədbirləri 
görülməklə su təchizatı 
sistemlərinin araşdırılmasına baş-

landı. Yaranmış içməli su prob-
leminin həlli məqsədilə əvvəlcə  
Daşaltı kəndinin içməli su təchizatı 
bərpa edilidi və Şuşa şəhərini 
müvəqqəti olaraq maşınlarla su ilə 
təmin etmək üçün Daşaltıda su-
doldurucu məntəqə yaradıldı.

 Mürəkkəb relyef və sərt iq-
lim şəraitində Kiçik Kirs-Şuşa 
magistral su kəmərinin qəzalı 
hissələri qısa müddətdə bərpa 
edildi və noyabrın 25-də Şuşaya 
suyun verilməsinə başlanıldı.  Bir 
mənbədən asılılığı aradan qal-
dırmaq üçün cənab Prezidentin 
tapşırıqlarına əsasən  Zarıslı su-
götürücü qurğusu və 11 kilometr 
uzunluğunda Zarıslı-Şuşa magist-
ral su kəmərinin qəzalı hissələri 
bərpa edildi. 2020-ci il dekabrın 
20-dən alternativ mənbə kimi  
Zarıslıdan suyun verilişi təmin 
olundu. Eyni zamanda, relyef ba-
xımından yüksəklikdə yerləşən 
ərazilərin su təminatının yaxşılaş-
dırılması məqsədilə şəhərin əsas 
su anbarında generator, nasos, 
eləcə də hipoxlorid məhlulundan 

istifadə olunmaqla zərərsizləşdirici 
qurğu quraşdırıldı. Mənbələrdə, 
magistral kəmərlərdə və 
şəhərdaxili paylayıcı şəbəkələrdə 
yaranan problemlərin operativ 
həlli məqsədilə “Azərsu” ASC-
nin mühəndis-texniki heyəti və 
qəza briqadası tərəfindən Şuşa 
şəhərində fasiləsiz xidmət təşkil 
edildi.

İşğaldan azad olun-
muş ərazilərdə ilk böyük 
içməli su layihəsinin icrasına 
Azərbaycanın mədəniyyət paytax-

tı Şuşa şəhərində başlanıldı. Şuşa 
şəhərinin və Şuşa rayonunun Da-
şaltı kəndinin içməli su təchizatı 
sisteminin yaradılması ilə bağlı 
texniki-iqtisadi əsaslandırma və 
ilkin layihə sənədlərinin hazırlan-
ması məqsədilə işçi qrupu yara-
dıldı və ilkin layihələrin icrasına 
başlanıldı. Kiçik Kirs-Şuşa magist-
ral su kəmərinin istismara yararsız 
5,3 kilometrlik hissəsi təzələndi.  

Şuşa şəhərinin  dayanıqlı 
və keyfiyyətli içməli su ilə təmin 
olunması məqsədilə alternativ su 
mənbəyinin yaradılması layihəsi 
icra edildi. “Azərsu” ASC-nin 
sifarişinə uyğun olaraq infrastruk-
tur layihələrinin icrasında böyük 
təcrübəyə və müasir maddi-texniki 
bazaya malik “Protean Construc-

tion” ASC şirkəti tərəfindən Da-
şaltı kəndinin yaxınlığında, Zarıslı 
çayının məcrasında sutoplayıcı 
bənd tikildi. Mürəkkəb relyefdə 
çayın qarşısında bəndin inşası 
ilə paralel burada toplanan suyun 
şəhərə nəqli məqsədilə yüksək 
təzyiqə hesablanmış müasir na-
sos stansiyası və polad borularla 
2,6 kilometr uzunluğunda kəmər 
inşa edildi. Hazırda layihə üzrə 
son tamamlama işləri həyata ke-
çirilir. Yeni mənbə suya tələbatın 
kəskin şəkildə  artdığı yay ayların-

da, eləcə də sərt şaxtalar zamanı 
Kiçik Kirs və Zarıslı mənbələrində 
məhsuldarlığın azaldığı qış ay-
larında Şuşa şəhərinin dayanıqlı 
içməli su təchizatının aparılması-
na imkan yaradacaq.

Təsdiqlənmiş layihəyə uyğun 
olaraq Şuşa şəhərinin relyef ba-
xımından hündür nöqtələrində 
2 mərkəzi anbarın tikintisinə də 
başlanıldı. Layihələndirmə za-
manı əhalinin dayanıqlı içməli 
su təchizatının aparılması üçün 
şəhər 8 müxtəlif təzyiq zonası-
na bölünərək, bu zonalardan 6-sı 
özüaxımlı rejimdə, 2-si isə hidrofor 
nasoslarla su ilə təmin olunacaq-
dır. 

Şuşa şəhərinin içməli və tul-
lantı su təchizatı sistemlərinin 

yenidən qurulmasının növbəti 
mərhələsində şəhərdaxili 
şəbəkələrin tamamilə təzələnməsi, 
içməli və tullantı sutəmizləyici 
qurğuların inşası nəzərdə tu-
tulur. Hazırda “Azərsu” ASC-
nin və məsləhətçi şirkətlərin 
mütəxəssisləri bu istiqamətdə 
axtarış və tədqiqat işlərini davam 
etdirirlər.

Ötən müddətdə Azərsu” ASC 
tərəfindən Şuşa şəhəri ilə ya-
naşı Kəlbəcər, Laçın, Qubad-
lı, Zəngilan, Ağdam, Cəbrayıl 
və Füzuli rayonlarında, Hadrut 
qəsəbəsində içməli su təchizatının 
bərpası məqsədilə təxirəsalınmaz  
tədbirlər həyata keçirilmişdir.

İşğaldan azad olunmuş 
Kəlbəcər rayonunda xidməti 
vəzifələrini yerinə yetirən şəxsi 
heyətin, eləcə də tikinti-quraş-
dırma işlərinə cəlb olunmuş mül-
ki əhalinin dayanıqlı içməli su 
təminatı məqsədilə Kəlbəcərdə 
fasiləsiz xidmət təşkil olunmuş, 
su mənbələri, magistral kəmərlər 
və anbarlarda lazımi işlər görül-
müşdür. Kəlbəcər rayonundakı 
içməli su mənbələri işğal dövründə  
istifadəyə yararsız vəziyyətə sa-
lındığından qısa müddətdə Zvel 
və Qaraxaç çaylarının birləşdiyi 
ərazidə suqəbuledici qurğular qu-
raşdırılıb və içməli su mənbəyi 
kimi istifadəsinə başlanıldı. Su 
mənbəyindən Kəlbəcər şəhərinə 
çəkilmiş mövcud polad magistral 
su kəmərinin 96 nöqtəsində qəzalı 
hissələr təmir edildi və şəhərə su-
yun verilməsi təmin olundu. Eyni 
zamanda, ümumi tutumu 116 kub-
metr olan 4 su anbarı yuyularaq 
dezinfeksiya edildi.  

Azərbaycan Ordusu tərəfindən  
2022-ci il avqustun  26-dan 
tam nəzarətə götürülmüş Laçın 
şəhəri, Sus və Zabux kəndlərinin 
içməli su təchizatının bərpa 
edilməsi məqsədilə “Azərsu” ASC 
tərəfindən tədbirlər davam etdi-
rilir. İlkin olaraq şəhərin mövcud 
su mənbəyi, su anbarları, ma-
gistral və şəbəkə su xətlərinin 
istismar vəziyyəti təftiş edildi. 

Mövcud magistral su kəmərinin 
qəzalı hissələri təmir olunaraq, 
suyun optimal paylanması və 
tənzimlənməsi məqsədilə magist-
ral kəmər üzərində siyirtmələr və 
havaburaxıcı quraşdırıldı. Şəhər 
şəbəkəsi də istismara yararsız 
olduğundan müvəqqəti olaraq 
yerüstü şəbəkənin yaradılması 
məqsədilə müxtəlif diametrli polie-
tilen borularla 13 kilometrdən artıq 
xətt çəkildi, mövcud magistraldan 
yeni şəbəkəyə birləşmələr verildi. 

Hadrut qəsəbəsinin içməli su 
təchizatının bərpası məqsədilə 
qəsəbədən 5,5 kilometr şimalda 
yerləşən əsas su mənbəyi olan 
bulağa baxış keçirilərək magistral 
su kəməri təftiş olundu. Mənbə 
və magistral kəmərdə təmir-bərpa 
işləri görüldü və qəsəbəyə suyun 

verilməsi  təmin edildi. 
Tərtər rayonunun işğal-

dan azad olunmuş Suqovuşan 
qəsəbəsində və Talış kəndində 
məskunlaşma olan obyektləri 
içməli su ilə təchiz etmək 
məqsədilə təxirəsalınmaz tədbirlər 
həyata keçirilmişdir. Azərsu” ASC-
nin mütəxəssisləri tərəfindən  hər 
2 yaşayış məntəqəsində işğal 
dövründə yararsız hala salınan 
quyular bərpa edilərək quyuların 
hər birində yeni nasos və genera-
tor quraşdırıldı.  

Ağdam rayonunun Xıdırlı 
kəndində su təchizatının 
bərpası məqsədilə həyata 

keçirilən təxirəsalınmaz tədbirlər 
çərçivəsində yeni subartezian qu-
yusunun qazılmasına başlanıldı. 
Quyu ərazisindən müxtəlif dia-
metrli polietilen borularla 6,5  ki-
lometr uzunluğunda magistral və 
paylayıcı su xətləri inşa olundu. 
Bundan əvvəl isə Ağdam rayonu 
ərazisində Türkiyə-Rusiya birgə 
Monitorinq Mərkəzinin tikintisi 
layihəsi çərçivəsində mərkəzin 
daxili və xarici içməli və tullan-
tı su infrastrukturu yaradıldı. 
Yeri gəlmişkən, ötən müddətdə 
Şuşa, Kəlbəcər, Zəngilan, Laçın 
şəhərləri və Hadrut qəsəbəsində 
“Azərsu” ASC-nin xidmət sahələri 
yaradıldı və fasiləsiz xidmət təşkil 
olundu.

İşğaldan azad olunmuş 
şəhərlərin içməli su təchizatı, tul-

lantı və yağış sularının idarə olun-
ması sistemlərinin yaradılması ilə 
bağlı layihə sənədlərinin hazırlan-
ması məqsədilə işçi qrupları yara-
dıldı. Şəhərlərin yeni baş planına 
uyğun olaraq hazırlanacaq təzə 
layihələrdə “Ağıllı su” konsepsiya-
sına əməl olunacaq və ən müasir 
texnologiyalar tətbiq ediləcəkdir. 
İşğaldan azad olunmuş ərazilərdə 
içməli su təchizatı sistemlərinin 
bərpası və  yenidən qurulması su 
təsərrüfatı tariximizin ən əlamətdar 
hadisələrindən biri kimi tarixə yazı-
lacaq. 

“Xalq qəzeti”

Vətən sizə oğul dedi

“Hərbi Mövzular üzrə İxtisaslaşmış Jurnalistlər” İctimai Birliyinin 
Azərbaycan Respublikasının Qeyri-Hökumət Təşkilatlarına Dövlət 
Dəstəyi Agentliyinin dəstəyi ilə həyata keçirdiyi “Vətən, sənə canım 
fəda” layihəsi  uğurla davam edir. Layihənin icra planına uyğun olaraq 
növbəti tədbir Şuşa şəhərində  “Vətən Sizə oğul dedi” adı altında 
keçirilib.  

Qırx dörd  günlük Vətən 
müharibəsinin rəmzi olaraq, 
Şuşa uğrunda döyüşərək bu qala 
şəhərinə çatmadan şəhid olanla-
rın ailə üzvlərindən və qazilərdən 
ibarət 44 nəfərlik qrupun Şuşaya 1 
günlük səfərini nəzərdə tutan tədbir 
Füzuli rayonunun Qaraxanbəyli 
kəndində şəhidlərimizin xatirəsinə 
ucaldılmış abidənin ziyarəti ilə 
başladı. Bundan sonra şəhid 
analarının hər biri qucağında bir 
şəhidin portretini, ürəyində minlərlə 
şəhidimizin ağrı-acısını özü ilə ar-
zularımızın şəhərinə-Şuşaya daşı-
dı... 

Tədbirin rəsmi hissəsində 
Azərbaycanın ərazi bütövlüyü, 
dövlətimizin müstəqilliyi, suveren-

liyi uğrunda canından keçənlərin 
xatirəsi sükutla yad edildikdən 
sonra “Zəfərdən-Zəfərə” adlı buk-
let və ziyarətçilər üçün hazırlan-
mış xüsusi geyim formaları işti-
rakçılara paylandı. Layihə rəhbəri, 
“Hərbi Mövzular üzrə İxtisaslaşmış 
Jurnalistlər” İctimai Birliyi İdarə 
Heyətinin sədri Tamxil Ziyəddinoğlu 
Vətən müharibəsində zəfər çalmaq 
üçün Prezident, Silahlı Qüvvələrin 
Ali Baş Komandanı İlham 
Əliyevin apardığı uğurlu hərbi-
taktiki manevrlərdən, beynəlxalq 
ictimaiyyəti Azərbaycanın haqq 
davasında yanımıza çəkmək üçün 
diplomatik gedişlərindən, dün-
yanın aparıcı kütləvi informasiya 
vasitələrini Azərbaycanın haqq 

səsini yaymağa necə səfərbər 
etməsindən danışdı. 

Şuşa ziyarətçilərinin yaraları-
na sevgi və sayğıları ilə məlhəm 
qoyan  Nigar Əliyeva həm də 
qrup üzvlərinə Şuşanın tarixi, 
mədəniyyəti, mənəvi dəyərləri 
barədə ətraflı məlumat verdi. 

Ehtiyatda olan polkovnik-leyte-
nant Elman Rüstəmov, qazi-jurna-
list Əlisəfa Mehdiyev Azərbaycan 
Ordusunun uğurlarından, azad 
olunmuş torpaqlarımızda apa-
rılan geniş quruculuq-abadlıq 
işlərindən söz açdılar. Qarabağın 
yeni növrağında hər şəhidimizin, 
hər şəhid ailəsinin öz payı oldu-
ğunu bildirdilər. Şəhid ailələrinin 
ürək sözləri dinlənildikdən son-
ra müqəddəs yerlərin gəzintisinə 
başlandı.

Bu qədər həyəcanın, kədər 
qarışıq sevincin içində bir sürp-
riz də oldu. İki il əvvəl ölüm-dirim 
savaşının getdiyi  bu günlərdə  
Vətənə qurban gedən Fərid  
İlyaslının ziyarətçilər arasında 
olan qardaşı Kamala  azad Qara-
bağda, “Xarı Bülbül” restoranında 
ad günü törəni düzənləndi. Qrup-
dakı şəhid övladları,  şəhid anası 
Bəsirə xanımla birlikdə Kamalın 
11 yaşı şərəfinə “Tort” kəsiminə 
dəvət olundu.  Bütün diqqət  Ka-
malı təbrikə yönəldi. Anası Bəsirə 
xanım  gözləmədiyi bu hadisədən 
çox təsirləndi. Bir daha hiss elədi 
ki, ailəsi dövlətimizin, millətimizin 
diqqətindədir. 

Daha sonra xatirə şəkilləri 
çəkildi, beləcə Şuşanın dağları, qa-
yaları ilə baş-başa bir gün keçirən 
şəhid ailə üzvləri axşamüstü üzü 
Bakıya yol aldılar.

““Xalq qəzeti”

Polad kimi qəhrəman...
Ermənistanın Azərbaycana qarşı təcavüzünün davam 

etdiyi təxminən 30 il ərzində Azərbaycan Ordusunun 
sıralarında canlarını Vətənin azadlığı uğrunda fəda 

etməyə hazır olan minlərlə oğul yetişdi. Onlar Qarabağ 
uğrunda döyüşlərin başlandığı ilk günlərdən cəbhənin 
ön sıralarında oldular, sinələrini düşmən silahlarının 
qarşısında canlı sipərə çevirdilər. Belə mərd və vətənpərvər 
oğullarımızdan biri də general Polad Həşimov oldu. 

Bu gün Polad Həşimovun adını 
Azərbaycanda tanımayan yoxdur. 
Bu şərəfi mərhum general özünün 
qəhrəmanlığı ilə qazana bilmişdi. 
O, daim ön cəbhədə, ən təhlükəli 
mövqelərdə olur, düşmənə sərrast 
zərbələrlə cavab verirdi.  

Təqdimat
Polad Həşimov 1975-ci ilin yanva-

rın 2-də Qəbələ rayonunun Vəndam 
kəndində anadan olmuş, sonradan 
ailəsi ilə birlikdə Sumqayıt şəhərinə 
köçmüşdü. Orta təhsilini Sumqayıt 
şəhərində əvvəlcə 28 saylı, son-
ra 34 saylı məktəbdə almış, daha 
sonra Heydər Əliyev adına Ali Hərbi 
Məktəbi bitirərək peşəkar hərbçi kimi 
milli ordumuzun sıralarına qoşulmuş-
du. 

Polad Həşimov 2003-cü ildə mayor 
rütbəsində Prezident Heydər Əliyevin 
sərəncamı ilə “Hərbi xidmətlərə görə” 
medalı, 6 il sonra, 2009-cu ildə isə 
Prezident İlham Əliyevin sərəncamı 
ilə “Vətən uğrunda” medalı ilə təltif 
olunmuşdu. 2014-cü il iyunun 25-də III 
dərəcəli “Vətənə xidmətə görə” ordeni 
ilə təltif edilən Polad Həşimov, 2016-
cı ilin Aprel döyüşlərində göstərdiyi 
şücaətə görə 2-ci dərəcəli “Vətənə 
xidmətə görə” ordeni ilə mükafatlandı-
rılmışdı.

Təsadüfi deyildi ki, təcrübəli 
hərbçi Polad Həşimov 2016-cı ilin 
2-4 aprelində cəbhə boyu baş vermiş 
döyüşlər zamanı Talış kəndi uğrunda 
gedən döyüşləri aparan 1-ci Ordu Kor-
pusunun qərargah rəisi olmuş, döyüş 
vaxtı yaralanmışdı. Nəhayət, 2019-
cu il iyunun 25-də, cəmi 44 yaşında 
Polad Həşimova general-mayor ali 
hərbi rütbəsi verilmişdi. O, daha son-
ra Azərbaycan Silahlı Qüvvələrinin 
3-cü Ordu Korpusunun qərargah rəisi 
vəzifəsinə təyin olunmuşdu.

Məşhur Tovuz döyüşləri 
Generalın qəhrəmanlıqla şəhid ol-

masından Azərbaycan xalqı 2020-ci il 
iyulun 14-də Tovuz istiqamətində baş 
verən şiddətli döyüşlər zamanı xəbər 
tutdu. Hazırda Tovuz döyüşləri kimi 
xatırlanan həmin hadisə Azərbaycanın 
son illər hərb tarixində mühüm 

əhəmiyyətə malik əməliyyat kimi qal-
maqdadır. Çünki məkrli düşmən Tovuz 
istiqamətində Azərbaycana böyük bir 
yara vurmaq, ölkəmizin ərazisindən 
keçən neft-qaz kəmərlərini part-
latmaq, bununla da Azərbaycanın 
beynəlxalq öhdəliklərə sadiq ölkə imi-
cini ləkələmək istəyirdi. 

Döyüş 2020-ci il iyulun 12-də gü-
norta saatlarında başlandı. Ermənistan 
Silahlı Qüvvələrinin bölmələri dövlət 
sərhədinin Tovuz rayonu sahəsində 
Dövlət Sərhəd Xidmətinin mövqelərini 
artilleriya qurğularından atəşə tut-
du. Azərbaycan Silahlı Qüvvələrinin 
bölmələri, təbii ki, cavab tədbirləri 
gördü. Nəticədə Ermənistan Ordusu-
nun hücum cəhdinin qarşısı alındı və 
təcavüzkar ordu geri oturduldu. Həmin 
döyüşlərdə general Polad Həşimovun 
böyük hərbçi məharəti üzə çıxdı. Onun 
rəhbərlik etdiyi hərbi hissə yaxşı plan-
laşdırılmış erməni hücumunun qarşı-
sını böyük mərdlik və qəhrəmanlıqla 
ala bildi. 

İyunun 12-dən 13-nə keçən gecə 
də gərgin döyüşlər getdi. 3-cü Ordu 
Korpusunun Qərargah rəisi Polad 
Həşimovun da qatıldığı hərbi toqquş-
malarda artilleriya və minaatanların 
tətbiqi ilə gedən gecə döyüşlərində 
Azərbaycan Silahlı Qüvvələri 
bölmələrinin atəşi ilə düşmən Ordu-
sunun dayaq məntəqəsi, artilleriya 
qurğuları və canlı qüvvəsi məhv edil-
di. İyulun 13-də günorta saatların-
da Azərbaycan Silahlı Qüvvələrinin 
bölmələri tərəfindən cəza tədbirləri 
davam etdirildi. Nəticədə Ermənistan 
Silahlı Qüvvələrinin atəş mövqeləri, 
20 nəfərdən çox şəxsi heyət, tabor 
qərargahı və digər hərbi hədəflər 
Azərbaycan Ordusunun dəqiq atəşi ilə 
darmadağın edildi.

İyulun 13-dən 14-nə keçən 
gecə ərzində də şiddətli döyüşlər 
davam etdi. Gecə döyüşləri zama-
nı Ermənistan Silahlı Qüvvələrinin 
müxtəlif təyinatlı hərbi nəqliyyat 
vasitəsi, döyüş vasitələri, müdafiənin 
dərinliyində yerləşən ehtiyatlar və can-
lı qüvvə məhv edildi.

Bir general itirdik 
Döyüşlərdə ermələrin istər canlı 

qüvvə, istərsə də hərbi texnika sarı-

dan itkiləri kifayət qədər çox idi. Bu 
uğurlu əməliyyat bütün ölkəyə səs 
saldı. Eyni zamanda, general Po-
lad Həşimovun şöhrəti geniş yayıldı. 
Amma...

Amma... O zaman yayılmış 
məlumatlara görə, xəyanət öz işi-
ni görmüşdü və döyüşlərin birində 
Polad Həşimovun olduğu mövqe 
ermənilər tərəfindən vuruldu. Bunun 
nəticəsində general özü, eləcə də 
həmin mövqedə olan polkovnik İl-
qar Mirzəyev və mayor Anar Nazirov 
qəhrəmancasına həlak oldular. 

Polad Həşimovun həlakı ordu-
muz, eləcə də xalqımız üçün bö-
yük itki oldu. Onun şəhidlik xəbərini 
ictimaiyyətə Müdafiə nazirinin müa-
vini, general-leytenant Kərim Vəliyev 
dərin hüznlə çatdırdı. İyulun 14-də 
general-mayor Polad Həşimovun nəşi 
əvvəlcə doğulduğu Qəbələ rayonu-
nun Vəndam qəsəbəsinə, sonra isə 
yaşadığı Sumqayıt şəhərinə gətirildi. 
General iyulun 15-də II Fəxri Xiya-
banda, polkovnik İlqar Mirzəyevlə ya-
naşı dəfn olundu.

Dəyərli xidmətə  
dəyərli qiymət

Prezident İlham Əliyev şəxsən 
generalın həlak olması xəbərindən 
sarsılmışdı. Dövlət başçısı dərhal 
qəhrəmancasına şəhid olmuş gene-
ralın anası Səmayə Həşimova ilə te-
lefonla danışdı və ailə üzvlərinə dərin 
hüznlə başsağlığı verdi. 2020-ci il de-
kabrın 9-da Prezident İlham Əliyevin 
sərəncamı ilə Polad Həşimova 
Azərbaycan Respublikasının Milli 
Qəhrəmanı adı verildi.

2020-ci ildə Qəbələ şəhərində 
Şəhidlər xiyabanının yerləşdiyi 
küçəyə Polad Həşimovun adı veril-
di. Sumqayıtda da Polad Həşimov 
küçəsi var. Generalın adı Türkiyədə 
də əbədiləşdirildi. Osmanqazi rayonu-
nun Dəmirtaş bölgəsində salınan yeni 
parka da Polad Həşimovun adı verildi.

Qəhrəman generalın adı bu gün 
xalqımızın dilində əzbərdir. İnanırıq 
ki, onun qəhrəmanlığı gələcək nəsillər 
tərəfindən də iftixarla anılacaq. 

Paşa ƏMİRCANOV,
“Xalq qəzeti”

(Elegiya)
Ey Şəhid qardaşlarım! Ucadan uca 

qəhrəmanlarım!
Bir an belə düşünmədən, göz qırpmadan 

“Vətən sağ olsun” deyib, döyüşə atılan nər 
oğullarım! Vətənə dağ çəkənin canına dağ 
çəkdiniz! Arzuları, xəyalları qurban ve-
rib, canınızla can verdiniz Vətənə! Sizi kim 
unudar ki?! Sizi kim sevməz ki?! Sizi kim 
əzizləməz ki?!

Yolunuzu uğurlayan ağzı dualı anaların, 
səadətdən doymayan, usanmayan gəlinlərin, 
görüşləri yarımçıq qalmış nişanlı qızların 
əbədi şirin röyasına çevrilmiş Vətən aşiqləri! 
Şəkillərinizə baxıb ürəkləri dağlanan, saç-
ları bir gecədə ağaran ataların əyilməyən, 
məğrur dağları! Sizi heç unutmadım ki! Heç 
unuda bilərdimmi?!

Neçə vaxtdı yanınızda xəciləm. 
Şəkillərinizə baxıb içim qançır ola-ola qalı-
ram. Sizin ucaldığınız zirvəyə yüksələ biləcək 
söz tapmıram yazmağa. Elə içimə çəkilib 
özümün söz acizliyimə acımağa gücüm ça-
tır. Heç olmaya bu işdə azacıq da olsa, sizə 
oxşamaq istəyirəm. Sözü ucaltmaq, sizin 
qalxdığınız zirvəyə ucaltmaq istəyirəm. Sizin 
yolunuzda sözün şəhidi olmaq istəyirəm. Bu 
dürr dəryasından adınıza, şücaətinizə dəyər 
verə biləcək inci tapmaq, sizin Vətəni can-
dan uca tutan eşqinizi mədh etmək istəyirəm.

İgidliyinizin bənzərsiz rəngini, qü-
rur verən hisslərini, döyüşlərinizin istisini 
tərənnüm etmək istəyirəm. Cürətinizdən, 
cəsarətinizdən gələcəyimizə nəfəs, səs 
göndərmək istəyirəm. İstəyirəm nəsillərin 
yaddaşına, qanına hopsun ruhunuzun Vətən 
sevgisi, Vətən üçün döyüşüb, şərəflə ölmək 
eşqi! 

Yox, yox, sizi ağlamıram, sizə yas saxla-
mıram. Siz əbədiyyətə yüksələn mələksiniz! 
Şücaətiniz sayəsində Tanrının sevgisini 
qazanmış müqəddəs ruhunuzla cənnətin 
əbədi sakinlərisiniz. Adınız nəsillərin ehti-
ramla baş əyəcəyi, üzündən öpəcəyi tari-
ximizin əbədi xatirə daşına həkk olunmuş 
səcdəgahdır. Yeddi dönəminiz fəxrlə, qürur-
la anacaq və yaşadacaq sizi, mənim şəhid 
qəhrəmanlarım. Şəhadətinizin cəsurluq 
dastanını yazmaq borcundan, qalaq-qalaq 
kitablar yazsaq, qəhrəmanlıq uvertüranıza 
çevriləcək musiqilər bəstələsək belə, yenə az 
olar, aciz qalar nəslimiz, nəsillərimiz.

Mənim Vətən sevdalılarım!
Qanınız düşən yerdə sərv qamətli xan 

çinarlar boy verəcək. Düşmən caynağından 
azad etdiyiniz, qanınızla suladığınız tor-

paq sizin yolunuzu gedəcək minlərlə igid və 
nər oğullar yetirəcək. Qisasınız alınlarına, 
qəhrəmanlıqlarınız yaddaşlarına yazılacaq 
ki, torpaqlarına qarı düşmən bir də ayaq 
basmasın. Bu Vətəndə baş qoyduğunuz daş 
da od püskürəcək düşmənə.

Mənim şəhid oğullarım! Canı ilə Vətənə 
can verən igidlərim!

Tumurcuqlanan arzularını Vətən üçün 
şəhid verən aslan ürəkli əsgərlərim! Siz 
üçrəngli bayrağımızı Şuşaya taxmaq üçün 
canınızı fəda etdiniz. Fəda etdiniz ki, xalqın 
tapdanmış, alçaldılmış ləyaqətini ayağa qal-
dırıb, mənliyimizi xəcalətdən qurtarasınız. 
Ruhları sərgərdan düşmüş dədə-babaların 
məzarlarına azadlıq suyu səpib, təşnələrini 
söndürəsiniz. İndi onlar sizin şəhid ruhları-
nızı alqışlayır, igidlərim!

Vətənə can verib ruhu əbədiyyətə qədər 
yaşayacaq şəhidlərim!

Ruhunuzla silahdaşlarınızın ön sıra-
larında gedib Qalibiyyət döyüşündə zəfər 
bayrağına çevrildiniz. Şəhid düşdüyünüz 
ana torpaqda ruhunuz üçrəngli bayrağa 
dönüb mərd oğulların qibləgahına, alınmaz 
qalasına çevrildi. Ölümünüzlə də düşmənin 
canına qorxu saldınız. Cəsurluğunuz, 
qəhrəmanlığınız düzü, dünyada kimlərisə 
heyran qoydu, kimlərinsə gözünün odunu 
aldı.  Şəhidliyinizlə də “can Azərbaycana 
kimsə bir də göz dikməsin” deyib azğın 
düşmənlərə əbədi mesaj verdiniz.

Sizi  heç cür unuda bilmirəm! Unu-
da bilmərəm! Unuda bilmirik, unuda 
bilməyəcəyik…

İlqar RÜSTƏMOV,
“Xalq qəzeti” 

Sizi kim unudar, şəhidlər?!

Düşmənin “dərsini verən” 
şəhid müəllimə ehtiramla 

Əsl müəllim üçün hər yan sinif otağıdır. O, öyrətmək istədiyini  hansı 
şəraitdə olsa, öyrədəcək. Dərs keçmək müəllimin vəzifəsidir. Bir də var “dərs 
vermək”, əlbəttə, bu ifadənin hansı anlamda işləndiyini gözəlim Azərbaycan 
dilinə az-çox bələd olan hər kəs bilir. Məsələn, filankəs filankəsin dərsini 
yaman verdi. Yəni ki ona, necə deyərlər, həyatı başa saldı. Bu mənada 44 
günlük vətən müharibəsində sinif otağını səngərə dəyişərək düşmənin layiqli 
dərsini verən müəllimlərimiz də oldu. Onlar  heç gözlərini də qırpmadan 
Vətən uğrunda canlarını fəda edərək adlarını şanlı hərb tariximizin qızıl 
səhifələrinə qanları ilə yazmağı bacardılar. 

Elxan Rzayev də bu sırada layiq olduğu 
şərəfli yeri tutan şəhid müəllimlərimizdən bi-
ridir (onlar barəsində heç zaman keçmiş za-
manda danışmaq mümkün deyil).

O, 1994-cü il avqustun 15-də Sabirabad 
rayonunun Qəzli kəndində anadan olub. 

2020-ci il sentyabrın 27-də torpaq-
larımızın Ermənistan işğalından azad 
edilməsi üçün, düşmənə cavab olaraq 
Azərbaycan Silahlı Qüvvələrinin başlatdığı 

hərbi əməliyyatlara qoşulub. Tezliklə Vətən 
müharibəsinə çevrilən hərbi əməliyyatların 
fəal iştirakçılarından olan Elxan Rzayev  
Cəbrayıl və Qubadlı rayonlarının azadlığı 
uğrunda gedən döyüşlərdə iştirak edib. 

 Noyabr ayının 1-i qorxubilməz müəllimin 
və əsgərin  son döyüşü oldu. Həmin gün  
Qubadlı döyüşləri zamanı şəhid olan Elxan 
Rzayevin ömür kitabının heç vaxt tamam-
lanmayan və heç vaxt köhnəlməyən son 
səhifəsi yazıldı.

O, öz qəhrəmanlığı ilə dostu qürurlandır-
dı, düşmənə isə ən böyük dərsini keçdi.

 O, öz ölümsüzlüyü ilə şərəfsiz düşmənə 
bir daha sübut etdi ki, vətən yoxdursa, can 
da yoxdur.

O, öz cəsarəti ilə sübut etdi ki, Azərbaycan 
xalqının heysiyyəti ilə oynamaq odla oyna-
maqdan qat-qat ağırdır. 

 O, öz imanı ilə sübut etdi ki, nə qədər ki, 
şəhidliyə təşnə olan oğullar var, bu millətin 
kürəyi heç zaman yerə gəlməyəcək.

 Onun şücaəti, qəhrəmanlığı, sözsüz ki, 
yerdə qalmadı. Ərazi bütövlüyümüzün təmin 
edilməsi uğrunda döyüş əməliyyatlarına 
qatılaraq hərbi hissə qarşısında qoyulmuş 
tapşırıqları şərəflə yerinə yetirdiyinə görə 
Elxan Rzayev Azərbaycan Prezidenti İlham 
Əliyevin  sərəncamları ilə "Vətən uğrunda", 
"Cəbrayılın azad olunmasına görə", "Qubad-
lının azad olunmasına görə" medalları ilə 
təltif edildi.  

 Sizlər bizim başımızı ucaltdınız, başınız 
həmişə uca olsun, əziz şəhidlər!

Səməd HÜSEYNOĞLU,
“Xalq qəzeti”nin bölgə müxbiri

35 saniyəlik son söhbət...

Şəhid kapitan Elvin Kazımovla 
bağlı rəsmi sənədlərdə deyilir: 1987-
ci il dekabrın 3-də Bakı şəhərində 
anadan olub. 2003–2006-cı illərdə 
Cəmşid Naxçıvanski adına Hərbi 
Liseydə, sonra Heydər Əliyev adı-
na Azərbaycan Ali Hərbi Məktəbində 
(AAHM) kəşfiyyatçı ixtisası üzrə təhsil 
alıb. 2011-ci ildə Silahlı qüvvələrin 
Təlim və Tədris Mərkəzinin Zabit ixti-
sas kursunu bitirib. 

Mexanikləşdirilmiş taborun 
qərargah rəisinin kəşfiyyat üzrə 
köməkçisi – kəşfiyyat taqımının, mo-
tatıcı taqımın, həmçinin dağ–atıcı bö-
lüyünün komandiri, AHM-nin kursant 
taqım komandiri – müəllim köməkçisi, 
cəbhə bölgəsindəki hərbi hissənin mo-
toatıcı bölük komandiri vəzifələrində 
xidmət edib. Tərtər rayonunun Ta-
lış kəndinin azadlığı uğrunda gedən 
döyüşlərdə oktyabrın 6-da şəhid olub. 
II Fəxri Xiyabanda dəfn edilib.

Xidmət müddətində “Azərbaycan 
Silahlı Qüvvələrinin 95 illiyi”, 
“Azərbaycan Ordusunun 100 illiyi” 
yubiley medallarına layiq görülmüş 
Elvin Kazımov Vətən müharibəsində 
vəzifə borcunu şərəflə yerinə 
yetirdiyinə görə, dövlət başçısının 
sərəncamlarına əsasən ölümündən 
sonra “Vətən uğrunda”, “Laçının 
azad olunmasına görə”, “Suqovuşa-
nın azad olunmasına görə” medalları 

ilə də təltif olunub.
Elvinin ailəsi Zığda Polad Həşimov 

küçəsi, 29 ünvanında yaşayır. 
Şəhidimizin xatirə işığına yığışmışıq. 
Atası Ədalət Kazımov oğlu haqqında 
toxdaq danışsa da, qəhərləndiyini hiss 
etdirməmək üçün sözlərinə ara verir: 
“Elvin ailədə çox deyib-gülən, danışan 
olub. İşində də o xasiyyətini saxlayıb. 
Uşaqlar danışırlar ki, tabeliyindəki 
əsgərlərin içində əsgər–zabit söhbəti 
olmayıb. Onlarla dost, qardaş kimi 
davranıb.” 

Anası Fədayə xanım oğlu haqqın-
da “sirdaşım idi”– deyir, “məktəbdə də 
yaxşı oxuyurdu, dostları da çox idi. 
Bir az dəcəlliyi, çılğınlığı vardı. Hərbi 
məktəbin kursantlarını görəndə se-
vinirdi ki, mən də hərbçi olacağam. 
O vaxt fikir vermirdim. Bir də eşitdim 
ki, Cəmşid Naxçıvanski adına hərbi 
liseyə hazırlaşıb, imtahan verir. Sonra 
Heydər Əliyev adına Ali Hərbi Məktəbi 
də  bitirdi və 2010-cu ildə təyinatla 
Ağcabədiyə göndərildi. Elvin bir çox 
rayonda xidmət edib, biz də arada 
3–5 günlük qonaq getmişik. Hər il ad 
günümdə məzuniyyət götürüb gələrdi 
evə – məni təbrik etməyə. Bir il özü-
müz Ağcabədiyə getdik. Dedi, ana, 
nə yaxşı gəldin. Məzuniyyət götürə 
bilmədim, gəlim. Ondan sonra gül alıb 
gedirəm məzarına ki, dur, məni təbrik 
elə”. 

   Bir üzü qız, bir üzü gəlin Gülərin 
– Elvinin həyat yoldaşının üzünə baxa 
bilmirəm. Könül həmdəmi, ömür-gün 
yoldaşıyla əbədi ayrılıqdan sonra si-
masına çökən kədər hələ çəkilməyib. 

Qırıq-qırıq xatirələri dilə gətirir: “Üç il 
nişanlı qalmışdıq”– deyir, “2016-cı ildə 
toyumuz oldu. Əvvəl kəşfiyyatçı idi, işi 
çətin, məsuliyyətli. Yəni hərbçi həyatı 
nə qədər çətindirsə, hərbçinin həyat 
yoldaşı olmaq da bir o qədər səbir 
istəyir... Oğlumuz Rəvan hələ dil aç-
mamışdı. Elvin deyirdi ki, Rəvandan 
ata kəlməsi eşitsəm, dünya mənim 
olar. Nə möcüzə ki, son gün evə 
gələndə Rəvan “ata” deyib üstünə 
qaçdı. Hər gün eyni vaxtda zəng edir-
di. Oktyabrın 3-ü, saat 13:39-da zəng 
etdi, 35 saniyə danışdıq. Hal-əhval 
tutdu. Kursantlarla təlimdəyəm dedi. 
Nə biləydim ki, bu son danışığımızdı, 
o səsi bir də eşitməyəcəyəm...”

Elvinin hərbçi qardaşı Elçin Ka-
zımov deyir ki,  arzuladığı kimi, ilk 
xidmətinə cəbhə bölgəsində baş-
ladı – Ağcabədidə. Yolu Beyləqan, 
Daşkəsən, Füzulidən keçdi... Sonra 
Bakı Ali Hərbi Məktəbinə qulluğa qa-
yıtdı. Zabit yoldaşı Ruslan Vəlizadə 
taqım komandirindən fəxrlə söz açır, 
“onun verdiyi tövsiyələr, tapşırıqlar 
həmişə köməyimizə çatır. Zabit kimi 
şəxsi heyətimizi onun tövsiyələrinə 
əsasən tərbiyə edirik” – deyir.  Dö-
yüş yoldaşı Famil Mirəliyev bölük ko-
mandirinin şəhid olduğu anı xatırlayır: 
“Kapitan Kazımov deyirdi ki, “Vətən 
üçün bir canımız heç nədir, Bizim 
min canımız olsa yenə fədadır”. Okt-
yabrın 6-da postu təhvil verib, başqa 
döyüş əməliyyatını icra etmək üçün 
getdiyimizdə, bölük öncə aşağı endi. 
İriçaplı silahları maşına yükləyəndə, 
xəbər aldıq ki, yuxarıdakılar  pusquya 

düşüblər. Komandir də həmin pusqu-
da atışmada şəhid olub”...

Dili-dodağı quruyan ata fikirlərini 
zorla ifadə edir: “Pandemiya vaxtı idi. 
Bir də eşitdik ki, Elvin belə... atayam... 
Amma qürur  duyuram ki, oğlumun 
ölümü Vətən yolunda olub. Digər yan-
dan, nə bilim? Uşaq qaldı, ailə qaldı... 
Nə deyim? Ölümünü heç cür qəbul 
edəmmirəm. İşdən gəlirdi, uşağı par-
ka gəzməyə aparırdı. Sevinirdik, se-
vincimiz yarıda qaldı. Hamının şəhid 
balasına yanıram. Tək mənimki deyil 
ki, amma içimdə başqa yanğıdı... 

Ana gözündən axan seli saxlaya 
bilmir. Dərdi deyiləsi deyil ki... Həmin 
gün evə zəng gəlib ki, bura həyət evi-
dir, yoxsa bina? Deyib ki, həyət evi. 
Evdə kimlərin yaşadığını soruşub-
lar. Cavablayıb. Ürəyi sıxıldığından 
küçəyə çıxıb. Gördüyü mənzərədən 
təəccüblənib. İcra hakimiyyətindən, 
qonşulardan adamlar küçədə topla-
nıb. Fədayə xanım onlara yaxınlaşan 
kimi söhbətlərini kəsib aralanıblar. 
Kimsə deyib ki, binanın arxasına şəhid 
gətirirlər. Deyib, ay Allah, görəsən han-
sı yazığın balasıdır? Girib içəri, özünü 
saxlayammayıb. Tanımadığı şəhidi 
bəs deyincə ağlayıb. İstəyib getsin 
akademiyaya xəbərə ki, binadan şəhid 
olan var. Nə biləydi ki, bayrağa bükü-
lüb gətirilən balası Elvindi. Deyir, “elə 
o anda ağlım başımdan çıxdı. Biz onu 
beş addımlığımızda, hərbi akademi-
yada bilirdik, sən demə, o Vətənə can 
verməyə gedibmiş. Verdi, gəldi... Okt-
yabrın 3-də danışmışıq son dəfə. Bizə 
demişdi ki, 9 nəfər kursantım var, təlim 
keçəcəm. Evə gələ bilməyəcəm. Çün-
ki pandemiya vaxtı idi, qadağalar var-
dı. İş yerində də tapşırıbmış ki, soruş-
salar, deyin, buradadır. Elvinin şəhid 
olduğunu nəşinin evə gətirilməsindən 
15 dəqiqə əvvəl bildik. Deyin, dözüləsi 
dərddirmi?” 

Zərifə BƏŞİRQIZI,  
“Xalq qəzeti”

...Hər dəfə şəhid ailələrinin qapılarını döyəndə kiminsə 
yarasının közünü qoparacağımdan ehtiyat edir, “heç nə 
soruşmayacağam, yalnız dinləyəcəyəm” – deyirəm. Dərdli 
adama soyuqqanlı qulaq asmağın özü ürək istəyir. O ki ola, 
oğul itirən ana-atanın sızıltılı xatirələrini eşidəsən...

AZƏRBAYCAN EDƏNLƏR!

“Şuşa əfsanəsi” – Albert!
Birinci Qarabağ müharibəsində qeyri-adi şücaətlər 

göstərərək şəhid olmuş əfsanəvi tankçı, Azərbaycanın 
Milli Qəhrəmanı Albert Aqarunov adını  xalqımızın qəhrəmanlıq 
tarixinə qızıl hərflərlə yazdırıb. 

Albert doğulub boya-başa çatdı-
ğı Bakını, bütün Azərbaycanı canın-
dan çox sevib. Buna ən gözəl sebut 
onu şərəfli bioqrafiyasıdır. Albert 
1990-cı illərin əvvəllərində erməni 
yaraqlıları Qarabağda zorakılıqlar 
törədəndə, bir an tərəddüd etmədən 
könüllü cəbhəyə yollanıb. 

Elə ilk döyüşlərdəcə məlum olub 
ki, bu gülərüz, mehriban “yəhudi ba-
lası” mahir tankçıdır. O, həm də son 
dərəcə sərrast snayper olması ilə 
diqqəti cəlb edib. Döyüşçü dostları 
bu gün də fəxrlə deyirlər ki, Alber-
tin tankdan açdığı atəşlər heç vaxt  
hədəfdən  yayınmayıb.

Albert cəbhədə çox sayda ağır 
döyüşlərdə iştirak edib. Cəbhədə 
ona uğur, yenilməzlik rəmzi kimi ba-
xıblar. O, tankından açdığı sərrast 
atəşlərlə azğın düşmənin çox sayda 
canlı qüvvəsini və ağır texnikasını 
məhv edib.

Albertlə bir yerdə vuruşan 
cəbhə yoldaşları onun şərəf və  
qəhrəmanlıq dastanı barədə hər 
yerdə böyük qürur hissilə, usan-
madan söz açırlar. Birinci Qarabağ 
müharibəsində ilk azərbaycanlı qa-
dın-döyüşçü kimi ad-san qazanan, 
mahir snayperçi Növrəstə Yusifova 
Albertdən həmişə olduğu kimi, bu 
dəfə də sevinə-sevinə söz açdı:

-- Mən onu ilk dəfə 1992-ci ilin 
aprelində Şuşada görmüşəm. Bu-
rada onun haqqında əfsanələr do-
laşırdı. Aprelin ya 24-ü, ya da 25-i 
idi. Biz bir dəstə döyüşçü Şuşada 
qərargahın qarşısında söhbət edir-
dik. Uşaqlardan kimsə dedi ki, “odur, 
Albert də gəlir!” 

O, qeyri-adi bir döyüşçü idi. Bir 
də görürdün ki, Albertin tankı quş 
kimi gah “Üçbuğ” deyilən hündür 
yerə qalxır, gah Daşaltı yoluna tərəf 
enib oradan, ya da “Cıdır düzü” 
tərəfdən düşmənin zirehli texnikası-
na atəş açırdı. 

Şuşanın müdafiəsi zamanı BTR 
komandiri olmuş döyüşçü İlham 
Ömərov da Albert haqqında böyük 
həvəslə danışaraq dedi:

--Mən Albertin Şuşada bir 
döyüşdə düşmənin 3 zirehli texni-
kasını necə məhv etdiyinin şahidi 
olmuşam. Bu, çox parlaq döyüş idi, 
təbii ki, heç vaxt yadımdan çıxmır. 

Dəqiq yadımdadır. 1992-ci il ma-
yın 7-si idi. Həmin gün ermənilər bir 
T-72 və üç BTR-lə hücuma keçdilər. 
Albertin tankı birdən Şuşanın gi-
riş qapısından ildırım kimi sıçrayıb 
düşmənin zirehli texnikasını “qarşı-
lamağa” getdi. 

Albert məharətlə manevr edərək 
erməni tankına yaxınlaşıb atəş açdı. 
Erməni tankı Albertin ilk atəşindən 
sonra artıq yanırdı!

Döyüş isə davam edirdi. 
Ermənilərin üç BMP-sindən birincisi 
isə aşağıdan, yeməkxana tərəfdən 
Şuşaya doğru gəlirdi. Ermənilər 
guya hiylə işlədib, Albertin tankına 
aşağı tərəfdən yaxınlaşmağa cəhd 
etdilər. Lakin xamlıq edib yolun alt 
tərəfindəki üstü torpaqla örtülmüş 
tövlənin üstünə çıxanda, dam uçdu 
və BMP içərisindəki ermənilərlə 
bərabər dərəyə yuvarlandı.

Döyüşün axırına qədər onlardan 
bir xəbər çıxmadı. Görünür, tankla 
bərabər içindəkilər də yanmışdı-
lar. Bundan sonra, ermənlilər şərti 
siqnal işarəsi verib geri çəkilməyə 
başladılar. Düşmənin ikinci BMP-si 
avtobazanın yanından dal-dalı aşa-
ğı enirdi. Avtobaza təpənin üstündə 
idi. Şuşanın yolu dik və dolanbac 
olduğundan bir müddət həmin BMP 
gözdən itdi. 

Üçüncü BMP yenə Şuşaya qal-
xan yolla üzüyuxarı çıxanda, erməni  
BMP-ləri üzbəüz çıxdılar. Aşağı-
dan gələn BMP-dəkilər bilmədilər 
ki, yuxarıdan gələn, əslində, BMP 
özlərinkidir. Ermənilər öz zirehli tex-
nikalarının yalnız arxasında ağ xaç 
işarəsi çəkirdilər. BMP-lər üzbəüz 
gəldiyi üçün aşağıdan gələn BMP-
dəki erməni snayper xaç işarəsini 
görməyib atəş açdı.

 Yuxarıdan gələn, təbii ki, aşağı-
dan gələn zirehli maşının özlərinki 
olduğunu bilirdi. Həmin BMP-ni alov 

bürüdü. Digər BMP-dəkilər 3 metr 
irəli keçəndən sonra başa düşdülər 
ki, səhv ediblər. Lakin artıq gec idi 
və döyüş meydanından ermənilər 
qaçmağa başladılar.

İlham Ömərov daha sonra dedi:
– Bu hadisəni bütün təfərrüatı ilə 

ona görə danışıram ki, ermənilərin 
həmin gün belə ciddi səhvlərə yol 
verməsinə Albertin tankından qor-
xaraq vahiməyə düşmələri səbəb 
olmuşdu. Ona nahaq yerə “Şuşa 
əfsanəsi” demirdilər. O, öz tankı 
ilə ermənilərin başına od yağdı-
rırdı. Onun adı çəkiləndə düşmən 
xofa düşürdü. Belə, qorxubilməz, 
yenilməz döyüşçü idi Albert!

Albertlə bir çox döyüşlərdə çiyin-
çiyinə vuruşan Elşən Atakişiyev 
söylədi ki, Albertin ölümündən son-
ra bizim döyüşçülər öz tanklarının 
üzərinə “Albert” sözü yazmışdılar. 
Bu, hər bir döyüşçüdə dərin qürur və 
məsuliyyət hissi yaradırdı.  

Düşmənlər üstündə “Albert” yazı-
lan bir tankımızı vuranda sevinməyə 
macal tapmamış görürdülər ki, o biri 
tərəfdən başqa bir “Albert” çıxdı. 
Hava rabitəsi ilə ermənilərin qorxu 
və təlaş içində deyindiklərini eşidir-
dik ki, “bu, Albertlər nə qədərdir?”

Albert Aqarunov Şuşanın sü-
qutundan bir gün əvvəl, 1992-ci 
il mayın 8-də düşmənin snayper 
atəşindən həlak olub. Bu, təbii ki, 
onun döyüşçü dostları üçün olduqca  

ağır itki idi. 
Albertin döyüşçü dostları – 

Növrəstə Yusifova, İlham Ömərov, 
Elşən Atakişiyev,  Sədrəddin 
İsgəndərov və başqaları hər dəfə 
Şəhidlər xiyabanına gedəndə  bura-
da Albertin məzarını mütləq ziyarət 
edirlər, üzərinə tər gül dəstələri 
düzürlər.  

…İgid döyüşçü Albert Aqarunov 
Azərbaycan Respublikası Preziden-
tinin 7 iyun 1992-ci il tarixli fərmanı 
ilə ölümündən sonra Azərbaycanın 
Milli Qəhrəmanı fəxri adına layiq gö-
rülüb. Təhsil aldığı Bakının Əmircan 
qəsəbəsindəki  154 nömrəli tam orta 
məktəb hazırda onun adını daşıyır. 
Məktəbin önündə qəhrəmanın büs-
tü qoyulub. Burada Albertin şanlı 
döyüş yoluna həsr olunmuş muzey 
yaradılıb. 

Bu günlərdə Milli Məclisin de-
putatı Anatoli Rafailovla görüş-
düm. Fəxrlə dedi ki, Azərbaycanın 
Milli Qəhrəmanı Albert Aqarunov 
Azərbaycan və yəhudi xalqları-
nın əbədi dostluq rəmzlərindən 
birinə çevrilib. Hər ikimiz eyni anda 
qəlbimizdən dilimizə axan bu sözləri 
dedik: Bu gün Şuşa azaddır. Deməli, 
bütün şəhidlərimiz kimi, “Şuşa 
əfsanəsi”nin də ruhu şaddır!

Məsaim ABDULLAYEV,
“Xalq qəzeti”

Baş leytenant Muxtar Qasımlı əbədi yol-
çuluğa çıxsa da, doğmalarının, yaxınlarının 
xatirəsində elə əvvəlki gülərüz, zarafatcıl, meh-
riban dost və peşəkar idmançı kimi həmişə ya-
şayacaq.  Hazırda Bakının idman zallarının bir 
çoxunda onun adı çəkiləndə yenə “bizim Mux-
tardır” sözlərini eşitmək olar.

Deyilənlərə görə, uşaqlıqda çox dəcəl, çıl-
ğın olub. Çoxhərəkətli olduğundan ailəsi onu 
idmana yönəldib. Futbol, karate, kikboksinqlə 
məşğul olub. 5 yaş yarımında məktəbə qoyub-
lar. İlk dərs günü yoxlama varmış. Çox kiçik 
olduğundan, sinifdə gedib 1-ci partada oturub. 
Müəllim içəri gələndə deyib ki, sən bağça uşa-
ğısan, məktəbə gəlmə. Sonra onun çalışqan-
lığını, hazırlıqlı olduğunu görüb təhsilə davam 
etməsinə icazə veriblər.

Anası Almaz Qasımova  yana-yana danışır, 
gözünü bir yumub on yerdən yaş tökür. “Mux-
tar ortancıl uşaq olsa da, özünü böyük qardaş 
kimi aparırdı. Böyüklüyünü hiss elətdirirdi. Ki-
çik qardaşı Orxanın ali təhsil almasında, idma-
na istiqamətlənməsində Muxtarın böyük rolu 
olub. Orxan Muxtarın şəhidliyindən sonra sırf 
idmana yönəlib. Onun adını əbədiləşdirmək 
üçün “Muxtar Qasımlının xatirəsinə respubli-
ka çempionatı” keçiriləndə Orxan 2-ci yeri tut-
du. Demək istəyirəm ki, onun yolunu davam 
etdirən var. Muxtar müharibəyə gedəndə bizə 
bildirməmişdi. Atası Əli Qasımov da oğlunun 
gedişindən öncədən xəbərsiz olub. Deyir ki, 
“səhər saat 7-30-da mənə zəng gəldi ki, ata, 
gəl, voyenkomata, maşını götür. Ona qədər biz 
bilmirdik ki... Getdik, ki, millət orada. Heç onun-
la görüşə bilmədik. Sonadək Beyləqandayam 
deyirdi”.

İstiqlal Muzeyindən zəng edib Muxta-
ra  aid özəl əşyalardan istəyəndə ana etiraz 
edib. “Elə ağır vaxtlarımız idi ki, – deyir, Mux-
tarın heç nəyini kimləsə bölüşmək istəmirdim. 
Onun yoxluğunu çox ağır keçirdik, kimsəyə 
belə günlər yaşamağı arzu etmirəm. Muxta-
ra aid nə vardısa, hətta qazandığı kuboklarını 
da vermək istəmədim. Sonradan fikirləşdim ki, 
bu addımım ən birinci Muxtara haqsızlıq olar. 
Onu tanıtmaq lazımdır. Oğlum tək ailəsi üçün 
şəhid olmadı ki, o, milləti, xalqı, torpağı naminə 
şəhadətə qovuşdu. Ona görə şəxsən ona aid 
əşyaları da, disklərini də aparıb təhvil verdim 
ki, xalq qəhrəmanını tanısın. Heç kim dünyanı 
tutub durmayacaq. Amma onlar əbədi yaşaya-
caqlar.”

Azərbaycan Bədən Tərbiyəsi və  İdman 
Akademiyasının prorektoru Fərid Mansurov 
Muxtarın həm idmançı, həm tələbə, həm in-
san kimi həmişə fərqləndiyini deyir: “Yadım-
dadır, onun anım gününü təşkil etmişdik. Aka-
demiyada təhsil müddətində ona dərs deyən 
müəllimlər Muxtar haqqında  ürəkdolusu da-
nışdılar, tələbə kimi də nümunəvi olduğunu 
dedilər. Bir insanda bu keyfiyyətlərin hamısının 
toplanması Allahın ona bəxş etdiyi vergidir. 
Akademiya tələbələrindən 14 nəfər şəhid olub. 
Rəhbərlik tərəfindən tədris korpuslarından 

birində hər auditoriyaya şəhidlərdən birinin adı 
verilib, hər otağın qarşısında kiçik büstləri qoyu-
lub. Tək akademiya yox, hər birimiz şəhidlərin 
adını yaşatmalıyıq, ucaltmalıyıq. Hazırda 30-
dan çox məktəbdə Muxtarın adına siniflər 
fəaliyyət göstərir. Uşaqlar onun kimi idmançı 
olmağı arzulayırlar. Muxtar müharibədə şəhidlik 
məqamına yüksəlməsi ilə öz sözünü dedi”.

Dostu Anar Ağayev onun məxsusi gülüşü-
nü xatırlayır. Deyir ki, daxilində boşluq da olsa, 
problem, narahatlıq da olsa, həmişə elə gülür-
dü ki, deyirdin dünya bunundur. Onun zala daxil 
olanda etdiyi akrobat hərəkətləri, vurduğu sal-
tolar unudulası deyil.

 Fuad Məhəmmədzadə ilə çox yaxın olub. 
Deyir ki, onunla tanışlığımız elə bu zaldan 
başlayıb. Müharibəyə getməzdən əvvəl son 
günlərimizi elə bir yerdə olurduq. Yay idi. Pan-
demiya olduğundan, zallar qapalı idi. Tez-tez 
zəng edirdi ki, hazırlaş, gəlim səni götürüm, 
gedək dənizə. 2020-ci il sentyabrın 24-də 
ortaq dostumuz Cavadın ad günündə otur-
muşduq. Muxtarı adını könüllü yazdırdığına 
görə səfərbərlik xidmətinə çağırmışdılar. Tort 
kəsdiyimiz vaxt zəng vurduq ki, kaş, sən də 
burda olardın, bir yerdə qeyd edərdik. Dedi, 
narahat olmayın, qayıdım gəlim, qeyd edərik”. 
Fuad deyir ki, sonuncu dəfə yarışda qalib olan-
da gəldi, təbrik elədik. Dedi ki, kaş elə bu divar-
da mənim şəklim olardı, gülüşdük. Qismət elə 
gətirdi ki, şəhid oldu, şəklini vurduq həmin di-
vara. Qəbrini ziyarətə gedəndə şəklinin yerində 
boşluq görürəm. Çünki o qədər pozitiv, gülərüz 
idi ki, onun yoxluğuna inanmıram.

Muxtar haqqında idmançı dostları deyirlər 
ki, o, təcrübəsiz cavanları görən kimi tez 
ətrafına toplayırdı, özü ilə bərabər məşqə qo-
şurdu, geri qalmasına imkan vermirdi. Muxtar 
tək özünü sevmirdi, istəyirdi hamı irəli getsin. 
Ətrafdakılara əl tutmağı sevirdi. Çətinliyi olana 
dəstək olurdu. Dostları idman zalında hər gün 
işə gələndə onun şəkli ilə qarşılaşırlar, onu 
görürlər. Əmindirlər ki, o da dostlarını görür.

Zərifə BƏŞİRQIZI,  
“Xalq qəzeti”

İdmançının döyüş hünəri

Vətən Müharibəsində şəhid olmuş qəhrəmanlarımızdan biri də Muxtar Qasımlıdır. O, 
23 fevral 1993-cü ildə Bakıda anadan olub. 2009–2013-cü illərdə Azərbaycan Dövlət 
Bədən Tərbiyəsi və İdman Akademiyasında kikboksinq fakültəsi üzrə bakalavr 
təhsili alıb. 2019-cu ildə fitnes üzrə Azərbaycan çempionu adına layiq görülüb. 
Həqiqi hərbi xidmətini davam etdirəkən Silahlı Qüvvələrin Təlim və Tədris Mərkəzinə 
zabitlik kursuna yazılır. Azərbaycan Silahlı Qüvvələrinin baş leytenantı olan Muxtar 
Qasımlı 2-ci Qarabağ müharibəsi zamanı oktyabrın 2-də Füzuli döyüşlərində 
qəhrəmancasına şəhid olub. Bakıda Qala qəbiristanlığında dəfn olunub.

Az yaşadı, amma dünyadan şərəfli adla köçdü
Elman Ağamirzə oğlu Babaxanov 1993-cü il dekabrın 17-də 
Bakı şəhərində anadan olub. 2009–2012-cü illərdə Cəmşid 
Naxçıvanski adına Hərbi Liseydə, 2012–2016-cı illərdə isə 
Heydər Əliyev adına Ali Hərbi Məktəbdə təhsil alıb. Leytenant 
E.Babaxanov  Vətənə xidmətə 2016-cı ildə Naxçıvandan 
başlayıb. 2018-ci ildə baş leytenat rütbəsi ilə Şahbuza – 
kəşfiyyat bölüyü komandirinin müavini vəzifəsinə göndərilir.

Müharibə zamanı Elman könüllü 
şəkildə xüsusi təyinatlıların tərkibində 
Cəbrayıl, Füzuli, Zəngilan və 
Xocavəndin azadlığı uğrunda gedən 
döyüşlərdə iştirak edib. Şücaətinə 
görə, noyabrın 4-də vaxtından əvvəl 
kapitan rütbəsinə layiq görülür, 5 gün 
sonra Xocavənddə snayper gülləsilə 
başından yaralanır, taqım komandiri-
nin qucağında şəhadətə yüksəlir. Son 
sözü “Hər şey yaxşıdır!” – olub. Elman 
II Fəxri Xiyabanda dəfn edilib. Ase-
na adlı bir qızı yadigar qalıb. Elman 
Babaxanov ölümündən sonra “Vətən 
uğrunda” , “Xocavəndin azad olunma-
sına görə” medalları və “Azərbaycan 
Bayrağı” ordeni ilə təltif edilib.

Anası Validə Babaxanlının 
sözlərinə görə, Elman çox sakit uşaq 
olub, mübahisə etməyi sevməyib. Ha-
mıya hörmətlə yanaşıb və məktəbdə 
əlaçı olub. 8-ci sinifdən hərbi məktəbə 
getmək istəsə də, anası ondan ayrı 
qalmağa razı olmayıb. Bir il sonra ana-

sını birtəhər razı salıb və  9-cu sinifdən 
C.Naxçıvanski adına hərbi liseyə da-
xil olub. Elman hərbçi olmağı o qədər 
çox sevirmiş ki, liseydən evə gələndə 
də əynini dəyişmirmiş. Həyətdə onun-
la oxuyan uşaqlar hamısı paltarlarını 
dəyişib küçəyə çıxanda Elman özünü 
o geyimdə xoşbəxt sanırmış.

Müharibəyə gedəndə anası onko-
loji xəstəlikdən əziyyət çəkdiyinə görə, 
ona bildirməyib ki, səhhətini ağırlaş-
dırar. İşdə qalacağını deyib. Telefonla 
əlaqə saxlayırmış. Müharibə bitəndən 
sonra, ayın 8-də yenə zəng edib ki, 
sabah gəlirəm, hələ anama deməyin, 
gələndə özüm başa salaram. No-
yabrın 9-da şəhid olub. Yalnız həmin 
vaxt anaya deyiblər ki, Elman işdə 
deyil, Füzulidə yaralanıb. “Mən onu 
tək böyütmüşəm” – deyə xəstə ana 
dillənir: Ayın 17-si idi. Yaralı xəbərini 
eşidəndə elə bil, dünya başıma uçdu. 
Qızımla Füzuliyə getdik. Orada bizə 
çadırla örtülü yeri göstərib dedilər ki, 
Elman ordadır. Biz elə bilirik, yaralı-
dır. Palatkaya girəndə yan-yana dü-
zülmüş şəhidləri gördüm: 7 nəfər idi. 
Mənim o halımı kimsəyə arzulamıram. 
Gətirdik... Elman mənim hər şeyim idi. 
30 yaşı hələ gələn il olacaq. Onsuz 
yaşaya bilmirəm. Mənimki yaşamaq 
deyil... Ölə də bilmirəm... Oğlumu no-
yabrın 18-də 2-ci Fəxri xiyabanda dəfn 
etdiər”.

Həyat yoldaşı Züleyxa Babaxa-
nova göz yaşları içində danışır: “El-
man o qədər həlimxasiyyət idi ki, 
heç kəsin qəlbinə dəyməz, incidəcək 
söz söyləməzdi. Sağlığında da, 
şəhidliyindən sonra da onun haq-
qında tanıyanlar ancaq xoş sözlər 
deyiblər. İşdən ən tez 9-da gəlirdi. Qı-
zımız Asena o vaxt yatır deyə, yemək 
yeməzdən öncə yarım saat onunla 

oynayardı. ...Gedəndə Elmanın pal-
tarlarını özüm yığdım. Müharibə boyu 
bir dəfə də ağlamadım. Hər gün 10 
saniyəlik də olsa zəng edir, ya mesaj 
yazıb halımızı soruşurdu. Elman okt-
yabrın 11-də  uçdu Bakıya. Döyüş yol-
daşlarından aldığımız məlumata görə, 
onun yolu Cəbrayıl, Füzuli, Zəngilan, 
sonda Xocavənddən keçib. Elman 
kəşfiyyatçı idi, amma onu xüsusi 
təyinatlıların tərkibinə daxil etmişdilər. 
...Az qala hər gün Naxçıvana şəhid 
gəlirdi. Pis olurdum. Amma öz  başına 
gələndə... O bambaşqa hissdir... Hər 
ailədə problemlər olur, deyirdi, da-
rıxma, həll edəcəyik. Ondan xəbər o 
vaxt gəldi ki, Elman iki əməliyyatdan 
çıxıb. Komada olduğundan gözləyirlər 
ki ayılsın, üçüncü də olacaq. Yəqin 
ki, onda bizi aldadırdılar. Çünki hamı 
ağlayırdı. Əlacım namaz üstə duala-
ra çatdı ki, Allahım, məni çarəsiz bu-
raxma. Amma o gün mən çarəsizliyi 
tanıdım. Dostları ondan soruşublar-
mış ki, hansı rütbəyədək yüksəlmək 
istəyərdin. Deyib: “Ən yüksək olan 
şəhidlik zirvəsinə.”

Elgün Dadaşov danışır ki, Elman 
kursant yoldaşlarından tamamilə fərqli, 
liderlik xüsusiyyətinə malik idi ki, bu da 
bizim  məktəbin  kursantlarına daha 
çox lazımdır. Biz də müharibədə iştirak 
etdik, amma şəhidlik nəsib olmadı. O 
kursantlarımız ali məqama yüksəldilər 
ki, onların təhsil müddətində də öz 

dəst-xətləri olmuşdu, müharibədə də 
imza qoydular. Elman 500 kursantın 
arasında növbəti rütbəni  döyüşlər za-
manı ilk alan olub. Məktəbimizdən 60 
nəfər kursant şəhid olub. İndi xidmət 
edənlərdən iki nəfər Vətən Müharibəsi 
Qəhrəmanı adı alıb. Bölük komandiri 
kimi onlarla  fəxr edirəm.

Zabit yoldaşı Qadir Musayev  
onunla 2009-cu ildən tanış olub. “Bu 
tanışlığımız, dostluğumuz Vətən 
müharibəsinə qədər davam etdi, – de-
yir. Liseydən sonra Ali Hərbi Məktəbdə 
də bir yerdə idik, zabit rütbəsi aldıqdan 
sonra yollarımız ayrıldı. Mən Bakıda, 
Elman Naxçıvanda xidmətə başla-
dıq. Müharibə vaxtı Füzulidə olanda 
zəngləşdik. Sən demə, sonra ikimiz 
də Xocavənd istiqamətində olmuşuq. 
Şəhid olduğunu noyabrın 20-dən 
sonra eşitdim. Qubadlı istiqamətində 
xidmətdə olanda kursant yoldaşım 
Həşimov Asifə zəng edib yoldaş-
larımızdan Abbaslı Arifin qəbrini 
ziyarət edib-etmədiyini soruşdum. 
O da dedi ki, əlbəttə, onu da Elmanı 
da... Onda bildim ki, Elman da şəhid 
olub. Elmanın sevdiyi futbol klubu 
vardı – Fənərbağça. Hara baxırdın, 
Fənərbağça şərfi, formaları.. Futbolu 
sevirdi.

Elman çox az yaşadı, amma dün-
yadan şərəfli adla köçdü... 

Z.HÜSEYNOVA,  “Xalq qəzeti”

Cəsur kəşfiyyatçı

Belə qəhrəman Vətən oğul-
larından biri də İkinci Qarabağ 
müharibəsində əvvəldən sonadək 
torpaqlarımızın azadlığı uğrun-
da şücaətlə vuruşmuş, cəsur 
döyüşçü Hikmət Zahir oğlu Ab-
baslıdır. Ailəsinin ilk göz nuru 
olan Hikmət uşaq yaşlarından 
Vətənə, torpağa bağlılıq ruhunda 
tərbiyə olunmuşdu. Atası Zahir 
kişi balaca və isti evinin qonaq 
otağında hələ uşaqlar körpə ikən 
üçrəngli bayrağımızı və müasir 
Azərbaycanın xəritəsini asmış-
dı. Bütün bunlar zaman keçdikcə 
yetkinlik yaşına çatan Hikmətin 
milli vətənpərvərlik ruhunda 
böyüməsinə ciddi təsir etmişdi.  

Hikmət 1999-cu il yanvarın 
18-də Beyləqan rayonunda ana-
dan olmuşdur. O, 2006-2016-cı 
illərdə Fərman Hacıyev adına 2 
saylı orta məktəbdə təhsil almış-
dır. Məktəbi bitirdikdən sonra 
Bakı Dövlət Humanitar Kollecinə 
daxil olmuş, lakin 2017-ci il  yan-
varın 19-da həqiqi hərbi xidmətə 
çağırıldığı üçün kollecdə təhsilini 
donduraraq hərbi xidmətə yollan-
mışdır. Hərbi xidmətini Naxçıvan 
Muxtar Respublikasında keçmiş-
dir. Naxçıvanda hərbi xidmətdə 

olduğu müddətdə də nizam-in-
tizam qaydalarına ciddi riayət 
etməsi ilə seçilmişdir.  

Hərbi xidmətdən geri 
döndükdən sonra Hikmət bir 
müddət Bakı şəhərində siq-
nalizasiya və təhlükəsizlik 
şirkətlərindən birində çalışıb. Tez 
bir zamanda orada da, çalışdığı 
kollektivin rəğbət və sevgisini 
qazanıb. 

2020-ci ilin Tovuz hadisələri 
zamanı Ali Baş Komandan İlham 
Əliyevin çağırışı ilə könüllü ordu 
sıralarına yazılaraq avqustun 20-
də müddətdən artıq həqiqi hərbi 
qulluqçu kimi fəaliyyətə başla-
mışdır.

Azərbaycan Ordusunun giziri 
olan Hikmət Abbaslı 2020-ci il 
sentyabrın 27-də başlayan Vətən 
müharibəsi zamanı kəşfiyyatçı 
kimi qətiyyətli döyüşlərə atılıb. O, 
Azərbaycanın ərazi bütövlüyünün 
təmin edilməsi uğrunda döyüş 
əməliyyatlarında kəşfiyyatçı kimi 
böyük şücaətlər göstərmişdir. 
Hikmət bir kəşfiyyatçı kimi hərbi 
hissə qarşısında qoyulmuş tap-
şırıqların icrası zamanı vəzifə 
borcunu daim şərəflə yerinə ye-
tirmişdir.

O, Cəbrayılın, Xocavəndin, 
Füzulinin və Şuşanın azadlığı 
uğrundakı döyüşlərdə vuruşmuş-
dur. Daşaltı və Suşa istiqamətində 
gedən döyüşlərdə xüsusi 

qəhrəmanlıq göstərmişdir. Hikmət 
9 noyabr 2020-ci ildə Xocalı ra-
yonunun Muxtar və Şuşakənd 
kəndlərinin arasında keçirilən 
hərbi əməliyyatlarda döyüş tapşı-
rığının yerinə yetirilməsi zamanı 
şəhid olmuşdur. Onun nəşi 10 no-
yabr tarixində ərazidən çıxarılmış 
və 11 noyabr tarixində Beyləqan 
rayonunda yerləşən Şəhidlər xiya-
banında torpağa tapşırılmışdır. 

Azərbaycan ərazilərinin işğal-
dan azad olunması zamanı döyüş 
tapşırıqlarını yerinə yetirərkən 
mərdlik və igidlik göstərdiyinə 
görə Azərbaycan Prezidenti İlham 
Əliyevin sərəncamlarına əsasən 
“Vətən uğrunda”, “İgidliyə görə”, 
“Cəbrayılın azad olunmasına 
görə”, “Füzulinin azad olunması-
na görə”, “Xocavəndin azad olun-
masına görə” və  “Şuşanın azad 
olunmasına görə” medalları ilə 
təltif edilmişdir.

Sonda qeyd etmək istərdim 
ki, Hikmət kimi şərəfli döyüş 
yolu keçərək, Vətənimizin azad-
lığı və bötövlüyü uğrunda canını 
qurban vermiş igid oğullarımızın 
sayı minlərlədir. Şübhəsiz ki, za-
man keçəcək, lakin  onların adları, 
göstərdikləri hünər dastanları heç 
vaxt unudulmayacaq və  dillərdə 
əzbər olacaqdır. 

Elçin ABBASOV,  
“Xalq qəzeti”

Uca Yaradan hər birimizi eyni yaratsa da, yaşadığımız 
ömürlər, talelər fərqli olur. Elə ömürlər, talelər var ki, 
yalnız müqəddəs amala xidmət edir. Xoşbəxtlikdən 
ərazi bütövlüyümüz uğrunda canlarından keçməyi 
bacaran igid, qeyrətli oğullarımız çoxdur.

Hərbi Prokurorluqda  
elmi-praktik konfrans

8 Noyabr-Zəfər Günü münasibətilə Azərbaycan Respublikasının 
Hərbi Prokurorluğunda Milli Məclisin deputatlarının və ictimaiyyət 
nümayəndələrinin iştirakı ilə Müdafiə Nazirliyinin, Dövlət Sərhəd 
Xidmətinin və Daxili İşlər Nazirliyinin Daxili Qoşunlarının Vətən 
müharibəsində iştirak etmiş hərbi qulluqçuları, o cümlədən qazilər 
ilə görüş, eləcə də “Müzəffər Ali Baş Komandan və qalib xalq” 
mövzusunda elmi-praktiki konfrans keçirilib.

Hərbi Prokurorluğun mətbuat 
xidmətindən bildiriblər ki, tədbirdən 
öncə Hərbi Prokurorluğun inzi-
bati binasında yerləşən “Heydər 
Əliyev guşəsi”ndə ulu öndər Heydər 
Əliyevin büstü önünə gül dəstələri 
düzülərək, nəhəng tarixi şəxsiyyətin 
əziz və unudulmaz xatirəsi bir 
dəqiqəlik sükutla yad edilib, dahi 
insanın parlaq xatirəsinə dərin ehti-
ram ifadə olunub.

Əvvəlcə mərasim iştirakçıları 
ölkəmizin müstəqilliyi və ərazi bü-
tövlüyü uğrunda canlarını fəda et-
miş bütün şəhidlərimizin müqəddəs 
və unudulmaz xatirəsini bir dəqiqəlik 
sükutla anıb, qazilərə şəfa diləyiblər.

Tədbiri açıq elan edən 
Azərbaycan Respublikası Baş pro-
kurorunun müavini–Azərbaycan 
Respublikasının Hərbi prokuroru, 
ədliyyə general-leytenantı Xan-
lar Vəliyev mərasim iştirakçılarını, 
bütün qaziləri və şəhid ailələrini 8 
Noyabr-Zəfər Günü münasibətilə 
təbrik edərək onlara xoş arzularını 
ifadə edib. Hərbi prokuror bildirib 
ki, müasir Azərbaycanın mema-
rı və qurucusu ulu öndər Heydər 
Əliyevin mükəmməl siyasətini za-
manın tələblərinə uyğun uğurla 
davam etdirən Prezident İlham 
Əliyevin zəngin elmi bilikləri, dərin 
düşüncəsi, uzaqgörən siyasi stra-
tegiyası, sarsılmaz qətiyyəti, yorul-
maz fəaliyyəti ilə xalqın müdrikliyi-
nin, dəyanətinin və əzmkarlığının 
vəhdəti sayəsində bütün dünya-
da baş verən neqativ proseslərə 
rəğmən dövlətimiz qüdrətlənir, iş-
ğaldan azad edilmiş ərazilərimiz 
də daxil olmaqla regionlarımız 
hərtərəfli inkişaf edir və əhalinin ri-
fahının daha da yaxşılaşdırılması 
prosesinin davamlılığı uğurla təmin 
olunur. Ədliyyə general-leytenantı 
Xanlar Vəliyev, həmçinin qeyd edib 
ki, ölkəmizin dinamik tərəqqisində 
və qazanılan ardıcıl uğurlarda, 
eləcə də dövlətimizin beynəlxalq 
əlaqələrinin genişləndirilməsində 
Azərbaycan Respublikasının Birin-
ci vitse-prezidenti Mehriban xanım 
Əliyevanın hərtərəfli fəaliyyəti mü-
hüm əhəmiyyət kəsb etməkdədir.

Ölkəmizin sürətli inkişafının Si-
lahlı Qüvvələrin qüdrətlənməsinə 
də rəvac verdiyini deyən ədliyyə 
general-leytenantı Xanlar Vəliyev 
bildirib ki, son illər Prezident, Ali 
Baş Komandan İlham Əliyevin 
yüksək diqqət və qayğısı sayəsində 
Silahlı qüvvələrimizin maddi-tex-
niki bazası əhəmiyyətli dərəcədə 
möhkəmləndirilib, arsenalı ən mü-
asir silah-sursat, hərbi texnika 
və digər avadanlıqlarla daha da 
zənginləşdirilib, həmçinin hərbçilərin 
sosial vəziyyəti davamlı yaxşılaş-
dırılıb, mənəvi-psixoloji hazırlıq 
səviyyəsi və döyüş əhval-ruhiyyəsi 
artırılıb, bir sözlə müasir tələblərə 
tam cavab verən, istənilən döyüş 
tapşırığını ən yüksək səviyyədə 
yerinə yetirməyə qadir olan 
Azərbaycan Silahlı Qüvvələri forma-
laşıb. Təsadüfi deyildir ki, “Global Fi-
repower” hərbi-analitika təşkilatının 
dünya ölkələri ordularının gücü ilə 
bağlı hazırladığı son hesabatlar-
da ardıcıl olaraq hər il Azərbaycan 
Ordusu Cənubi Qafqaz regionunun 

ən güclü ordusu reytinqini qoru-
yub saxlayıb. Qeyd olunanlar hərbi 
uğurlarımızı şərtləndirib və nəticədə 
düşmənin 2020-ci il sentyabrın 27-
dən başlayaraq törətdikləri növbəti 
təxribatlarının qarşısının alınması 
zamanı gedən döyüşlərdə müdrik 
və qətiyyətli Ali Baş Komandanın 
rəhbərliyi ilə Azərbaycan Silahlı 
Qüvvələri öz qüdrətini və yüksək 
döyüş hazırlığını, hərbçilərimiz isə 
peşəkarlığını və qəhrəmanlığını 
əyani şəkildə sübut edərək 
zəfərlərimizi və 44 günlük haqq sa-
vaşındakı möhtəşəm qələbəmizi 
təmin ediblər. Vətən müharibəsindən 
bəhs edən ədliyyə general-ley-
tenantı Xanlar Vəliyev Müzəffər 
Ali Baş Komandan İlham Əliyevin 
rəhbərliyi ilə damlası düşmənin 
bütövlükdə vücudundan dəyərli olan 

qanları ilə şanlı tarix yazan vətən 
oğullarının qəhrəmanlığından, 
Silahlı Qüvvələrimizin misilsiz 
rəşadətindən, hərbçilərimizin 
əzmkarlığından, xalqımızın 
mübarizliyindən, prokurorluq, 
o cümlədən hərbi prokurorluq 
əməkdaşlarının xidməti vəzifələrini 
layiqincə icra etmələrindən danı-
şaraq əldə olunan tarixi qələbəni 
Prezident-Xalq-Ordu birliyi-
nin şərtləndirdiyini xüsusi qeyd 
edib. Hərbi Prokuror vurğulayıb 
ki, Ermənistanın sentyabr ayın-
dakı növbəti təxribatlarının qar-
şısı alınarkən müşahidə edilən 
Silahlı Qüvvələrimizin gücü və 
hərbçilərimizin şücaəti bir daha sü-
but edib ki, Prezidentin dediyi kimi: 
“Dəmir yumruq yerindədir”.

Ədliyyə general-leytenan-
tı Xanlar Vəliyev, həmçinin qeyd 
edib ki, müharibə əlillərinin və 
şəhid ailələrinin sosial müdafiəsi 
və onların rifahının yaxşılaşdırıl-
ması daim dövlət siyasətinin pri-
oritet istiqamətlərindən olub, bu 
istiqamətdə geniş dövlət dəstəyi 
mexanizmləri formalaşdırılıb. Qürur-
verici və sevindiricidir ki, ölkəmizdə 
şəhid ailələrinə və müharibə əlillərinə 
hər zaman dövlət səviyyəsində bö-
yük diqqət və qayğı göstərilib, on-
lar müxtəlif növ dövlət təminatı ilə 
təmin ediliblər. Bu diqqət və qay-
ğının təməli xalqımızın ümummil-
li lideri Heydər Əliyev tərəfindən 
qoyulub. Son illərdə ölkəmizdə 
şəhid ailələrinin və müharibə 
əlillərinin sosial müdafiəsinin daha 

da gücləndirilməsi, o cümlədən bu 
qəbildən olan insanların sağlamlıq, 
reabilitasiya və yaşayış şəraitinin 
yaxşılaşdırılması üçün mühüm 
tədbirlər həyata keçirilib və bu 
istiqamətdə işlər uğurla davam et-
dirilir. Azərbaycan Respublikasının 
ərazi bütövlüyünün, müstəqilliyinin 
və konstitusiya quruluşunun 
müdafiəsi ilə əlaqədar əlil olmuş 
şəxslərin və şəhid ailələrinin sosial-
məişət şəraitinin yaxşılaşdırılması, 
eləcə də, şəhid ailələri üçün verilən 
prezident təqaüdünün artırılma-
sı məqsədi ilə qısa zaman ərzində 
ölkə rəhbərinin ard-arda bir neçə 
fərman və sərəncam imzalaması bu 
zümrədən olan insanlara göstərilən 
diqqət və qayğının bənzəri olma-
yan ən yüksək göstəricisi olub. 
Təsadüfi deyil ki, dövlətimizin 
başçısının 2018-ci il prezident 
seçkilərindən sonra imzaladığı ilk 
Fərman da şəhid ailələrinin sosial 
müdafiəsi ilə bağlı olub. Azərbaycan  
Prezidenti İlham Əliyevin və Birinci 
vitse-prezident Mehriban Əliyevanın 
mütəmadi olaraq şəhid ailələri və 
müharibə əlilləri ilə görüşmələri, on-
ların qayğı və problemləri ilə maraq-
lanmaları, onlara hərtərəfli dəstək 
göstərmələri, mənzil və avtomobillər 
təqdim etmələri bu qəbildən olan in-
sanlara dövlət səviyyəsində verilən 
yüksək dəyərin və göstərilən böyük 
qayğının təzahürüdür.

Sonra Milli Məclisin depu-
tatları Nizami Səfərov “Vətən 
müharibəsinin başlanmasını la-
büd edən hallar və məsələyə 
beynəlxalq hüquqi müstəvidə ya-
naşma”, Aqil Abbas “44 günlük 
Vətən müharibəsində qələbəmizi 
şərtləndirən Prezident-Xalq-Ordu 
vəhdəti”, İlham Məmmədov “Müd-
rik liderin qətiyyəti və mahir si-
yasi diplomatiyası sayəsində qa-
zanılan möhtəşəm qələbə” və 
hüquq müdafiəçisi Əhməd Şahidov 
“Azərbaycanın haqlı mövqeyinin 
beynəlxalq aləmdə və dünya medi-
asında tanıdılması” mövzularında 

ətraflı çıxışlar ediblər və qarşılıqlı 
fikir mübadiləsi həyata keçirilib.

Daha sonra Müdafiə Nazirliyinin 
inspektorlar qrupunun inspektoru, 
ehtiyatda olan polkovnik Abdulla 
Qurbani və çıxış edən digər şəxslər 
Vətən müharibəsindən, Müzəffər Ali 
Baş Komandanın rəhbərliyi ilə əldə 
olunan tarixi qələbədən, eləcə də 44 
günlük döyüşlərdə Hərbi Prokurorlu-
ğun özünəməxsus rolundan, Silahlı 
Qüvvələrlə, o cümlədən Müdafiə Na-
zirliyi və aidiyyəti təşkilatlarla birgə 
qarşılıqlı səmərəli fəaliyyətindən 
bəhs ediblər. Eyni zamanda, çıxış-
çılar Vətən müharibəsində iştirak 
edən şəxslərə, o cümlədən qazilərə 
göstərilən diqqət və qayğıya görə 
Hərbi Prokurorluğun rəhbərinə və 
kollektivinə dərin minnətdarlıqlarını 
bildiriblər.

Sonda Hərbi prokuror Xanlar 
Vəliyev Vətən müharibəsində iş-
tirak etməklə xidməti vəzifələrini 
layiqincə icra edən şəxslərə dərin 
təşəkkürünü bildirərək qeyd edib ki, 
Prezidentin müvafiq sərəncamları 
ilə Vətən müharibəsi iştirakçılarının 
mütəmadi olaraq müxtəlif orden və 
medallarla təltif edilməsi onların 
xidmətinə verilən yüksək dəyərin 
təcəssümüdür.

Ardınca Vətən müharibəsində 
iştirak edən şəxslərə hədiyyələr 
təqdim olunub, onlar isə 
göstərilən diqqət və qayğıya görə 
minnətdarlıqlarını ifadə ediblər.

“Xalq qəzeti”

Vətən sevgisi,  
iqtidar – xalq və ordu birliyi

Fövqəladə Hallar Nazirliyinin Akademiyasında 8 Noyabr – Zəfər Gününə həsr edilmiş 
tədbir keçirilib. Tədbirdə FHN Akademiyasının rəisi general-mayor Baba Salayev, 
FHN işçiləri Həmkarlar İttifaqının sədri Mehman İsmayılov, Regional mərkəzlərlə işin 
təşkili, layihələrin idarə edilməsi və təhsil məsələləri üzrə Baş idarəsinin idarə rəisi 
Azadi Quliyev, FHN yanında İctimai Şuranın katibi, “Azərbaycan Qadınları Respublika 
Cəmiyyəti” İctimai Birliyinin sədri Vəfa Abbasova, Akademiyanın professor-müəllim 
heyəti və kursantlar, eləcə də digər xüsusi təyinatlı təhsil müəssisələrinin zabit və 
kursantları iştirak edib.

Dövlət Himninin səsləndirilməsi ilə baş-
lanan tədbirdə Azərbaycanın müstəqilliyi və 
ərazi bütövlüyü uğrunda canlarından keç-
miş şəhidlərimizin əziz xatirəsi bir dəqiqəlik 
sükutla yad edilib.

Tədbiri giriş sözü ilə açan FHN Akade-
miyasının rəisi general-mayor Baba Sa-
layev tədbir iştirakçılarını Azərbaycanın 
tarixinə qızıl hərflərlə yazılmış Zəfər Günü 
münasibətilə təbrik edib. O, qeyd edib ki, 
Azərbaycan Respublikasının Preziden-
ti, Müzəffər Ali Baş Komandan cənab 
İlham Əliyevin müdrik rəhbərliyi ilə 44 
gün davam edən Vətən müharibəsi şanlı 
Qələbə ilə sona çatıb. Hərbi əməliyyatlar 
çərçivəsində rəşadətli Azərbaycan Ordusu 
işğalçı Ermənistanın 30 il ərzində qurdu-
ğu silahlı qüvvələrini darmadağın edərək, 
güclü ordu strategiyası, milli birlik və 
döyüşçülərimizin ruh yüksəkliyi sayəsində 
böyük Zəfərə imza atıb. Cənab Prezident, 
Silahlı Qüvvələrin Müzəffər Ali Baş Ko-
mandanı İlham Əliyevin müdrik siyasəti 
və Şanlı Ordumuzun şücaəti sayəsində 
qazanılmış böyük Zəfər, eyni zamanda 
dilindən, dinindən, milli mənsubiyyətindən 
asılı olmayaraq, xalqımızın hər bir üzvünün 
“dəmir yumruq” ətrafında sıx birləşməsi, 
gənclərimizin Vətən sevgisi, iqtidar-xalq və 
ordu birliyi sayəsində əldə olunub.

Tədbirdə iştirak edən FHN işçilərinin 
Həmkarlar İttifaqının sədri Mehman İsma-
yılov keçirilən tədbirin əhəmiyyətindən da-
nışaraq 44 günlük Vətən müharibəsində 
Azərbaycan xalqının nümayiş etdir-
diyi birlikdən və xalqımızın mübarizə 

əzmindən söz açıb, əsgər və zabitlərimizin 
qəhrəmanlıqlarını qeyd edib. Qazanılan 
Qələbənin əsasında xalqımızın ümum-
milli lideri Heydər Əliyevin əsasını qoydu-
ğu müdrik siyasətin mahir davamçısı ölkə 
Prezidenti cənab İlham Əliyevin uzaqgörən 
və qətiyyətli siyasi iradəsi dayanır. Daha 
sonra Mehman İsmayılov FHN işçilərinin 
Həmkarlar İttifaqının təşkilatçılığı ilə xüsusi 
təyinatlı ali təhsil müəssisələrinin kursantla-
rı arasında keçirilmiş “8 Noyabr – yeni döv-
rün başlanğıcı” adlı yazı müsabiqəsi haq-
da məlumat verib, Zəfərimizin təbliğində, 
kursantların vətənpərvərlik ruhunda tərbiyə 
olunmasında belə müsabiqələrin böyük 
əhəmiyyət kəsb etdiyini vurğulayıb.

Daha sonra qonaqların da iştirakı ilə 

yazı müsabiqəsinin qaliblərinin mükafat-
landırılması mərasimi keçirilib. Müsabiqədə 
Müdafiə Nazirliyinin Heydər Əliyev adına 
Hərbi İnstitutunun kursantı Əli Baxşəliyev 
birinci yerə, həmin ali təhsil ocağının 
digər kursantı Hüseyn Əliyev ikinci, Dövlət 
Təhlükəsizliyi Xidmətinin Heydər Əliyev 
adına Akademiyasının kursantı Ruslan Qu-
liyev isə üçüncü yerə layiq görülüb.

Qaliblər diplom və qiymətli hədiyyələrlə 
mükafatlandırılıblar.

Mükafatlandırma mərasimindən sonra 
DTX-nin Heydər Əliyev adına Akademiya-
sının kursantı Ruslan Quliyev respublika 
rəhbərliyinin gənclərə diqqət və qayğı-
sından söz açıb, gənclərin Böyük Zəfərin 
əldə olunmasındakı rolundan danışıb, 
müsabiqənin təşkilinə görə FHN Akademi-
yası və FHN işçilərinin Həmkarlar İttifaqına 
təşəkkürünü bildirib.

Sonra tədbir bədii hissə ilə davam 
etdirilib. Bədii hissədə FHN Akademiyasının 
hərbi orkestrinin və estrada müğənnilərinin 
vətənpərvərlik ruhunda ifaları səsləndirilib.

“Xalq qəzeti”

“Bakı Alış-Veriş Festivalı” başlayıb 
Bu gün paytaxtda Azərbaycan Pərakəndə Geyim İdxalçıları 

Assosiasiyasının (AFRA) təşkilatçılığı və “Kapital Bank”ın 
dəstəyi ilə “Bakı Alış-Veriş Festivalı” (Baku Shopping Festival) 
başlayıb. 

AFRA-nın İdarə Heyətinin sədri 
Fərid Novruzinin sözlərinə görə, 
tədbirin keçirilməsində məqsəd, bu 
sahədə fəaliyyət göstərən sahibkarla-
rın fəaliyyətinə dəstək verməklə yana-
şı, istehlakçılar üçün brend geyimləri 
daha sərfəli və əlçatan etməkdir. 

Festivalda 68 dünya geyim bren-
di iştirak edir. Alıcılara brenddən ası-
lı olaraq 20 faizdən 50 faizə qədər 
endirimlər, eləcə də, xüsusi endirim 
aksiyaları təklif edilir.

Səadət RZAYEVA,  
“Xalq qəzeti”

Üçrəngli bayrağın kölgəsində mən
Qaraca torpağı Vətən görmüşəm.
Bayraq mənliyimdir, bayraq kimliyim,
Bayraq – öz yurduma öz hakimliyim.

Bəxtiyar VAHABZADƏ  
Xalq şairi   

Vətən müharibəsindəki parlaq 
qələbəmizdən sonra respublika-
mızda  Zəfər və Bayraq günləri ar-
dıcıl olaraq qeyd edilir. Bəlkə də bu, 
heç də təqvimdə nəzərəçarpan xoş 
bir təsadüflə deyil, İlahi qüvvənin, 
haqq-ədalətin iradəsi ilə bağlı-
dır.   Çünki bayraq da, Vətən də 
müqəddəs anlayış anlamına gəlir. 
Elə buna görə də “Torpaq uğrunda 
ölən varsa, Vətəndir” deyilir. Tor-
paq uğrunda şəhadətə yüksələn  
qəhrəman da bayrağa and içib bu 
müqəddəs yolu seçir.  

Bəli, bayraq Vətən qədər 
müqəddəsdir, bayraq elə Vətənin 
özü deməkdir. Bax, bu məqamı 
nəzərə alsaq, görərik ki, əvvəllər 
olduğu kimi, İkinci Qarabağ sava-
şına da hər bir əsgərimiz cəbhədən 
qələbə ilə qayıtmaqla yanaşı, 
üçrəngli bayrağımızı da Qaraba-
ğın hər guşəsinə sancmaq arzu-
su ilə yola düşürdü. Döyüşlərdə 
misilsiz qəhrəmanlıqlar nümayiş 
etdirən,  ölümsüzlük şərbəti içən 
şəhidlərimiz isə cənnətə bayrağa 
bükülərək yola salınırdı. Hər bir 
Vətən övladı savaşda  əldə olu-
nan parlaq qələbədən sonra yaşa-
nan sevinci, bəxtiyarlığlı bayrağa 
bürünərək, bayrağı evlərin eyva-
nında dalğalandıraraq qeyd edirdi, 
qürurunu bayrağın fonunda nüma-
yiş etdirirdi. 

Yeri gəlmişkən,  Naxçıvan 
Muxtar Respublikası Ali Məclisi 
Azərbaycan SSR Ali Sove-
ti qarşısında qaldırdığı vəsatətin 
nəticəsi olaraq, 1991-ci il fevra-
lın 5-də “Azərbaycan Respubli-
kasının Dövlət bayrağı haqqında 
Əsasnamə” qəbul edib   və mavi, 
qırmızı, yaşıl zolaqlı, Ay-ulduzlu 
bayraq Azərbaycanın dövlət bayra-
ğı olub.   

2009-cu il noyabrın 17-də Pre-
zident İlham Əliyevin imzaladığı 
sərəncamla hər il noyabr ayının 
9-u ölkəmizdə Dövlət Bayrağı 
Günü elan edilib. Dövlətimizin baş-
çısı  bayraqla bağlı deyib: “Bizim 
bayrağımız qürur mənbəyimizdir. 
Bizim bayrağımız canımızdır, 
ürəyimizdir. Bu gün Azərbaycanın 
hər bir yerində dövlət bayrağı dal-
ğalanır. Azərbaycan ərazi bütöv-
lüyünü bərpa edəndən sonra milli 
dövlət bayrağımız bu gün hələ də 
işğal altında olan torpaqlarda qaldı-
rılacaqdır. Bizim bayrağımız Dağlıq 
Qarabağda, Xankəndidə, Şuşada 

dalğalanacaqdır”.
Bu yazıda da Azərbaycan Ordu-

sunda xidmət edən Yaşar Hüsey-
novun bayraq sevgisindən söhbət 
açmaq istərdim. Qəhrəmanım 
haqqında əvvəlcə onu  deyim ki,  
o,  1981-ci ildə Ağdam rayonu-
nun Abdal kəndində dünyaya göz 
açıb, həyatını orduya həsr edib. 
2014-cü il Gülüstan əməliyyatı, 
2016-cı il Aprel döyüşləri və 
Vətən müharibəsində igidliyi, 
qəhrəmanığı ilə seçilib. 

İkinci Qarabağ müharibəsi za-
manı Cəbrayıl uğrunda döyüşlərdə  
ağır yaralansa da, bir həftədən 
sonra Cənub istiqamətində savaş 
aparan yoldaşlarının yanına qa-
yıdıb. Yaşarın Zəfər yürüşünün  
son dayanacağı isə Şuşa olub. 
Tale bu qala-şəhərdə onu illərlə 
ürəyində gəzdirdiyi, yuxusunu ərşə 
çəkdirdiyi arzusuna bu müqəddəs 
məkana bayraq sancmaq istəyinə, 
bəxtəvərliyinə qovuşdurub – düz 
28 il yarımlıq uzun bir zaman 
məsafəsindən sonra sevinc və göz 
yaşları ilə bu ulu torpağın  azadlı-
ğını təcəssüm etdirən, şəhid ruhla-
rının daşıyıcısı olan üçrəngli bay-
rağımızı şəhər icra hakimiyyətinin 
binasına sancıb.   

Yaşar Hüseynov o anı belə xa-
tırlayır: – Komandirimiz Gündüz 
müəllimlə hələ döyüşlər başlayan 
ilk günlərdə Şuşaya gedib çıxma-
ğı, şəhərin ən hündür binaları-
nın birinin üzərində birlikdə bay-
rağımızı sancmağı, sonra azan 
verməyi niyyət etmişdik. Allah 
arzumuzu gözümüzdə qoymadı. 
Komandanlığın rəhbərliyi ilə  Şu-
şaya daxil olub şəhərdən düşməni 
təmizlədik və noyabrın 8-də  bu-
rada icra hakimiyyətinin binasına 
qalxaraq  qondarma “Dağlıq Qa-
rabağ Respublikası”nın bayrağı-
nı yerə atıb, öz şanlı bayrağımızı 
ora sancdıq. İndi sözlə ifadə edə 
bilmədiyim bu hadisənin yaşandı-
ğı anlardakı kimi özümü heç vaxt 
belə xoşbəxt, bəxtəvər, qürurlu  
hiss etməmişdim. Dəlicəsinə ağla-
maq, göz yaşı axıtmaq, sonra da  
dəhşətli bir haray çəkib sevincimi 
dünyaya, Şuşanın dağ-dərələrinə 
çatdırmaq istəyirdim…  

…Dalğalanan o bayraq Qara-
bağ uğrunda Vətən müharibəsində 
qazanılan müqəddəs Qələbənin 
təsdiqi idi.  Şuşa səmasında 
Pənahəli xan Cavanşirlərin ruhu-

nun dincliyinin ifadəsi idi.  
…Üçrəngli, Ay-ulduzlu o bay-

raq dalğalandıqca sanki Bayat, 
Şahbulaq, Əskəran, Şuşa qalaları-
nın daş dünyasında çalınan cəngi 
sədalarını eşidirdim. O bayraq 
dalğalandıqca əsən küləyin “Qa-
rabağ Azərbaycandır!” möhtəşəm 
çağırış-nidasını bütün planetə car 
çəkdiyinin şahidi olurdum. O bayraq 
dalğalandıqca Azərbaycanın son 
yüzillərinin ən böyük qələbəsinin 
– şərəfli tarixinin yazıldığını düşü-
nürdüm. Buna görə ürəyimdə yeni 
tarix yazan, yeni reallıq yaradan, 
xalqımıza Zəfər Günü bəxş edən 
Ali Baş Komandan İlham Əliyevə 
sonsuz təşəkkür edirdim.

Nəhayət, o hündürlükdə 
əzəmətlə dalğalanan və şərəfli 
keçmişimizin, işıqlı sabahımızın 
daşıyıcısı olan, savaş meydanın-
da şəhidimin and yerinə çevrilən  
o bayrağa baxdıqca  bizim kimliyi-
miz, birliyimiz məni qürurlandırır-
dı. Üçrəngli bayrağımızla bundan 
sonra məsud yaşayacağımıza 
əminliyim möhkəmlənirdi. 

Otuz illik həsrətdən sonra Şuşa-
da Azərbaycan bayrağı dalğalan-
mağa başlayanda düşmən bir daha 
bu şəhərin, bu dağ-dərənin, bu su-
yun, bu havanın yiyəsinin gəldiyini 
anladı. Daha bu qədim, əzəli-əbədi 
yurd yerlərimizdə at oynada, kef 
məclisləri qura bilməyəcəyini dərk 
etməyə başladı.  

***   
Prezident İlham Əliyevin 

“Azərbaycan Respublikası Silahlı 
Qüvvələrinin hərbi qulluqçularına 
“Vətən Müharibəsi Qəhrəmanı” 
adının verilməsi haqqında” 2020-
ci il 9 dekabr tarixli sərəncamına 
əsasən xüsusi təyinatlıların baş 
giziri Yaşar Hüseynov “Vətən 
Müharibəsi Qəhrəmanı” adına la-
yiq görülüb. O, həmçinin “Şuşanın 
azad olunmasına görə” medalı ilə 
təltif edilib.

Qeyd edək ki, Birinci Qarabağ 
müharibəsində Yaşar Hüseynovun 
üç qardaşı iştirak edib. Onlardan 
Füzuli Hüseynov 1994-cü il aprelin 
16-da Ağdam rayonunun Yusifcan-
lı kəndində şəhid olub, Fərman və 
Sadiq isə müharibə veteranlarıdır.

Vaqif BAYRAMOV,  
“Xalq qəzeti” 

Şuşada dalğalanan 
BAYRAQ...   

Hərbi qənimətlər saxlancı

İşğalçı Ermənistan üzərində tarixi Zəfərimiz həyatımızı, necə deyərlər,  
bütün əməli çalışma sahələri üzrə dəyişdi, yenilədi. Yeni arxitektura, 
yeni dizayn gətirdi həyatımıza. Biz Zəfəri hərb meydanında qazandıq, 
Zəfər hərb meydanında qalmadı, azad olunan torpaqlar çiçəklədi, 
şəhərlərimiz xarabalığa çevrilsə də, öz nəfəsimiz, öz əlimizlə doğma 
mədəniyyət iqliminə qayıtdı və o dəyişikliklər, uğurlar dalğa-dalğa ölkə 
boyu yayıldı. Yayıldı ömrümüzə, günümüzə...

Bəli, Şuşaya aparan yollar Şu-
şada qurtarmır – bilirik. Bilirik ki, 
ulusumuz yeni Zəfərlərə təşnədir. 
Müzəffər Ali Baş Komandan dövlətin, 
ordunun, cəmiyyətin qarşısına yeni 
hədəflər qoyub. Hədəf ədalətsiz, 
haqsız və əsaslandırılmamış olan-
da ölkə Ermənistanın gününə dü-
şür. Hədəf ədalətə, haqqa, tarixi 
həqiqətlərə və gələcəkqurma poten-
sialına əsaslananda gözəllik saçır, 
irəli aparır. Bax, bu, bizim hədəflərin 
tərifidir!

Bəli, üç on illik işğaldan qur-
tuluş yeni adlar, yeni ünvanlar 
bəxş etdi ulusumuza. Qəhrəman 
oğullarımızın sinəsini yeni adlı, 
yeni məzmunlu orden və medal-
lar bəzəyir! Vətəndaşlarımız Vətən 
Müharibəsi Qəhrəmanlarının adı-
nı daşıyan küçələrdə, parklarlarda 
inamla, fəxarətlə gəzir, qəhrəman 
şəhidlərimizin adına verilmiş 
müəssisələrdə qürurla çalışır. Və 
belə önəmli yeni ünvanlardan biri də 
Hərbi Qənimətlər Parkıdır! Bu Parkla 
bağlı heç nə təsadüf əsəri deyil, heç 

nə! Yerləşdiyi ərazi, ora aparan pros-
pekt və s. hər şey kamil düşünülüb. 
Bakı şəhəri, Xətai rayonu, 8 Noyabr 
prospekti! Dünyanın dəniz adlanan 
yeganə – ən böyük gölü olan Xəzərə 
açılan panoram! Üstəlik, mükəmməl 
konsepsiya, qeyri-adi texniki həll!

Silahlı Qüvvələrin Vətən 
müharibəsində qazandığı tarixi 
Zəfərə ad edilmiş park bir parkdan 
daha artıq anlam, mahiyyət yüküm-
lüdür. Burada işğalçı Ermənistan 
silahlı qüvvələrinin arsenalında 
olmuş tanklar, müxtəlif artilleriya 
qurğuları, digər hərbi texnika və 
avadanlıqlar nümayiş olunur. Uşaq-
lar, yeniyetmələr, gənclər, ixtiyarlar 
– hər kəs gəlir, görür, öz dövlətinə, 
öz ordusuna bir daha aşiq olur! 
Ziyarətçilər həm də, Zəfərin necə 
çətinliklə qazanıldığını görür.

Müzəffər Ali Baş Komandan, 
Prezident İlham Əliyevin “Qələbə 
tvitləri”, dünyanın bir sıra aparıcı 
KİV-lərinə müharibə vaxtı verdi-
yi müsahibələr, Xalqa müraciətlər 
Hərbi Qənimətlər Parkının videoza-

lında nümayiş etdirilən əyani dərs 
vəsaitləridir. Elə bilirəm, şəhərimizin 
məktəbləri uyğun mövzularda 
dərslərini Parkda təşkil etsə, bu, 
yaxşı ənənə yaradar.

İşğalçı ordunun uzun illər istifadə 
etdiyi döyüş postları, əsgər kazar-
ması da bir “model” olaraq, Parka 
köçürülüb. Həmin kazarmanın yanı-
başında işğalçıların şəxsi heyətinin 
artilleriya və hava hücumundan qo-
runması üçün “zavod üsulu” sığına-
caqlar, uzunmüddətli atəş nöqtələri 
və s. yerləşir.

Mühəndis–maneələr sistemini 
ehtiva edən ərazi, hesab edirəm, 
Parkın ən təsirli yeridir. İstər-istəməz 
düşünürsən: bizim şanlı ordumuz 
mümkün olmayanı mümkün edib! 
Təsəvvür edin: beş metr enində, 
üç-dörd metr dərinlikdə qazılan tank 
əleyhinə xəndəklər, beton dirəklər, 
metal “kirpi”lər, keçilməz alçaq 
dirəklər üzərində tikanlı məftildən to-
xunma tor, hündür dirəklərdə məftilli 
tor, qarışıq (tank əleyhinə, piyada 
əleyhinə) mina sahələri, az nəzərə 
çarpan – üçcərgəli məftil maneələr, 
həmçinin səngər üzərində məftil 
maneələr... burada daha nə qal-
dı!? Düşmən və onun havadarları 
qəti əmin idi ki, Azərbaycan Ordu-
su bu maneləri keçə bilməz, keçsə 
belə, bu, uzun müddət və çoxsaylı 
itkilər hesabına mümkün ola bilər 
ki, o vaxtadək Ermənistan silah-
lı qüvvələri digər tədbirlər görmək 
imkanı qazanar. Düşmən fəxarətlə 
“keçilməz Ohanyan xətti” deyib öyü-
nürdü... Ancaq şanlı Azərbaycan Or-
dusunun bölmələri Füzuli, Cəbrayıl, 
Ağdam, Tərtər, Goranboy səmtində 
qurulmuş sözügedən maneələr sis-
temini ildırım sürəti ilə yarıb keçməyi 
bacardı!

Hərbi Qənimətlər Parkında 
diqqətimi xüsusi çəkən bir sıra 
başqa məqamlar da oldu. Örnəyi 
modeli, Parkda işıqlandırma 

dirəkcikləri olaraq işğalçıların top 
mərmilərinin gilizindən, oturacaq 
olaraq düşmən sursat saxlancların-
dan (yeşiklərindən) istifadə edilib. 
Kiçik tullantılar üçün silindirik qab-
lar da yenə düşmən hərbi sursatla-
rından tasarlanıb. Yəni düşmənin 
öldürmək, yaralamaq, qan axıt-
maq üçün istifadə etdiyi avadanlıq-
lar, məmulatlar və s. bizim əlimizə 
düşdüyündə insanların rahatlığı-

na, istirahətinə xidmətə yönəldilib. 
Azərbaycanlı ilə erməninin, 
Azərbaycanla Ermənistanın fərqi – 
mədəniyyət fərqimiz bu kiçik detallar-
da belə görünür. Hərbi qənimətlərə 
sənətin estetik dəyərləri ilə yanaşmı-
şıq, mükəmməllik hasil olub.

Üzəri “QARABAĞ 
AZƏRBAYCANDIR!” şüar-
lı (ədalətifadəli!) erməni hərbi 
texnikalarına aid çoxsay-
lı fərqlənmə nömrələri də, 
ermənilərin azərbaycanlıların mül-
ki avtomobillərinin nömrələrindən 
düzəltdiyi və “şövq”lə turistlərə 
nümayiş etdirdiyi məlum lövhəyə 
çox sərrast cavabdır. Təkrarçılıq 
olmasın, ziyarətçilər belə fərqli 
yanaşmalar əsasında (da) iki xal-

qın, iki dövlətin, iki mədəniyyətin 
(daha doğrusu, mədəniyyətlə, 
psevdomədəniyyətin) fərqini, olayla-
ra, Yaradana, yaradılana, dəyərlərə, 
dünyaya münasibətini açıq görə bilir. 
Məncə, Hərbi Qənimətlər Parkının 
fəlsəfəsi, konsepsiyası yalnız bu is-
marışı vermiş olsaydı belə, yetərli 
olardı!

İşin bir başqa tərəfini də unutma-
yaq: Qarabağda, Şərqi Zəngəzurda 

qazanılmış hərbi Zəfər, sənətin 
gücü ilə Bakının Xətai rayonuna, 
yeni adı ilə 8 Noyabr prospektinə 
daşındığı kimi, Hərbi Qənimətlər 
Parkı özü də, işğaldan azad edil-
miş şəhərlərimizdə qurulacaq İş-
ğal muzeyləri üçün ilham qaynağı, 
örnək rolu oynayır. Sənətin estetik 
dəyərləri belədir – hər tamamlanmış 
iş, yeni işlər üçün başlanğıcdır! Və 
əlbəttə, İşğal muzeylərinin yanısıra 
Zəfər Muzeyləri açılır! Kədərimizi 
unutmuruq, amma ağlaşma da qur-
muruq – biz Qalib ölkənin qürurlu 
vətəndaşlarıyıq!

 Dövlətimiz zaval görməsin!

Əkbər QOŞALI

Vətən müharibəsinin 
ekran salnaməsi

Deyirlər ki, müharibələr haqqında yaxşı  filmlər illər 
ötəndən sonra  yaradılır. Amma  bizim  kinematoqrafçılar 
arasında  qəlbi Vətən   sevgisi ilə  döyünən sənətçilər   elə  
müharibənin gedişində   kameranı silaha çevirib   ordumuzun  
döyüş anlarını  lentə köçürüblər. Çəkilmiş bu döyüş  
epizodları  müxtəlif   janrlı  filmlərimizin yaradılması  üçün  
zəngin materiala çevrilib.
Vətən müharibəsində misilsiz qəhrəmanlıq salnaməsi yarat-

mış Ordumuzun  müharibədəki şanlı döyüş yolunu, şücaətini 
əks etdirən “Görünməyən qəhrəmanlar” (“İctimai TV” ilə birgə) 
adlı silsilə (5 ekran işi) filmlər istehsal edilərək tamaşaçılara 
təqdim olundu.

Sonra  “Azərbaycanfilm”in çəkdiyi 5 hissəli “Köşk” bədii tele-
viziya filmi ekranlara çıxdı. 

Mədəniyyət Nazirliyinin elan etdiyi “Böyük Qayıdış” qısamet-
rajlı bədii, sənədli və animasiya film layihələri müsabiqəsində 
seçilmiş  “Fulya” (“Dada Yapım” ilə birgə, Türkiyə) filmi istehsal 
edildi. Filmin Türkiyə və Azərbaycanda premyeraları keçirildi. 
Müsabiqənin ikinci qalibi “Müharibənin uşaqları” sənədli filmi 
istehsal edildi. Daha sonra layihənin qalibi olan “Quyu” qısa-
metrajlı bədii filmi çəkildi.

Mədəniyyət Nazirliyinin sifarişi ilə “Salnaməfilm” studiya-
sında 2010-cu ildən ölkəmizin ərazi bütövlüyü uğrunda canını 
əsirgəməyən Vətən fədailəri – Milli qəhrəmanlarımız haqqında 
40-dan çox sənədli film çəkilib. Ötən il isə  10 filmin çəkilişi başa 
çatdırılıb. “Hər şey yaxşı olacaq”, “Torpağına baş əyərəm”, 
“Oğuz elinin qəhrəmanı”, “Oğlumun gündəliyi”, “Poladın iziylə”, 
“Artilleriyanın atası”, “Bizim komandir”, “Vətənin sipəri, mərdin 
təpəri”, “Yarıda qalan uçuş” sənədli filmləri də Azərbaycanın 
qəhrəmanlıq tarixinə işıq salır.

Bakı Media Mərkəzi ilə “Azərbaycanfilm”in birgə istehsal et-
diyi “Biz” sənədli filmi (ideya müəllifi, rejissoru Orman Əliyev) 
Vətən müharibəsinin birinci ildönümü ərəfəsində iki dəfə “İcti-
mai TV”-də nümayiş olundu və tamaşaçılar tərəfindən böyük 
maraqla qarşılandı.

Mərkəzin  “Salnaməfilm” studiyası ilə  birgə istehsal etdiyi 
“Şuşa, sən azadsan!” sənədli filmi də (rejissor Cavidan Şərifov) 
diqqəti cəlb etdi.

M.MÜKƏRRƏMOĞLU,   
“Xalq qəzeti”

İNDEKS

TİRAJ

SİFARİŞ

QİYMƏTİ

0282
5208
3133

40 qəpik

 9  Noyabrın 6-da
 9 Bakıda və  Abşeron yarımadasında bəzi 

yerlərdə arabir yağış yağacağı gözlənilir. Yarımadanın 
bəzi ərazilərində intensivləşəcəyi ehtimalı var.  Şimal-
qərb küləyinin güclənəcəyi gözlənilir. Gecə 9-11°, gün-
düz  11-13°, Bakıda gecə 9-11°, gündüz  11-13° isti 
olacaq.  Atmosfer təzyiqi 764 mm civə sütunundan 770 
mm civə sütununa yüksələcək,  nisbi rütubət  80-90  
faiz  olacaq.

 9 Naxçıvan şəhəri, Culfa, Ordubad, Sədərək, 
Şahbuz və Şərur rayonlarında əsasən yağmur-
suz keçəcək. Lakin gündüz bəzi dağlıq ərazilərdə 
qısamüddətli yağıntılı olacağı, qar yağacağı ehtimalı 
var. Gecə və səhər saatlarında duman olacaq. Qərb 
küləyi əsəcək,  bəzi yerlərdə arabir güclənəcək. Gecə 
3-8°, gündüz  14-19° isti olacaq. 

 9 Xankəndi, Şuşa, Xocalı, Xocavənd, Ağdam, 
həmçinin Daşkəsən-Gədəbəy rayonlarında bəzi 
yerlərdə arabir yağıntılı olacağı gözlənilir. Ayrı-ayrı 
yerlədə intensiv olacağı, dağlıq ərazilərdə qar yağacağı 
ehtimalı var. Gecə və səhər saatlarında duman olacaq. 
Qərb küləyi əsəcək, bəzi yerlərdə arabir güclənəcək.  
Gecə 0-5°, gündüz  5-10° isti olacaq.  

 9 Şərqi Zəngəzur: Cəbrayıl, Kəlbəcər, Qu-
badlı, Laçın, Zəngilan rayonlarında bəzi yerlərdə 
arabir yağıntılı olacağı gözlənilir. Ayrı-ayrı yerlədə in-
tensiv olacağı, dağlıq ərazilərdə qar yağacağı ehtimalı 

var. Arabir  duman olacaq. Qərb küləyi əsəcək, bəzi 
yerlərdə arabir güclənəcək.  Gecə  0-5° , gündüz  5-10° 
isti olacaq.  

 9 Qazax, Gəncə, Goranboy, Tərtər, Füzu-
li rayonlarında bəzi yerlərdə arabir yağış yağacağı 
gözlənilir. Ayrı-ayrı yerlədə intensiv olacağı, sulu qar 
yağacağı ehtimalı var. Gecə və səhər saatlarında du-
man olacaq. Qərb küləyi əsəcək, bəzi yerlərdə arabir 
güclənəcək.  Gecə 4-8°, gündüz 13-17° isti olacaq.  

 9 Balakən, Zaqatala, Qax, Şəki, Oğuz, Qəbələ, 
İsmayıllı, Ağsu, Şamaxı,Siyəzən, Şabran, Xızı, 
Quba, Xaçmaz, Qusar rayonlarında bəzi yerlərdə 
arabir yağıntılı olacağı gözlənilir. Ayrı-ayrı yerlədə in-
tensiv olacağı, dağlıq ərazilərdə qar yağacağı ehtimalı 
var.  Gecə və səhər saatlarında duman olacaq. Qərb 
küləyi əsəcək, bəzi yerlərdə arabir güclənəcək. Gecə 
2-6°, gündüz 9-14° isti, dağlarda gecə 3°şaxtadan 2°-
dək isti, gündüz 2-6° isti olacaq.

 9 Mingəçevir, Yevlax, Göyçay, Ağ-
daş, Kürdəmir, İmişli, Ağcabədi, Beyləqan, 
Sabirabad,Biləsuvar, Saatlı, Şirvan, Hacıqabul, Sal-
yan, Neftçala rayonlarında bəzi yerlərdə arabir yağış 
yağacağı  gözlənilir. Ayrı-ayrı yerlərdə intensiv olacağı 
ehtimalı var. Gecə və səhər saatlarında duman olacaq. 
Qərb küləyi əsəcək, bəzi yerlərdə arabir güclənəcək.  
Gecə 4-8°, gündüz  13-18° isti olacaq. 

 9 Masallı, Yardımlı, Lerik, Lənkəran, Asta-
ra  rayonlarında bəzi yerlərdə arabir yağış yağacağı 
gözlənilir. Ayrı-ayrı yerlədə intensiv olacağı, dağlıq 
ərazilərdə qar yağacağı ehtimalı var.  Bəzi yerlərdə 
duman olacaq. Şimal-şərq küləyi əsəcək, bəzi yerlərdə 
arabir güclənəcək. Gecə 6-9°, gündüz 13-16°, dağlarda 
gecə 4-6°,  gündüz 6-8° isti olacaq.

16

Azərbaycan    Respublikası    
Elm  Və  Təhsil  Nazirliyi

BAKI  SLAVYAN  UNİVERSİTETİ
kafedra  müdiri  vəzifəsini  tutmaq  

üçün  müsabiqə  elan edir
1. Azərbaycan  tarixi  və  ictimai  elmlər  

kafedrası  üzrə - 1  yer.
Qeyd - müsabiqədə iştirak  üçün 

sənədlərin qəbulu bu elan qəzetdə dərc 
olunan gündən bir ay müddətində təqdim 
edilməlidir. Müsabiqədə iştirak etmək 
istəyənlər  aşağıdakı sənədləri təqdim 
etməlidirlər (BSU-da işləyən şəxslər ərizə  
ilə birlikdə yalnız elmi və elmi-metodiki 
işlərinin  sihahısını   təqdim  edirlər):

1. Rektorun adına ərizə 
2. Kadrlar uçotunun şəxsi vərəqəsi
3. Tərcümeyi-hal
4. Ali təhsil haqqında diplomun surəti
5. Elmi dərəcə haqqında diplomun 

surəti 
6. Elmi ad haqqında diplomun surəti 
7. Elmi və elmi metodiki işlərin siyahısı
Ünvan- AZ 1014, Bakı, S.Rüstəm  

küçəsi  33. 
 Telefon- 599-08-70, daxili nömrə 206.

B İ L D İ R İ Ş
“Azəristiliktəchizat" ASC-

nin İstilik Mübadilə Aparatları 
və Su Hazırlığı Xidməti üçün 
lazım olan texniki avadanlıq-
ların satın alınması məqsədilə 
2022-ci il sentyabrın 28-də 
elektron portal vasitəsilə 
keçirilmiş açıq tenderinin 
nəticələrinə əsasən “STEEL 
MATERIALS” MMC qalib elan 
edilmiş və  2022-ci il noyabrın 
4-də həmin MMC  ilə  müvafiq 
satınalma müqaviləsi bağla-
nılmışdır. 

Tender   komissiyası

B İ L D İ R İ Ş
“Azəristiliktəchizat" ASC-

nin istehsalat zəruriyyəti ilə 
əlaqədar olaraq dəftərxana 
və təsərrüfat mallarının satın 
alınması məqsədilə 2022-ci il 
oktyabrın 18-də elektron por-
tal vasitəsilə keçirilmiş açıq 
tenderinin nəticələrinə əsasən 
“İntellekt M.A” MMC qalib elan 
edilmiş və 2022-ci il noyabrın 
4-də həmin MMC ilə müvafiq 
satınalma müqaviləsi bağlanıl-
mışdır. 

Tender   komissiyası

Səhifəni hazırladılar:
M.Hacıxanlı, Q.Qasımov, M.Qəribov, E.Abbasov, 
R.Toğrul və L.Hadiyeva

 9    2022-ci il avqustun 10-da  Bakı Turizm Peşə Məktəbi   tərəfindən  İmanov Məhəbbət  Fikrət 
 oğlunun adına verilmiş peşə  təhsili  haqqında  A  seriyalı  164841  nömrəli  diplom itdiyi üçün etibarsız 
sayılır.  

İdman xəbərləriBeynəlxalq həyat

Azərbaycan şahmatçıları Antalyada
Azərbaycan Şahmat Federasiyasının mətbuat 

xidmətindən aldığımız məlumatda bildirilir ki, bu gün 
Türkiyənin Antalya şəhərində müxtəlif yaş qrupları 
arasında şahmat üzrə Avropa Çempionatına start verilib. 

Qitə çempionatında 8,10,12,14,16 və 18 yaş qruplarında 
oğlanlar və qızlar arasında Avropanın ən güclü şahmatçıları 
müəyyənləşəcək. 

Azərbaycanı yarışda 39 şahmatçı təmsil edəcək. Avropa 
çempionatına noyabrın 15-də yekun vurulacaq. Ümumilikdə, 
yarışda 46 ölkədən 1000-ə yaxın şahmatçı mübarizə apara-
caq.

Qeyd edək ki, son zamanlar idmanın digər sahələrində 
olduğu kimi, şahmatçılarımız da bir sıra mötəbər beynəlxalq 
səviyyəli yarışlarda uğurla çıxış edirlər. Bu yaxınlarda 
Gövhər Beydullayeva ilə Abdulla Qədimbəylinin qazandı-
ğı yüksək nailiyyət buna örnək sayıla bilər. Ümid edirik ki, 
Azərbaycan şahmatçıları Antalyadan da Vətənə yüksək 
nailiyyətlərlə dönəcəklər.

* * *

Nicatın qələbəsi Zəfər hədiyyəsidir 
Azərbaycan şahmatçısı Nicat Abasov ABŞ-ın Sent-

Luis şəhərində təşkil olunan “Fall Chess Classic” 
turnirində ilk oyununu keçirib.

Bu barədə Şah-
mat Federasiyasının 
məlumatında deyilir ki, 27 
yaşlı qrossmeyster açılış 
turunda qara fiqurlarla 
ermənistanlı Aram Hakob-
yanla qarşılaşıb. Matç 24-
cü gedişdə təmsilçimizin 
qələbəsi ilə yekunlaşıb.

Qeyd edək ki, 10 
şahmatçının mübarizə apardığı turnir dairəvi sistem üzrə 
keçirilir. Yarışa noyabrın 10-da yekun vurulacaq.

* * *

Rauf Məmmədov turnirin qalibi oldu
Azərbaycan Şahmat Federasiyasının Gənclər və 

Yeniyetmələr Komissiyasının təşkilatçılığı ilə milli 
komandanın üzvləri, müxtəlif yaş qrupları üzrə ölkə 
çempionatının mükafatçıları və reytinqi 2200-dən yuxarı 
olan şahmatçılar arasında növbəti rapid turniri keçirilib. 

41 şahmatçının iştirak 
etdiyi yarış 7 turdan 
ibarət olub. Turnirin 
qalibi adını 6 xal topla-
yan milli komandanın 
üzvü Rauf Məmmədov 
qazanıb. Eyni xala malik 
Xəzər Babazadə əlavə 
göstəricilərə görə, ikinci 
yerlə kifayətlənib. 7 tur-
dan sonra aktivində 5,5 xalı olan Read Səmədov üçüncü yeri 
tutub.

Hücumların  
qarşısı alınır 

Ukraynada Rusiyanın hərbi əməliyyatı 
davam edir. Ötən sutka ərzində Ukrayna 
ordusunun 14 istiqamətdə hücumların 
qarşısını aldığı bildirilir. Bu barədə Uk-
rayna Silahlı Qüvvələrinin Baş Qərargahı 
məlumat yayıb. 

Dünən UNİAN-ın verdiyi xəbərə görə,  
Rusiya qüvvələri Liqansk və Donesk 
vilayətlərində müdafiəni möhkəmləndirməyə 
çalışıb, Baxmut, Avdeevsk və Novopav-
lovsk istiqamətlərində Ukrayna hərbçilərinin 
mövqelərinə atəş açıb və yeni hücuma cəhdlər 
ediblər. 

Ukraynanın cənubunda isə Rusiyanın 30 
hərbçisinin öldürüldüyü, üç sursat anbarının 

və xeyli hərbi texnikanın məhv edildiyi bildirilir. 
Təmas xəttində atışma davam edir. 

RF Müdafiə Nazirliyinin sözçüsü İqor 
Konaşenkov isə deyib ki, dünən Ukraynada, o 
cümlədən Xerson vilayətində ümumilikdə dörd 
sursat anbarı məhv edilib. Məlumatı “İnterfaks.
ru” verib. 

Onun sözlərinə görə, Rusiya hərbçiləri 
Nikolayev rayonunda Ukrayna Silahlı 
Qüvvələrindəki xarici muzdluların qərargahı 
dağıdılıb. Eyni zamanda, Xerson və Donetsk 
ətrafında Ukraynaya məxsus dörd PUA vuru-
lub.

Putin: Rusiyanın  
məhvinə yol verməyəcəyik 

Rusiya Prezidenti Vladimir Putin ölkənin 
tarixçiləri və ənənəvi din xadimləri ilə 
görüşündə bəyan edib ki, Qərb Ukraynada 
özünün geosiyasi məqsədlərini həyata ke-
çirir və Rusiyanın məhv edilməsinə yönəlik 
səylərini davam etdirir.  

Putin bildirib: “Rusiyanın məhv edilməsi 
istiqamətində səylər davam etdirilir. Biz heç 
zaman buna yol verə bimərik”. 

Onun sözlərinə görə, Ukraynada baş 
verən hadisələrin əsasında “Rusiyanın 
zəiflədilməsinə, parçalanmasına və məhvinə” 
yönəlmiş səylər dayanır: “Ukraynaya fasiləsiz 
olaraq silah və muzdlular göndərsələr də, 
onlar bu ölkənin xalqına qarşı tamamilə 
rəhmsizdirlər. Bu xalqın hesabına özlərinin ge-
osiyasi məqsədlərini həyata keçirirlər. Bunun 
isə ukraynalıların maraqları ilə heç bir əlaqəsi 
yoxdur”. 

İranda etiraz aksiyaları 
Dünən İranın Sistan-Bəlucistan 

əyalətinin Xaş şəhərində güc strukturla-
rının cümə namazından sonra keçirilmiş 
etiraz aksiyasına müdaxiləsindən sonra 
ölənlərin sayı 16-ya çatıb, onlarla insan 
yaralanıb. 

Din xadimi Mövləvi Abdulhəmid İsmail-
zehinin bəyanatına görə, regionun əhalisi 
sünnidir və təhlükəsizlik  qüvvələri insanlara 
qarşı sərt, qeyri-proporsional hərəkət ediblər: 

“Kütlə Xaş əyaləti administrasiyasının binası 
qarşısında toplaşmışdı, şüarlar qışqırır, binaya 
daş atırdılar. Təhlükəsizlik qüvvələri onlara 
atəş açmağa başladı. Məlum deyil ki, polisin 
Sistan-Bəlucistan əyalətinə qarşı münasibəti 
niyə digərlərindən fərqlənir. Burada insanları 
qəddarcasına öldürürlər”. 

Qeyd edək ki, bu il sentyabrın 17-də 22 
yaşlı Məhsa Əmininin öldürülməsindən sonra 
ölkədə kütləvi etiraz aksiyaları keçirilir. 

Paşa ƏMİRCANOV,  
“Xalq qəzeti”

“Şamaxı”nın  
ilk qələbəsi 

Futbol üzrə Azərbaycan Premyer 
Liqasında XIII tura start verilib. Turun 
ilk qarşılaşması olduqca maraqlı 
keçib. Belə ki, Vüqar Əsgərlinin baş 
məşqçi olduğu “Şamaxı” komandası 
səfərdə Tovuzun “Turan Tovuz”u 
3:1 hesabı ilə məğlub edib. Bununla 
da “Şamaxı” cari mövsümdə ilk 
qələbəsini qazanıb. 
“Şamaxı” klubunun qollarının 

müəllifləri Kamran Quliyev, Rauf Hü-
seynli və Fuad Bayramov olublar. Tovuz 
təmsilçisinin yeganə qolunu isə Runi 
Eva penaltidən vurub.

Bu nəticədən sonra xallarının sayını 
yeddiyə çatdıran “Şamaxı” Premyer Liqa-
nın turnir cədvəlində doqquzuncu pillədə 
qərarlaşıb. Meydan sahibləri isə 15 xalla altıncı 
sıradadır.

Qeyd edək ki, XIII turun digər qarşılaşama-
ları “Qəbələ” – “Zirə” və “Sumqayıt” – “Neftçi”, 
“Səbail” – “Sabah” və “Qarabağ” – “Kəpəz” 
komandaları arasında oynanılacaq.

“Böyük dəbilqə” turnirində 
daha 2 qızıl medal

Azərbaycan Cüdo 
Federasiyasının yaydığı məlumata 
görə, turnirin ikinci günündə daha  
12 cüdoçumuz mübarizəyə qoşulub.
Onlardan ikisi finala yüksəlib. 

73 kiloqram çəki dərəcəsində yarışan 
cüdoçumuz Hidayət Heydərov həlledici 
mərhələdə kanadalı Artur Margelidona 
qalib gələrək qızıl medal qazanıb. 81 
kiloqramda çıxış edən digər idmançımız 
Səid Mollayi isə belçikalı Mattias Kasse 
ilə görüşdə rəqibini məğlub edərək fəxri 
kürsünün ən yüksək pilləsinə qalxıb. 
Bu, Azərbaycan komandasının turnirdə 
qazandığı 3-cü qızıl medal olub.

Xatırladaq ki, dünən turnirin birinci günündə Balabəy Ağayev (60 kq) qızıl, Kəramət Hüseynov (60 kq) 
və Orxan Səfərov (66 kq) bürünc medal qazanıb.

Qeyd edək ki, turnir bu gün başa çatacaq.

Həkəri çayına 
körpə balıqlar buraxılıb

Qarabağ və Şərqi Zəngəzur ərazisində ekosistemin bərpasına töhfə vermək 
məqsədilə Həkəri çayının Zəngilan rayonu ərazisindən keçən hissəsinə 200 min 
çəkikimi balıq körpəsi buraxılıb. Bunu Bioloji Müxtəlifliyin Qorunması Xidmətinin 
rəisi Firuddin Əliyev bildirib.

“Ölkənin təbii su hövzələrinin 
zənginləşdirilməsi, biomüxtəlifliyin 
qorunması və su bioresurslarının 
bərpasına kömək məqsədilə bütün 
balıq yetişdirən müəssisələri balıq 
körpələrinin su hövzələrinə buraxıl-
ması aksiyalarında yaxından iştirak 
etməyə, ölkədə balıq ehtiyatlarının 
artırılmasına bizimlə birgə töhfə 
verməyə çağırırıq”.

F.Əliyev  tədbirlərin noyabrın 
sonunadək davam edəcəyini qeyd 
edib.

“Bir ağac-min nəfəs” 
“Bir ağac-min nəfəs” devizi altında “Tullantıları 

tinglərə dəyiş” aksiyası çərçivəsində plastik, şüşə, kağız, 
işlənmiş batareyaları təhvil verən vətəndaşlara ağac 
tingləri paylanılıb.

Ekologiya və Təbii Sərvətlər Nazirliyinin Ekoloji 
Maarifləndirmə və İctimaiyyətlə Əlaqələr şöbəsinin müdiri 
Səyyarə Məmmədova bildirib ki, “Tullantıları tinglərə dəyiş” 
aksiyasının keçirilməsində məqsəd ağac əkmək istəyən hər 
kəsi tinglərlə təmin etmək, ağac əkilməsini təşviq etmək, 
eyni zamanda tullantıların sayının azaldılmasına və təkrar 
emala dəstək olmaqdır.


